
К И Р И Ш

Ўқув жараёнини педагогик технология асосида

 ташкил этиш зарурлиги

Кадрлар тайёрлаш миллий дастурида, илғор педагогик технологияларни ўрганиб, уларни ўқув муассасаларимизга олиб кириш зарурлиги уқтирилган.

Кейинги ўн йиллар ичида яратилган, педагогикага бағишланган адабиётларда «Педагогик технология», «Янги педагогик технология», «Илғор педагогик технология», «Прогрессив педагогик технология» каби  тушунчалар кўп учраб тургани билан, уларнинг ўзбек тилидаги маромига етган таърифи ҳали тузилмаган.

Республикамизнинг педагогик олим ва амалиётчилари илмий асосланган ҳамда Ўзбекистоннинг ижтимоий-педагогик шароитига мослашган таълим технологияларини яратиш ва уларни таълим-тарбия амалиётида қўллашга интилмоқдалар.

Бу ерда нима учун бугунги кунда педагогик технология – уларнинг  миллий назарий асосини яратиш ва амалиётга тадбиқ этиш зарурати туғилди, деган савол пайдо бўлиши  мумкин. Жамиятимизга қанчадан қанча билимли кадрларни ва юқори малакали олимларни етиштириб келган педагогика услублари мавжудки, уларнинг эскириб, талабга жавоб бермай қолган ва мафкуралаштирилган жойларини ўзгартириб, миллий тус бериб, фойдаланаверса бўлмайдими?- деган мулоҳазалар ҳам йўқ эмас.

Чунки: 

Биринчидан – жаҳон ҳамжамияти тараққиётидан ортда қолиб кетган жамиятимиз, тараққий этган мамлакатлар қаторидан ўрин олиши учун, аҳоли таълимини жадаллаштириш ва самардорлигини ошириш мақсадида энг илғор педагогик тадбирлардан фойдаланиш зарурлиги;

Иккинчидан – анъанавий ўқитиш тизими ёзма ва оғзаки сўзларга таяниб иш кўриши туфайли «Ахборотли ўқитиш» сифатида тавсифланиб, ўқитувчи фаолияти биргина ўқув жараёнининг тавсифланиб, ўқитувчи фаолияти биргина ўқув жараёнининг ташкилотчиси сифатида эмас, балки нуфузли билимлар манбаига айланиб қолганлиги;

Учинчидан – фан-техника тараққиётининг ўта ривожланганлиги натижасида ахборотларнинг кескин кўпайиб бораётганлиги ва уларни ёшларга билдириш учун вақтнинг чегараланганлиги;

Тўртинчидан –кишилик жамияти ўз тараққиётининг шу кундаги босқичида назарий ва эмпирик билимларга асосланган тафаккурдан тобора фойдали натижага эга бўлган, аниқ якунга асосланган техник тафаккурга ўтиб бораётганлиги;

Бешинчидан – ёшларни ҳаётга мукаммал тайёрлаш талаби уларга энг илғор билим бериш усули ҳисобланган объектив борлиққа мажму ёндашув тамойилидан фойдаланишни талаб қилдишидадир.

Педагогик технология юқорида санаб ўтилган бешта сабабий шартларнинг барча талабларига жавоб берадиган таълимий тадбирдир.

Шу кундаги ижтимоий тараққиёт ишлаб чиқаришнинг кўп сонли тармоқлари билан бир қаторда ижтимоий-гуманитар, умумкасбий фанлар билимлар доирасига ҳам янги технологияни жорий этишни тақозо этмоқда.

Таълим технологияларни  ишлаб чиқиш ва амалга ошириш илмий муаммо сифатида махсус тадқиқотлар олиб боришни кўзда тутади. Бунда, энг аввало қуйидагиларни аниқлаш лозим:

· Таълим технологияларини илмий ишлаб чиқиш ва амалиётга жорий этиш учун ижтимоий-педагогик асослар мавжудлигини аниқлаш;

· Таълим мажму сифатида нимани англатиши ва қандай таркибий қисмлардан ташкил топганлигини белгилаш;

· Таълим технологиясининг функционал мажмуи жараён сифатида нималардан иборатлигини аниқлаш;

· Таълим технологиялари Кадрлар тайёрлаш миллий дастури мақсадларига қай даражада тўғри келиши ва уни баҳолаш мумкинлигини кўрсатиб бериш;

· Педагогик технологиянинг мажмулар назариясининг асосий қонуниятларига мослигини назоратда тутиб туриш йўл-йўриқини ишлаб чиқиш.

Шуни айтиш жоизки, таълим технологиялари, педагогика илмининг тадқиқот объекти сифатида аниқ фанларни ўқитиш услуби бўлибгина қолмай, ижтимоий фанларни ўқитишга ҳам янгича ёндашув сифатида қайд қилиниши лозим.

Жамиятимиз жадаллик билан тарққий этиб иқтисодий ва сиёсий мавқеи кундан кунга ортиб бормоқда. Аммо ижтимоий соҳада ва айниқса, таълим ва тарбияда депсиниш ва умумий тараққиётдан орқада қолиш сезилмоқда. Бундай нохуш вазиятдан чиқиб кетиш йўлларидан бири таълим ва тарбия жараёнини қабул қилинган давлат стандартлари асосида технологиялаштиришдир.

Шу ўринда алоҳида таъкидлаб ўтиш жоизки, кишиларнинг ҳаётга онгли муносабатини, дунёқарашини белгилашга доимо янгича ёндашиш зарурлигини ўз вақтида англаб етиш даражасини кўрсатиб берувчи муҳим омил – маънавиятдир.

I-қисм.  ПЕДАГОГИК ТЕХНОЛОГИЯ КОНЦЕПЦИЯСИНИНГ РИВОЖЛАНИШ ТАРИХИ

Ўзбекистоннинг мустақил давлат бўлиб ташкил топиши, ижтимоий, иқтисодий, маънавий, мафкуравий соҳаларда туб ислоҳатлар амалга оширилмоқда. Таълим-тарбия соҳасининг ислоҳ қилиниши педагогика фанини ривожлантириш учун қулай имкониятлар яратиб берди. Эндиликда кишилик жамияти томонидан узоқ йиллар давомида яратилган тарбия тажрибаларини ўрганиш ва тадқиқ қилиш ишлари кенг йўлга қўйилди.

Шўролар тузуми даврида барча ижтимоий фанлар каби педагогика ҳам коммунистик мафкура қобиғи билан ўралган, унинг ривожланиш меъёри чекланган, илғор чет мамлакат ғоялари эса буржуа ғоялари, деб танқид қилинар ва рад этилар эди. Ҳолбуки ҳар қандай ғоя ҳам ўзида маълум ижобий  жиҳатларни мужассамлаштириши мумкин, уларни амалиётга жорий этиш фойдадан холи эмас эди. Жумладан, педагогик технология (ПТ) ҳам буржуа дидактикасига тегишли йўналиш сифатида қараб келинди ва бу муаммони  тадқиқот объектига айлантиришнинг иложи йўқ эди.

Бугун мамлакатимиз истиқлоли шарофати туфайли барча фан соҳаларини ривожланган давлатларда тўпланган тажрибалар асосида таҳлил қилиш ва янада такомиллаштириш имкониятлари мавжуд. Умуминсоний қадриятларни ижодий ўрганиш ва ҳаётимизга тадбиқ этиш даври келди. Кадрлар тайёрлаш миллий дастурда таъкидланганидек, яқин келажакда «кадрлар тайёрлаш соҳасидаги ҳамкорликнинг халқаро ҳуқуқий юзаси яратилади, халқаро ҳамкорликнинг устувор  йўналишлари рўёбга чиқарилади, халқаро таълим тизимлари ривожлантирилади».

Педагогик технология назариясининг вужудга келиши ва ривожланиши 30-йилларда «педагогик техника» тушунчаси махсус адабиётларда пайдо бўлди ва у ўқув машғулотларини аниқ ва самарали ташкил этишга йўналтирилган усул ва воситалар йиғиндиси сифатида қаралди. Шунингдек, бу даврда ПТ деб ўқув ва лаборатория жиҳозлари билан муомала қилишни уддалаш, кўргазмали қуроллардан фойдаланиш тушунилди.

40-50-йилларда ўқув жараёнига  ўқитишнинг техник воситаларини жорий этиш даври бошланди. Аниқса, кино, радио, назорат воситалари, улардан фойдаланиш услубикаси ПТ га тенглаштирилди.

60-йилларнинг ўрталарида бу тушунча мазмуни чет эл педагогик нашрларда кенг муҳокамага тортилди. 1961 йилдан бошлаб АқШ да «Педагогик технология», 1964 йилдан Англияда «Педагогик технология ва дастурли таълим», Японияда эса  1965 йилдан «Педагогик технология» журналлари чоп этила бошланди. 1971 йилда худди шу номли журнал Италияда чиқарила бошланди.

ПТ муаммосининг ўта долзарблиги ҳисобга олиниб, унинг илмий асосларини тадқиқ қилиш мақсадида махсус корхоналар тузилди.  Мисол учун, 1967 йилда Англияда педагогик технология Миллий Кенгаши ташкил этилди ва 1970 йилдан бошлаб «Педагогик технология журнали» чиқа бошлади. АқШнинг қатор университетлари ва илмий марказларида ҳам ПТ муаммоларига жиддий эътибор берилди. 1971 йилда махсус «Коммуникация ва технология Ассоциация»си фаолият кўрсата бошлади. Ҳозирги кунда бу ташкилотнинг барча штатларда ва Канадада 50 дан зиёд филиаллари ишлаб турибди.

Японияда ПТ муаммолари билан тўртта илмий жамият шуғулланмоқда, фаол ҳаракатдаги педагогик технология Марказий Кенгашининг 22 та давлат университетларида марказлари мавжуд. Ҳар уч ойда япон тилида чиқадиган «Педагогик технология соҳасидаги тадқиқотлар» журналларида йирик олимларнинг илмий ишлари ўз ўрнини топмоқда. Яқинда Умумяпон педагогик технология Мраказий Кенгаши тузилиб, бу соҳада халқаро алоқалар ўрнатиш ишлари билан машҳур. 

Дидактиканинг бу йўналишига эътибор ниҳоятда ошиб боришини 70-йилларда ўтказилган қатор халқаро конференциялар тасдиқлайди. Шундай халқаро конференциялар 1966 йилдан бошлаб ҳар йили баҳорда Англияда ўтказилиб келинади ва анжуман материаллари «Педагогик технология жиҳатлари» номида нашр қилинади.

Юқоридагиларнинг ўзиёқ ПТ педагогика назарияси ва амалиёти соҳасидаги алоҳида ҳодиса сифатида диққат марказда турганлигини. 60-йиллардан бошлаб чет элларда янги йўналиш сифатида шаклланганлигини таъкидлаб турибди. Таҳлилларнинг кўрсатишича, бу даврда ПТ икки йўналишда мҳокама қилинди ва ривожлантирилди: биринчиси – ўқув жараёнига техник воситаларини қўллаш билан боғлиқ бўлса (шу жумладан дастурли таълимнинг техника воситалари), иккинчиси – ўқитиш технологияси масалаларини, яъни ўқув материалларни таҳлил қилишдан тортиб таълим жараёнини турлича нашрли ва техник воситалардан жамулжам фойдаланган ҳолда тизимли ташкил этишга қадар бўлган кенг  доирадаги муаммоларни қамраб олади.

Шу ерда биринчи конференция материаллари (1966 йил) тўпламнинг кириш мақоласида ёзилган жуда муҳим далилни келтириш ўринлидир: «икки тушунча – «педагогика» ва «технология»ларни қўшиш мантиқи тортишувларга сабаб бўлади. Чунки «технология» сўзи синф хонасига техникани киритиш ва «дегуманизация» (инсонпарварликдан воз кечиш) ғояси билан тавсифланиши педагогик касб вакилларини чўчитиши мумкин». Албатта, бу фикр маълум даражада тўғри бўлиши мумкин. Бироқ технократик фикрлаш (техниканинг инсон ва унинг қадриятлари устидан устунлиги) фанда қораланади ёки инсон ҳеч қачон «темир машина» га тобе бўлмайди, балки уни ўз ақл-заковати билан яратади ва бошқаради. Бу муаммонинг психологик жиҳатлари кам ўрганилган соҳа.

70-йилларнинг бошига келиб ўқув жиҳозларининг турли хилларини ва ўқитишнинг предметли воситаларини лойиҳалаш ва ишлаб чиқаришни йўлга қўйиш зарурий шартлардан бирига айланди, уларсиз илғор услубика ва ўқитиш шакллари самарасиз бўлиши, таълим сифатига эришиб бўлмаслиги англаб етилди. Шу боисдан социалистик лагердаги давлатларда ҳам бу соҳада маълум ҳажмдаги ишлар амалга оширилди. Жумладан, 1965 йилда собиқ СССР Пдегаогика Фанлари Академиясида «Ўқув жиҳозлари ва ўқитишнинг техник воситалари» илмий текшириш институти ташкил этилди ва ҳозир ҳам Россия таълим академияси институти сифатида фаолият кўрсатаяпти. 1973 йилда Венгрияда «Ўқиш технологияси Давлат Маркази» бевосита ЮНЕСКО ташаббуси ва дастури асосида ташкил этилди ва унинг асосий вазифаси ўқитиш технологиясининг янги қирраларини кашф эти, мутахассислар тайёрлаш тизимини такомиллаштириш бўйича илмий тадқиқотларни ривожлантириш каби масалалардан иборат бўлди.

ЮНЕСКО инсонпарвар ва тараққийпарвар ташкилот сифатида халқаро муаммоларни ўрганиш билан мунтазам шуғулланиб келмоқда. 1971 йилда ЮНЕСКО собиқ  бош директори Рене Маис Франция Бош вазири (айни вақтда Таълим вазири) Эдгаро Форага мурожаат қилиб махсус гуруҳга раҳбарлик қилишни, тезкор ўзгаришлар рўй бераётган бир шароитда жаҳон таълими олдига қўйилган мақсадни ва уни амалга ошириш учун ақлий ва моддий воситалар миқдорини белгилаб беришни илтимос қилди.

Шундай қилиб, 1972 йилнинг кеч кузида Буюк Британия ва Франция китоб дўконларида «Яшаш учун ўқиш. Дунё тарбияси бугун ва эртага» китоби пайдо бўлди. Бу воқеага роппа-роса 30 йил вақт ўтган бўлсада, маърузанинг асосий ғояларини эслаш фойдадан холи бўлмайди. Боз устига бу китоб бошқалари каби мамлакатимиз кенг аудиториясига кириб келмади, кутубхоналаримиз бойлигига айланмаган.

Комиссия томонидан жаҳон таълимининг жорий ҳолати таҳлил қилиниб асосий йўналишлари белгиланди. Комиссия миллий Концепция, шунингдек маориф ва тарбияни ривожлантириш стратегиясини ишлаб чиқиш учун ўз тавсияларини ифода этди. Бу концепциянинг  бош ғояси: инсон бутун ҳаёти давомида тикланиш  ҳолатида бўлади, демак у ўз потенциалини фақат узлуксиз таълим жараёнидагина амалга оширади – доимо янгиликларни билишга ва мавжуд тажрибаларини фаоллаштиришга интилади. Шу боисдан маълумотлилик фақат маълум ҳажмдаги билимларни узатиш билан боғлиқ ҳолда эмас, инсон ўз ҳаёти давомида тикланиш жараёнининг мантиқини аниқлайдиган омил сифатида тушуниш керак. Энг асосийси, Эдгаро Фора томонидан «замонавий технология таълимни модернизациялашда ҳаракатланувчи куч» эканлиги қайд этилди.

Бу даврда таълим тизимидаги ўзгаришлар турли мамлакатларда турлича кечди: баъзи бирлари амалиётдаги мавжуд таълимни такомиллаштиришни афзал кўрсалар, бошқалари ўз олдиларига ҳозирги таълим тизимини янгисига алмаштиришни мақсад қилиб қўйди. Ниҳоят, учинчилари эса жамиятни  ўзгартирмасдан туриб таълим тизимини ислоҳ қилиш мумкин эмаслигини, вақтни бой бермасдан ёшлар билан олиб бориладиган таълим-тарбиявий ишларнинг янги тизимини яратишга киришиш кераклигини эътироф этадилар.

Бугун  Ўзбекистон демократик ҳуқуқий давлат ва адолатли фуқаролик жамияти қуриш йўлидан изчил бораётганлиги учун кадрлар тайёрлаш тизими тубдан ислоҳ қилинди,  давлат ижтимоий сиёсатида шахс манфаати ва таълим устуворлиги қарор топди. Ўқув-тарбиявий жараённи илғор педагогик технологиялар билан таъминлаш зарурати ҳам  Кадрлар тайёрлаш миллий дастурини рўёбга чиқариш шартларидан биридир. Шу сабаб биз бу педагогик феноменнинг пайдо бўлиши ва ривожланиш жараёнини ўрганишга тарихий ёндашмоқдамиз.

1977 йилда Будапештда ўтказилган ўқитиш технологияси бўйича Халқаро семенарда таълимни технологиялаштириш жараёни билан боғлиқ омиллар рус олими С.Г.Шаповаленко томонидан қуйидагича белгиланди:

· Техникани билиш ва мукаммал эгаллаш;

· Аудиовизуал фонди билан таниш бўлиш;

· Техник воситалардан фойдаланиш услубикасини эгаллаш.

Бироқ бу фикрнинг бир ёқламалиги яққол кўзга ташланади. Ундан фарқли ўлароқ ғоялар шу семинар иштирокилари томонидан атилди. Мисол учун, венгер олими Л.Салаи ўқитиш технологияси доирасини бир мунча кенгайтиришга уринади: режалаштириш, мақсад таҳлили, ўқув-тарбиявий жараённи илмий асосда ташкил этиш, мақсад ва мазмунга мос келадиган услублар, воситалар ва материалларни танлаш бевосита ПТни лойиҳалашдаги ўқитувчи фаолиятига хослигини таъкидлайди. Шунга яқин фикрлар, яъни ўқитиш технологияси ўзида ёрдамчи восита ва янги тизимни қамраб олган ҳолда ўқув жараёнини ривожлантиришга, унинг ташкилий шаклларини, услубларини, мазмунини ўзгартирган ҳолда ўқитувчи ва талабаларнинг педагогик тафаккурлашига таъсир кўрсатиши Ж.Целлер томонидан таъкидланди. Бу маълумотлар шундан далолат берадики, 70-йиллар охирига келиб чет элларда техника ривожи ва таълимни компьютерлаш даражасига боғлиқ ҳолда ПТнинг иккита жиҳатлари алоҳида ажратилиб кўрсатилган ва тадқиқ қилинган:        1. Ўқув жараёнига техник воситаларни жорий  этиш; 2. Амалий масалалар ечимини топишда билимлар тизимидан фойдаланиш.  Мисол учун, Японияда бу даврда олиб борилган тадқиқотлар ўқув жараёнини технологиялаштиришнинг биринчи йўналиши,  яъни таълимнинг янги техник воситаларини яратиш ва ўқув жараёнига қўллаш билан бевосита боғлиқ бўлган.

Бундай ҳолат бошқа қатор давлатлар учун ҳам характерли бўлиб, ПТнинг иккинчи йўналиши – назарий-дидактик жиҳатлари 80-йилларнинг бошида АқШ ва Англияда тадқиқот объектига айланди. Чунки «технология» сўзи кенг маънода назарий  билимларни амалиёт мақсадига кўчириш, бу кўчиришнинг аниқ йўлларини ишлаб чиқиш зарурати эътироф этилди.

Шундай қилиб, 80-йилларда ПТнинг моҳиятини ойдинлаштиришга бўлган уринишлар янада давом эттирилди. Бу соҳа Россиялик педагог олимларнинг диққатини ҳам жалб эта бошлади. ПТнинг ривожланиш тарихи Т.А.Ильинанинг илмий  мақолаларида буржуа дидактикасининг йўналиши сифатида талқин этилсада, у биринчилар қаторида ўз ҳамкасбларини бу  муаммо билан шуғулланишга даъват этади ва чет эл  мактаблари ва педагогикасида бу соҳадаги янги ва қизиқарли нашрларнинг барчасини кузатиш фойдали эканлигини алоҳида таъкидлайди. Шу боисдан 80-йилларнинг охири, 90-йилларда ПТнинг назарий ва амалий жиҳатларини тадқиқ қилиш Россияда кенг йўлга қўйилди. Академик В.П.Беспальконинг 1989 йилда нашр этилган «Слагаемўе педагогической технологии» китоби бу соҳадаги йирик тадқиқотларнинг натижаси ҳисобланади. Ўрни келганда  таъкидлаш жоизки, 80-йиллардаёқ Владимир Павлович томонидан ПТнинг илмий мактаби яратилган эди ва китоб  муаллифи ҳам шу даргоҳда таҳсил олганлигини алоҳида фахр билан тилга олади: Устоз ғояси: «ПТ-амалиётга жорий этиладиган маълум педагогик тизим лойиҳасидир». Бугунги кунда ана шу концепция  педагогик ҳамжамият томонидан тан олинди ва олимлар томонидан таълимий технологияларни лойиҳалаш ва ривожлантиришда фойдаланиб келинмоқда. Фикримизнинг далили сифатида «Педагогик» журналида чоп этилаётган қатор мақолаларни келтириш мумкин.

Хўш, ПТ мамлакатимиз таълим тизимида, қолаверса, педагогик нашрларда илмий тушунча тарзда қачон пайдо бўлди? Шубҳасиз, янги соҳа 1997 йилда Кадрлар тайёрлаш миллий дастурида долзарб тадқиқот объекти даражасига кўтарилди ва ижтимоий буюртма сифатида юзага қалқиб чиқди. Шу билан биргаликда мустақилликнинг дастлабки йилларидаёқ бу муаммога қўл урилди, аниқроғи 1993 илда «Халқ таълими» журналида чоп этилган мақолада биринчи марта ПТ тушунчаси моҳияти, унинг таърифи ва маълум педагогик тизим доирасидаги талқини ёритилди.

Бугун эса ПТ мавзуси бўйича мамлакатимизда назарий ва амалий конференцияларни уюштириш, вақтли матбуотларда мақолаларнинг тез-тез кўзга ташланиб туриши ижтимоий воқеликка айланиб бораётганлиги қувончлидир. 1997 йил май ойида Самарқанд Давлат университетида ўтказилган «Олий таълимнинг ҳозирги муаммолари» Олий ўқув юртлариаро илмий-услубик конференциянинг ялпи йиғилишида «Педагогик технология: концептуал таҳлил» мавзусида маъруза қилинди. Маърузада таълимни технологиялаштириш жараёни ижтимоий буюртма сифатида мавжудлиги эътироф этилди, ПТ таърифи, моҳияти ва тарихи ҳамда замонавий лойиҳаси услубологик ёндашувлар асосида таҳлил қилинди.

XXI асрга қадам қўйиш арафасида Г.К.Селевко томонидан ПТ га оид йирик услубик асар – ўқув қўлланма яратилди ва унда педагогик технологиялар таснифи келтирилади. Олим ПТ лари ўн икки турга ажратади:

1. қўлланиш даражаси бўйича (умумпедагогик; хусусий предметли; локалли, модулли, тор педагогик).

2. Фалсафий асос бўйича (материализм, идеализм, диалектик, метафизик, инсонпарвар, ноинсонпарвар, антропософия,  теософия, прогматизм, экзистенциализм, сционизм).

3. Руҳий ривожлантиришнинг етакчи омиллари бўйича (биогенли, социогенли, психогенли, идеалистик).

4. Ўзлаштириш концепцияси бўйича (ассоцатив-рефлекторли, ривожлантирувчи, бехевиористик, гентальттехнология, суггетив, нейтролингвистик).

5. Шахс тзумасига йўналтирилганлик бўйича (информацион, операцион, ҳаяжонли-бадии, ҳаяжонли-аҳлоқий, ўз-ўзини ривожлантирувчи, эвристик ва амалий).

6. Мазмуни ва тузилиш характери бўйича (таълимий ва тарбиявий, дунёвий ва диний, умумтаълим ва касбга йўналтирилган, гуманитар ва технократик, турлича соҳавий технологиялар, хусусий предметли ҳамда монотехнологиялар, политехнологиялар).

7. Ташкилий шакллар бўйича (синф-дарс, муқобилли, академик, якка тартибли, гуруҳли, жамоа бўлиб ўқиш усуллари, табақалаштирилган таълим).

8. Билиш фаолиятини ташкил этиш ва бошқариш тури бўйича (маърузали классик ўқитиш; аудиовизуалли техник воситалар ёрдамида ўқиш; «масҳатчи тизим»; китоб ёрдамида ўқитиш; «кичик гуруҳ» тизими; компьютерли ўқитиш; «репетитор» тизими; «дастурли таълим» – В.П.Беспалько).

9. Болага ёндашиш бўйича (авторитар, дидактоцентрик, шахсга йўналган технологиялар, ҳамкорлик технологияси, эркин тарбиялаш технологияси, эзотерик технологиялар).

10. Устувор услублар бўйича (репродуктив, тушунтириш-кўрсатиш, ривожлантирувчи таълим, муаммоли таълим, ижодий; дастурли таълим, диалогли, ўйинли таълим, ўз-ўзини ўқитиш таълими, информацион таълим).

11. Мавжуд анъанавий тизимларни янгилаш йўналишлари бўйича (муносабатларни инсонпарварлаштириш ва демократлаштириш асосида; болалар фаолиятини фаоллаштириш ва жадаллаштириш асосида; ташкиллаштириш ва бошқариш самарадорлиги асосида; ўқув материалларни услубик ва дидактик реконструкциялаш асосида; табиатан монандлик, муқобиллик технологиялари; муаллифлик мактабининг ягона технологияси).

12. Таҳсил олувчилар тоифаси бўйича (оммавий технология, олға одимловчи таълим, тўлдирувчи; ўзлаштирмовчилар билан ишлаш технологиялари, иқтидорлилар билан ишлаш технологиялари).

Бу таснифни келтиришда асосий мақсад педагогларни ўтмишда қўлланилган, ҳозирги кунда жорий этилаётган ва келажак фаолиятда қўллаш мумкин бўлган технологиялар билан тўлиқ таништиришдир. Уларнинг кўпчилиги сизга мутлақо нотаниш эканлигига ҳам ишонамиз, бироқ бундан ташвишга тушишга ҳожат йўқ. Бу ҳақда Г.К.Селевконинг китобидан тўлиқ маълумотларни олишингиз мумкин. Таснифдан кўриниб турибдики, олимнинг ўзи ҳам ҳар доим илмий жиҳатдан асосланган ва ҳаммага ҳам тушунарли бўлган технологияларни келтириш лозимлиги олдида ҳисоб беравермайди.

Шундай қилиб, ПТ концепциясининг ривожланиш тарихини кузатиш натижалари асосида бу соҳада сермашаққат изланишларни олиб бораётган тадқиқотчиларни фаолият даражаларига боғлиқ шартли уч гуруҳга ажратиш мумкин:

1. Баъзи «жонкуяр» олимларнинг ПТ ни педагогикадаги замонавий йўналиши, деб анъанавий ёндашишлари ва ўз имкониятлари доирасида муаммога илк бор қўл уришлари. Улар «тасодифий» гуруҳ вакилларидир.

2. Таълимнинг бугунги аҳволига қайғурадиганлар ва уни инқироздан қутқарувчи куч технологиялаштириш, деб қарайдиган «қисман ижодкор» гуруҳига мансуб тадқиқотчилар.

3. Бу гуруҳ аъзолари технологиялаштиришни объектив жараён, деб ҳисоблайдилар ва янги сифатий муаммоларни ечиш учун таълимни эволюцион жараёнга кўтариш шартларидан бири эканлигини эътироф этган ҳолда ижод қилмоқдалар. Улар «илмий» гуруҳни ташкил этадилар.

1.2. ТАЪЛИМ ЖАРАЁНИГА ТЕХНОЛОГИК ЁНДАШУВ ТАМОЙИЛЛАРИ

Таълимни «технологик» йўналишда қуришнинг умумий мезони унинг аниқ ва пухта ўйланган мақсадга йўналтирилганлигидадир. Мазкур ҳолатда асосий (умумий) ҳамда жузъий мақсадларни амалга ошириш уун муайян қонуният, жараён, тизим ва унга мос амаллар мажмуи мавжуд бўлиши  тақозо этилади. Педагогик технологиянинг воситавий йўналтирилганлиги унинг кенг имкониятларини очиб беради. Бу ўринда таълимнинг ташкилий жиҳатлари, аввалдан, гўёки ташқаридан белгиланган мақсадларга эришиш усули сифатида қаралади. Мос равишда амалга оширилиши талаб этиладиган жараёнлар моҳиятини таҳлил этиш, уларни саралаш ўқув фаолияти мазмунини ҳисобга олмаган ҳолда йўлга қўйилади.

«Педагогик технология» доирасида аниқланиб олинувчи мақсадларнинг эмпирик таҳлилигина берилади. Таълим мақсадлари борасида олиб борилган таҳлил эмпирик тавсифда «технологик» ишланмаларнинг дидактик жиҳатдан тўлақонлиги бўлмаслигини кўрсатади. Умумий дидактик мақсадларнинг «техник» дедукцияси «педагогик технология»нинг дидактик имкониятларини кўрсатувчи муҳим жиҳат ҳисобланади.

Таълим мақсадларининг таҳлилий баёнидан ташқари муайян ўқув жараёни учун таълим услубларини танлашнинг муҳим шарти сифатида талабаларнинг билим даражаларини олдиндан ташҳислаш, уларнинг кўникма ва малакаларини мавжуд меъёрий талаблар билан таққослаш эътироф этилади.

Таълим жараёнининг бориши талабаларнинг белгиланган мақсад йўлида ҳаракат қилишларини узлуксиз назорат қилишни кўзда тутади. Мазкур жараён технологик таълим тизимининг юқори даражали имкониятларини очиб беради.

Педагогик технология таълим мақсадига ташкилий-услубий воситалар ёрдамида эришиш мумкинлигини ифодалайди. Агар технологик тизимларда асосий эътибор билимларни узатиш ва талабалар томонидан ўзлаштирилган билимлар даражасини аниқлаш мақсадида назоратни йўлга қўйиш борасидаги ҳаракатлар тизимини ишлаб чиқишга йўналтирилган бўлса, услублар мажмуасини танлаш асосан эмпирик асосда амалга оширилади.

Технологик ёндашувнинг яна бир хусусияти бўлган даврий кетма-кетлик педагогик технологиянинг назарий асосларини ёритишга хизмат қилади ва режалаштирилган стандарт натижаларга эришиш имконини беради.

Таълимнинг тўлалигича стандартлаштиришга йўналтирилганлиги технологик ёндашувга хос бўлиб, у дидактикада таълимнинг асосий жиҳатларидан бири сифатида эътироф этилувчи ва кейинги йилларда бутун жаҳон педагогикасининг тадқиқот объектига айланган ўқитувчи ҳамда талаба ўртасида юзага келувчи муносабатлар мазмунини ифодалайди.

Таълим жараёнини лойиҳалашга технологик ёндашув қуйидаги асосий босқичлардан иборат бўлади (шакл).

	Асосий босқичлар


	1-босқич
	
	2-босқич


	Таълим жараёнининг умумий, асосий мақсадини белгилаб олиш
	
	Таълим жараёнини реал муайян босқичларга бўлиш, ҳар бир босқич учун хусусий мақсадларни белгилаш, асосий мақсадни амалга ошириш йўлида жузъий мақсадларни ҳам ҳал этиб бориш


	3-босқич



	Талабаларнинг билим даражасини олдиндан ташҳис қилиш


1-шакл. Технологик ёндашув асосида ўқув жараёнини лойиҳалаш       

          босқичлари.

Босқичлар кетма-кетлигининг моҳияти ўқитувчи ҳаракатларининг даврий, такрорланувчанлигини ифодалайди. Босқичларнинг бир-бирига мувофиқ равишда кетма-кет келиши ўқитувчи ҳаракатининг муайян мақсад, аниқ назорат усуллари ҳамда таълим шакли асосида бир неча маротаба такрорланиб бориши ҳисобига ниҳоясига етказилишини англатади.

Бундай ёндашув таълим самарадорлигига эришиш, таълим жараёнининг мазмунини, талабага илмий билимларни турли воситалар ёрдамида етказиб беришни назарда тутади. Умумпедагогик тамойил нуқтаи назаридан таълим натижаси самарали равишда ўзлаштириладиган билим, ўқитувчи ва талабаларнинг биргаликдаги тадқиқотчилик фаолияти, бу борада орттирилган тажриба ҳамда талабаларда аҳлоқий-ҳиссий сифатларнинг шаклланганлиги билан белгиланади.

Таълим мақсадлари, баҳолаш мезонлари ҳамда таълимий шароитларни такрорий ҳосил қилиш асосида тарбиявий фаолият жараёнига ҳам педагогик технологияларни самарали тадбиқ этиш мумкин. Шу тарзда педагогик технологиянинг асл моҳияти намоён бўлади, шунингдек, ўқув ва тарбиявий фаолият ўртасидаги тафовут барҳам топади. Таълим технологияси таълим мақсадларини аниқлаштириш, яхлит жараённи қисмларга ажратиш, таълим натижаларини стандартлаштириш, таълим жараёнидаги самарали тескари алоқа,  автоматлаштириш имкониятларини такомиллаштириш каби муҳим таълимий муаммоларни ижобий ҳал қилиш имконини беради. Мазкур муаммоларни ҳал этишда мавжуд педагогик (автоматлашган ва автомашмаган) тажрибани инобатга олиш, унга нисбатан танқидий муносабатда бўлиш мақсадга мувофиқдир.

Педагогик технологиянинг ривожланиш истиқболлари унинг назарий асосларини танқидий равишда таҳлил қилиш, таълим жараёнига нисбатан самарали ёндашувнинг қарор топиши ҳисобига таъминланади. Яъни,  маълум вақт оралиғида педагогик технологиянинг назарий асосларини ўзгартириш билан бирга унинг «муаммо майдони»ни ҳам ўзгартириш мумкин бўлади.

Таълим жараёнини технологик ёндашув асосида ташкил этиш бир қатор дидактик вазифаларни ижобий ҳал этишни тақозо қилади. Чунончи, дидактик мақсадлар рўйхатини ишлаб чиқиш, уларга мувофиқ равишда таълим жараёнини лойиҳалаш, таълим жараёнини лойиҳалашда яхлит жараён ҳамда унинг босқичлари ўртасидаги мувофиқликни таъминлаш, талабалар томонидан ижтимоий тажрибанинг тўлақонли ўзлаштирилиши, барча талабалар билим, кўникма ва малакалари даражаларининг тенглашувига эришиш ва ҳоказолар.

Маълумки, ҳар қандай педагогик технология таълимни ривожлантирувчи тамойилларига асосланган бўлиб,  талаба шахсини тарбиялашга йўналтирилмоғи лозим. Педагогик технология назариясининг марказида таълим жараёнининг раҳбари, айни вақтда, ушбу жараённинг ҳам субъекти, ҳам объекти бўлган ўқитувчи ва талабалар турадилар. Шундай экан, ушбу субъектлар ўртасидаги ўзаро ҳамкорлик, ўзаро мулоқот, уларнинг бир-бирларига нисбатан кўрсатадиган акс таъсирлари энг замонавий талабларга жавоб бера олиши зарур. Бунинг учун ўқитувчи, энг аввало, таълим-тарбия жараёнини ташкил этишга нисбатан қўйилувчи талаблар, таълимни ташкил этиш ва бошқариш тамойиллари, йўллари, талабани ақлий ва жисмоний жиҳатдан ривожлантиришга хизмат қилувчи усуллар, у билан ҳамкорлик қилиш, уни ўқиш ва ўрганишга йўналтириш, талаба шахси фаолиятини тўғри ташкил этиш, улар билан мулоқотга киришиш, педагогик фаолиятни ташкил этиш жараёнида юзага келувчи муаммо ва келишмовчиликларни биргаликда бартараф этиш, аудиторияда ижодий, ишончлилик муҳитини ҳосил қилиш, талаба фаолиятини аниқ ва тўғри баҳолашга имкон берувчи услублар билан қуролланган бўлиши лозим.

Педагогик технологиянинг асосий тамойиллари ва уларнинг моҳиятини билиш мазкур жараён борасида аниқ тасаввурга эга бўлишимизга имкон яратади. 

Педагогик технология умумий дидактик тамойилларга эга бўлиши билан бирга, қуйидаги айнан ўзигагина хос бўлган тамойилларга ҳам эгадир (2-шакл).

	Тамойиллар


	Бир бутунлик, яхлитлик тамойили
	
	Асослилик (фундаментлик) тамойили


	Маданиятни англаш (маданий ҳаётнинг ривожланишига мувофиқлик) тамойили
	
	Таълим мазмунини инсонпарварлаштириш ва инсонийлаштириш тамойили


	Ўқитиб тадқиқ этиш, тадқиқ этиб ўқитиш тамойили
	
	Таълимнинг узлуксизлиги тамойили


	Фаолиятли ёндашув тамойили


2-шакл. Педагогик технология тамойиллари.

Бир бутунлик, яхлитлик тамойили. Ушбу тамойил икки жиҳатни ўзида акс эттиради:

·  Таълим, тарбия ҳамда шахс камолоти (тараққиёти) бирлиги;

·  Педагогик  технологиянинг муайян, қатъий тизимга эгалиги, «тизимлилик» тушунчаси бу ўринда ҳам маълум ўқув фанини ўқитиш жараёнига, ҳам умумий таълим жараёнига хосликни англатади.

Асослилик (фундаментлик) тамойили. Мазкур тамойил фанларнинг ўрганиш объекти, ички моҳияти ва хусусиятларига кўра турли йўналиш (блок)ларга бўлиб ўрганиш афзалликларини ифода этади. Ўқув фанлари табиий, ижтимоий ва гуманитар фанлар тарзида туркумлатирилган. Ҳар бир ўқув фани унинг учун «ядро», «ўзак» саналувчи маълумот (ахборот)ларга эга бўлиб, ушбу маълумот (ахборот)лар шахс томонидан фанлар асосларининг ўрганилиши, аниқ мутахассислик бўйича мустақил билим олиш, ўзлаштирилган билимларни кенгайтириб бориш йўлида таянч тушунчалар бўлиб хизмат қилади.

Бундай моҳиятли ёндашув маълум йўналиш бўйича мутахассисларни тайёрлаш жараёнида фанлараро алоқадорлик хусусиятидан фойдаланиш имконини ҳам беради. Ўқув фанларининг муайян йўналишлар тарзда бириктирилиши шахс хотирасига нисбатан зўриқишни камайтиради, шунингдек, фикрлаш қувватини оширади, тафаккурнинг юзага келишини таъминлайди.

ХХ асрнинг 80-йилларида таълим жараёнини ташкил этиш

	Талабаларга мавжуд фанлар соҳалари бўйича оз-оздан маълумот (билим) беришдан иборат деб талқин этилган бўлса,


90-йилларда ушбу жараённинг ташкил этилиши  

	Ўзлаштирилган билимлар негизида муайян, аниқ фан бўйича янги маълумот (билим)ларга эга бўлиш учун қулай шароитни яратиш жараёни сифатида эътироф этилди.


Моҳиятли ёндашув асослантиришнинг муҳим омили саналади. У, шунингдек, табиий, ижтимоий ва гуманитар фанларни умумлаштириш тарзидаги синергетик ёндашувни ҳам кўзда тутади.

Маданиятни англаш (маданий ҳаётнинг ривожланишига мувофиқлик) тамойили. Мазкур тамойил олмон педагоги А.Дистервег томонидан XIX асрда истеъмолга киритилган бўлиб, бугунги кунга қадар ҳам ўз аҳамиятини йўқотмаган. Маданиятни англаш тамойили талабаларга ижтимоий жамиятнинг маданий тараққиёти даражасидан келиб чиқиб таълим берилишини назарда тутади. Ўтган асрда таълим самарадорлигини таъминловчи етакчи омил сифатида педагогнинг билим даражаси ва маҳорати эътироф этилган бўлса, бугунги кунда ўқитувчининг билими, салоҳияти ҳамда маҳоратининг юқори даражада бўлиши билангина муваффақиятларни қўлга киритиб бўлмаслиги барчага аён. Мазкур ўринда замонавий фан ва техника имкониятлари, хусусан, компьютер, мультимедиа воситалари, шунингдек, жамиятнинг ижтимоий ва иқтисодий тараққиётининг эътиборга олиниши муҳим аҳамият касб этади. Эндиликда биз мутахассисларнинг

	«соҳа (ёки йўналиш)ларнинг ўзига хос жиҳатлари, бу борадаги назарий ва амалий билимларни чуқур билишлари, муайян фаолиятларни бажара олишлари, белгиланган муддатда аниқ вазифаларни ҳал этишга улгуришлари ҳамда маълум ютуқларга эриша олишлари»


га эриша олишимиз лозим.

Таълим мазмунини инсонпарварлаштириш ва инсонийлаштириш тамойили. Тилга олинган ҳар икки тушунча ҳам луғатий жиҳатдан (юнонча humanus –инсонийлик, humanitas – инсоният), бир ўзакка эга бўлса-да, уларнинг ҳар бири ўзига хос маъноларни ифодалайди. Инсонпарварлаштириш  таълим муассасаларида ўрганиладиган фанлар сирасига ижтимоий фанлар (тарих, маданиятшунослик, социология, психология, филология ва бошқалар)нинг киритилишини,  инсонийлаштириш тушунчаси эса шахс ва унинг фаолиятига нисбатан ижобий ёндашувни англатади. Бошқача айтганда, инсонпарварлаштириш –бу инсон ва жамият ўртасида юзага келувчи муносабатлар жараёнида инсон омили, унинг қадр - қиммати, шаъни, ор – номуси ҳуқуқ ва бурчларини ҳурматлашга асосланувчи фаолиятни ташкил этиш жараёни бўлса, инсонийлаштириш «барча шароитлар инсон ва унинг камолоти (тараққиёти) учун» деган ғоя асосида ташкил этилувчи фаолият жараёни саналади.

Таълим жараёнини лойиҳалаштиришда ҳар бир ўқитувчи ушбу тамойилга қатъий амал қилиши лозим ёки ўз мутахассислигига оид муаммоларни ҳал этишда унинг жамият манфаатлари билан уйғун бўлишига эътибор бериши мақсадга мувофиқдир. Эндиликда педагогик талабалар фаолиятини авторитар (якка ҳокимлик) тарзида бошқармай, балки таълимий ҳамкорлик ғояларга содиқлик асосида таълим жараёнини инсонийлаштиришда тамойилга амал қилинишини таъминлайди. Ушбу ҳолат ўз навбатида юксак маънавиятли шахснинг шаклланишига олиб келади.

Ўқитиб тадқиқ этиш, тадқиқ этиб ўқитиш тамойили. Ушбу тамойил қуйидаги икки жиҳатни ёритишга хизмат қилади:

	1. таълим муассасаларининг ҳар бир ўқитувчиси ўз фани соҳасига талабаларни жалб қилган ҳолда тадқиқотларни олиб бориши лозим;

2. ўқитувчи таълим технологиясини ишлаб чиқади, уни амалиётда синаб кўради, кузатади ва тузатишлар киритади, яъни, у таълим жараёнини тадқиқ этади. 


Ўқитиш жараёнининг мазкур икки жиҳати муҳим аҳамиятга эга бўлиб, у ўқитувчининг касбий ҳамда педагогик маҳоратини ошириб боришга ва талабаларни бўлажак мутахассислик фаолиятига пухта тайёрлаш учун замин яратади.

Таълимнинг узлуксизлиги тамойили. Мазкур тамойил талабаларнинг касбий сифатларга эга бўлишлари, мавжуд сифатларнинг ҳаётий фаолият давомида такомиллашиб боришини назарда тутади. Шахсга унинг бутун умри учун асқотиши мумкин бўлган билимларни бериш мумкин эмас, зеро, мавжуд билимлар ҳар беш-ўн йил мобайнида ўзгариб, мазмунан бойиб боради. Демак, мазкур тамойил ўқитувчининг ўз фаолиятида мустақил таълимни ташкил этишга эътибор бериши, педагог етакчилигини таъминлаган таълимдан талабаларнинг мустақил билим олишлари учун шарт-шароитлар яратиб беришни ифодалайди.

Фаолиятли ёндашув тамойили  назария ва амалиётнинг дидактик боғлиқлигига асосланади. Дидактика назариясида билим тушунчаси қуйидаги икки хил маънода изоҳланади:

	А. талабалар ўзлаштириши лозим блган билимлар;

Б. улар томонидан ўзлаштирилиб, амалий фаолият жараёнида қўлланиладиган, шахсий тажрибага айланган билимлар.


Билимлар фаолият юритиш жараёнидагина мустаҳкамланади, шу сабабли талабаларда назарий билимларни амалда қўллай олиш иқтидорини тарбиялаш лозим. Амалиётдаги татбиқиги эга бўлмаган билимлар тез орада унутилиб юборилади.

Педагогик технологиянинг асосий тамойиллари, яъни, дастлабки қоидалари ана шулардан иборат. Уларга амал қилган ҳолда педагогик фаолиятни ташкил этиш ўқитувчининг педагогик маҳоратини ошиб бориши, талабаларнинг ақлий ва аҳлоқий сифатларни эгаллашлари, шунингдек,  уларда шахсий тажрибаларнинг ҳосил бўлишига замин яратади.

У ёки бу таълим технологиясининг танланиши режалаштирилган дарсда қайси даражадаги билим ва кўникмаларни ўзлаштириш назарда тутилганлигига боғлиқдир. Юқорида қайд қилинганидек, таълим технологияси доирасида янги ўқув материалини ўзлаштиришнинг қуйидаги даражалари мавжуд:


	Янги ўқув материалини ўзлаштириш даражалари




	Бошланғич
	
	алгоритмик
	
	эвристик
	
	ижодий


Бошланғич ва алгоритмик характердаги даражалар самарали билим ва кўникмаларни аниқлаш учун мезон вазифасини ўтайди. Ўзлаштиришнинг ушбу даражаларини аниқлашга ёрдам берувчи технологик жараённи ижрочи технология деб аташ мумкин. Ўқув материалини эсда сақлаб қолиш ҳамда кўникмаларни ҳосил қилишга йўналтирилган фаолият даражаси талабаларнинг маҳсулдор ва натижавий фаолиятларини уйғунлаштиришни талаб қилади. Мазкур ҳолат ўқув фаолиятини ташкил этишга муаммоли ривожлантируви технологиянинг татбиқ этилиши билан амага ошади. Ушбу технология асосида таълим жараёнини ташкил этиш талабаларни ўқув материалини рефератлаштириш, уларнинг машғулотларда ўз маърузалари билан қатнашиш, мунозара ҳамда ишчанлик ўйинларида фаол иштирок этишга ўргатиши лозим.

Ўқув фаолияти изланувчан, эвристик характер касб этганда,

	Юқори даражадаги муаммоли, муаммоли-ривожлантирувчи таълим, вазиятларни таҳлил қилувчи топшириқлар, мустақил ишлар, муаммоли характердаги топшириқлар, ишчан ўйинлар каби шакллардан фойдаланиш зарур.


Ўзлаштиришнинг мазкур даражасини ифода этувчи технологик жараён эвристик технология деб аталади.

Таълим жараёнининг дидактик моҳияти қуйидаги педагогик технологияларни ажратишга имкон беради:

	Педагогик технология турлари



	Фаолият кўрсатишга асосланган педагогик технология
	
	Муайян ўқув-тарбия мақсадларини бажаришга сабаб бўлувчи омилларни яратишга аосланган педагогик технология (келгуси ўқув омилларини яратиш технологияси)
	
	Бошқаришга асосланган педагогик технология


Таълим-тарбия жараёни бутун машғулот давомида талаба фаоллиги ва қизиқувчанлигини мунтазам равишда уйғотиб бориш мақсадини кўзда тутади. Ўқув омилларини яратишга асосланган педагогик технология талабаларни тезкорлик билан ўқув ёки ўқув ишлаб чиқариш фаолиятига жалб қилиш имконини беради. Акс ҳолда, заиф, етарли даражада тушунарли бўлмаган ёки аниқ натижа кўзланмаган топшириқлар машғулотнинг самарасиз якунланишига олиб келади.

Бундай ҳолатлар кўп ҳолларда ўқитувчининг талабага нисбатан салбий муносабатда бўлишига замин яратади ҳамда ҳол талабанинг ортиқча ҳиссиётларга  берилиши, ўқув фаолиятига ундовчи рағбатнинг пасайиши, ўқишдан безиши ҳамда ўқув предмети ва ўқитувчига нисбатан салбий муносабатда бўлишига сабаб бўлади. Ўқитувчи ва талаба орасидаги муносабат инсонпарварлик мезонлари асосида ташкил этилиб, нохуш ҳиссиётларни бартараф этишга йўналтирилиши лозим. Ўқитувчи билан талаба орасидаги муносабат эришилган ютуқлардан завқланиш, ўқув фаолиятига нисбатан чанқоқлик билан интилиш ҳамда  биргаликдаги ижодий мулоқотга чорлаши керак. Бу эса педагогик таъсирнинг юзага келиши учун зарур бўлган ўзаро алоқа воситаси – «кўприк»ни ҳосил қилади. Таълим  жараёнида талаба шахсига нисбатан ҳурматсизлик билан ёндашилганда кўзда тутилган талабчанликка, айниқса, онгли интизомни ўрнатишга эришиш мумкин эмас.

Бошқа бир томондан олиб қараганда, педагогик муносабатнинг таркибий қисми бўлган мулоқот (коммуникатив фаолият)ни қуйидаги шаклларда уюштириш мумкин:

	Мулоқот шакллари


	Педагогик жараённи андозалаш
	
	Талабалар гуруҳи билан мулоқотга киришиш


	Ривожлантирувчи педагогик жараёнда мулоқот жараёнини бошқаришни ташкил этиш
	
	Фаолиятни амалга ошириш жараёнида юзага келувчи мулоқот тизимининг андозасини яратиш


	Бевосита мулоқот (коммуникатив ҳамкорлик)ни ташкил этиш


Таълим-тарбия ишини ташкил этишда ўқитувчи ва  талаба орасидаги ўзаро муносабат ва мулоқотнинг бир неча турлари (стиллари) мавжуд бўлиб, улар қуйидагилардир:

	Ўқитувчи ва талабалар ўртасидаги муносабат турлари



	Суст-ижобий
	
	Барқарор-ижобий
	
	Беқарор



	Ўқитувчиларнинг умумий ҳиссий-ижобий ҳолатдаги вазиятларда талабалар жамоаси билан ижобий, аммо фаол бўлмаган муносабатни ташкил этишлари билан тавсифланади
	
	Ўқитувчининг талабаларга нисбатан барқарор-ижобий муносабати, уларга ғамхўрлик кўрсатиш, қийинчиликларни енгишга ёрдам бериш, улар билан вазмин ва тенг оҳангда мулоқотда бўлиш билан
	
	Беқарор хусусиятга эга муносабат ўқитувчилар

нинг умумий ҳиссий-ижобий ҳолатдаги вазиятларда талабалар жамоасига нисбатан беқарор муносабатда бўлишлари билан тавсифланади


Шакл. Ўқитувчи ва талабалар ўртасидаги муносабат турлари

Ўқув омилларини яратишга асосланган педагогик технология ўқитувчиларнинг талабаларга мулоқот асосида таъсир этиш йлларини ҳам ўз ичига олади. Кенг тарқалган услуб ёки мулоқот таъсирлари қуйидагилардан иборат: ишонтириш, исботли натижаларга асосланиш, бевосита ҳамда билвосита таъсир, ўз-ўзини тарбиялаш ва ўзаро таъсир услублари.

Педагогик технологияни ўқув жараёнига фаол татбиқ этиш ҳисобига таълим жараёнининг рағбати (мотивацияси) кучайтирилиши мумкин. Маълумки, тайёр ҳолда  олинган билимлар, одатда, уларни амалиётда қўллашни қийинлаштиради, бу айниқса, аниқ масалаларни ечишда намоён бўлади. Шунинг учун билим, кўникма ва малакаларни ўзлаштиришда талабаларнинг бевосита фаолият кўрсатишлари талаб этилади. Бу муаммонинг ечими бошқарувга асосланган педагогик технологиянинг қўлланиши билан боғлиқдир.

Педагогик технология турларини танлаш шаклланаётган билим, кўникма ва малакалар, ташкил этилаётган дарслар шакли ва қўлланилаётган услублар ҳамда услубик усулларнинг хусусиятига боғлиқ. Масалан, талабалардаижодий тафаккурни ривожлантириш, ўқув материалларига танқидий ёндашиш кўникмасини шакллантириш ҳамда маҳсулдор фаолият турларини ташкил этиш билан бир қаторда уларни ривожлантириш учун дарснинг анъанавий шакллари (уйғунлаштирилган дарслар) билан биргаликда конференция дарси, ишчан ўйин дарслари, интеграллаштирилган (икки компонентли) дарслардан фойдаланиш лозим. Мазкур вазиятда таълим услублари таълим мақсади билан мутаносиб (адекват) бўлиши керак. Чунончи, билимларни турли вазиятларда қўллашга йўналтирилган топшириқлар, янги шароитда фаолият кўрсатишга ундовчи топшириқларни бажариш, ўзлаштирилган билимлар асосида схемалар тузиш, уларни таснифлаш, қиёслаш, изчил тизимга солиш, умумлаштириш ва бошқалар.

Етарли даражадаги рағбат (мотивация) ҳамда талабалар фаолиятини ташкил этиш билан ҳам кўзланган натижаларга эришиш кафолатланмайди. Таълим-тарбия жараёнининг дидактик нуқтаи назардан такомиллашуви фақатгина, ушбу жараённи ташкил этиш ва бошқариш йўлларини тўғри танлаш билан таъминланади. Педагогик технологияни бошқариш ўзида икки йўналишни мужассамлаштиради:

	Фаолиятни бошқариш;

 талабалар жамоасини бошқариш.


Муайян педагогик технологияни танлаш ўзгарувчан дарс ҳолатининг ўзгаришига имкон беради ҳамда фаолият мақсадига қараб амалга оширилади. Шунингдек, вариантли тарзда дарс ҳолатини ўзгартириш чораларини кўришни тақозо қилади. Бу эса , ўз навбатида, билиш жараёнини бошқаришга қўйилаётган талаб, шунингдек, ўзлаштириш, мулоқот қилиш, фаолият кўрсатиш босқичларининг хусусияти билан боғлиқдир. 

1.3. ТАЪЛИМ ЖАРАЁНИГА ТЕХНОЛОГИК ЁНДАШУВЛАР

Ўзбекистонда Кадрлар тайёрлаш миллий дастури асосида жамиятнинг потенциал имкониятларини юзага чиқариш, кучли интеллектуал ва маънавий салоҳиятни шакллантириш жараёни босқичма-босқич амалга оширилмоқда. Фуқаролик жамиятини барпо этиш концепцияси бевосита таълим-тарбия тизимини ривожлантириш, янги технологияларни лойиҳалаш ва педагогик амалиётга татбиқ этиш билан узвий боғлиқдир.

Республикамиз Президенти Олий Мажлиснинг XIY сессиясида «янги дарсликларни, замонавий педагогик ва ахборот технологияларини ўз вақтида ишлаб чиқиш ва жорий этишни таъминлашни назорат остига олиш зарур»лигини алоҳида таъкидладилар. Бугун олимлар ва ўқитувчилар илғор педагогик технологияларни ишлаб чиқишга астойдил киришишлари шарт ва улар бу ишга масъулдирлар. Бу соҳага яқин хорижий давлатларда ҳам эътибор кучайтирилмоқда. қуйида россиялик олимлар томонидан таклиф этилган янги педагогик технология лойиҳалари билан танишасиз.

Аксиоматик ёндашув (Монохов В.М.). Бу ёндашув асосида ётувчи асосий ғоя: педагогик технологияларни лойиҳалаш ва яратиш дидактик аксиомалар тизими  талабларига таяниши керак.

Муаллифнинг фикрича, педагогика фани азал-азалдан аксиомалардан фойдаланиб келади. Маълумки, исбот талаб қилинмайдиган ҳолат аксиома дейилади. Бундай ҳолатларни педагогик жараёнда кўплаб учратиш мумкин: синф-дарс тизими, 45 минутлик дарс, мавзули режа ва бошқа.

Кейинги йилларда биз таълим фазосини стандартлаштириш жараёнининг гувоҳи бўлаяпмиз. Бу иш анча мураккаб ва бажарувчилар учун кутилмаган ҳолат бўлди. Таълим стандартларининг юзага келиши мавжуд вазиятни бирмунча қийинлаштириб юборди, чунки стандартнинг шартсиз бажарилишини кафолатлайдиган ва педагогик амалиётга жорий этиладиган технологиялар ишлаб чиқилмаган эди. Ҳар бир талаба таълим стандарти даражасига эришиши учун ўқув юртларидаги мавжуд анъанавий услубикалар ўрнига янги педагогик қуроллар зарур бўлади. Ўқув жараёни лойиҳасини технология даражасига чиқариш ва бу лойиҳанинг жорий этилиши ўқитувчини юқори малакали мутахассисга айлантириш билан биргаликда ўрганувчининг мавқеини ҳам кучайтиради ва  ижодий ҳамкорликнинг янги уфқларини очади. Энди ўқитувчи лойиҳа муаллифи бўлиб олади, бу эса янги вазифадир.

Муаллиф аксиомалар тизимини уч гуруҳга ажратади. Биринчиси – педагогик технологияларни бир бутун таълимий кенгликка қўшиш аксиомалари, иккинчиси –ўқув жараёнини моделлаштириш аксиомалари, учинчиси – ўқув жараёнини  меъёрлаш аксиомалари. Ўз навбатида уларнинг ҳар бири ўзида учтадан аксиомаларни бирлаштиради.

Биринчиси (А1)-педагогик технологиянинг таълим маконига талаб қўйиш аксиомаси; А2 – педагогик технологиянинг «ўқитувчи» тизимига мослик аксиомаси; А3 – педагогик технологиянинг предмет услубикаси тизимига нисбатан универсаллик аксиомаси.

Иккинчи гуруҳга (А4) педагогик технология асосини  ташкил этувчи ўқув жараёни моделини лойиҳалаш аксиомаси киритилади. Бу ахборотли модел қуйидаги параметрли топшириқлар ёрдамида тавсифланади:

1. – параметр (мақсадга жоизлик) ўқув-тарбиявий жараённинг  умумий мақсад ва йўналишини микромақсадлар тизими кўринишида ифода этади.

2. – параметр (ташхис) микромақсадларга эришиш ёки эришмаслик далили тўғрисида бошқарув ахборотларни мужассамлаштиради.

3. –параметр (миқдорли ўлчов) талабаларнинг мустақил фаолияти хусусиятлари, характери ва ҳажми ҳақида ташхиснинг муваффақиятли ўтишини кафолатлаш учун етарли бўлган мазмунли ва сонли ахборотлар беради.

4. – параметр (мантиқий тузилма) бу ўқитувчининг услубик фикрларини ўқув  жараёнининг яхлит ва мантиқан кўрсатмали моделига айлантириш босқичини эътиборга олади ва ўқитувчи маҳоратининг юксак даражасини белгилаб беради. Бу фаолият шунчалик ўқув жараёнининг мантиқий тузилмаси фотографияси эмас, балки махсус шаклланган иши майдон бўлиб, унда барча элементлар технологик қонуниятлар асосида ифодаланади ва маълум муолажалар ёрдамида етарлича муқобиллаштирилади.

5. –параметр (тузатиш) педагогик яроқсизлик, яъни ташхисдан ўтмаган талабалар ҳақида ва тузатишнинг услубик йўллари тўғрисидаги ахборотларни тасвирлайди.

Шунингдек, иккинчи гуруҳга (А5) ўқув жараёни моделининг ташкил этувчи кўрсаткичлари тизими яхлитлиги ва такрорланувчанлиги аксиомаси ҳам киритилади.

Ўқув жараёни технологиялаштириш объекти ҳар қандай предметнинг ўқув мавзуси бўлиши керак, унинг ҳажми эса қатъиянлиги билан ажралиб туради: минимум – 6-8 дарс, максимум – 22-24 дарс. Ана шу мавзу лойиҳасида бўлажак ўқув жараёни юқорида номланган бешта параметр ёрдамида яхлит берилади ва айнан шу ўқув мавзуси ҳар қайси предмет бўйича ўқув жараёнини лойиҳалашга имкон берадиган бир хилдаги муолажалар кўринишида технологиялаштириш ва лойиҳалашнинг такрорланувчанлигини таъминлайди.

Иккинчи гуруҳ таркибига кирадиган яна бир аксиома (А6) – бу ўқув жараёнининг ахборотли моделини технологиялаштиришдир. В.М.Монахов тажрибасида бир мавзу доирасида бешта параметрларни ўзида мужассамлаштирган ўқув жараёни лойиҳасининг технологик  хариталари яратилган. Технология ўқитувчини лойиҳалаш муолажалари тизими билан қуроллантирса, технологик хариталар ўқув мавзуси бўйича ўқув жараёни лойиҳасининг паспорти сифатида керак бўлади.

Муаллиф учинчи гуруҳ аксиомаларини (ўқув жараёни лойиҳасини меъёрлаш) педагогик технология мавжудлигининг асосий маҳсулоти сифатида тавсифлайди. Ўқитувчининг касбий фаолиятини технологиялаштириш аксиомаси (А7) касбий фаолиятнинг қуйидаги инноваион компонентларига тегишли:

· ўқув жараёни лойиҳасининг педагогик ғояларини бутун бир ўқув йили учун ўқитувчи томонидан ўз хусусий услубик тажрибасига, ўқув дастури мазмунига ва давлат таълим стандарти талабларига таянган ҳолда микромақсадлар кетма-кетлиги кўринишида ифодалаш касбий кўникмаси. Бошқача қилиб айтганда, бу – стандарт талабларини микромақсадлар тилига ўтказишнинг технологик муаммосидир, микромақсад эса талабаларнинг билиш ва ривожланиш зинапоясидир. Бу компонент бевосита анъанавий ўқув мавзуларини қайтадан тузиш билан боғлиқдир.

· Технологик харитани лойиҳалаш касбий кўникмаси. Бу жараён педагогик маҳорат чўққиси ҳисобланади, сабаби ўқитуви бўлажак ўқув жараёнини олдиндан кўра билади, ўз ғояларини технологик харитада қоидали тарзда тасвирлайди. Таъкидлаш жоизки, бу касбий кўникма етарлича мураккаб, кўп босқичли, ўз моҳиятига кўра интегратив бўлиб ўқитувчидан яхши ривожланган рефлекс қобилиятни талаб этади;

· Дарснинг ахборотли харитасини конструкциялаш касбий кўникмаси ёки бу хариталар йиғиндиси ҳар бир ўқув мавзуси учун бўлажак ўқув жараёнининг аниқлаштирилган лойиҳаси ҳисобланади;

· Икки педагогик объектни таққослаш касбий кўникмаси: технологик хариталар кўринишидаги ўқув жараёни лойиҳаси ва маълум синфда реал ўқув жараёни натижалари билан биргаликда дарснинг ахборотли хариталар тизими. Таққослашни аниқ кўрсаткичлар ва технологик муолажалар бўйича ўтказиш керак. қиёслаш муолажалари асосида ташхислаш натижасига кўра мазкур синфда ўқув-тарбиявий фаолият ривожини қайд этуви махсус мониторинг ётади.

Ўқув жараёни лойиҳасини меъёрлаш аксиомасининг (А8) моҳияти қуйидагилардан иборат: ўқув жараёни лойиҳаси технологик харита тарзда тайёр бўлгач, бевосита зарурий ҳисоблар амалга оширилиши керак: ўқув вақти, дидактик ахборотлар ҳажми, уни ўзлаштириш тезлиги, шу ўқув мавзуси чегарасида талабаларни ривожлантиришнинг услубик дастурига ажратиладиган вақт ва бошқа.

Ниҳоят, учинчи гуруҳнинг сўнгги аксиомаси шундай ифодаланади: якуний натижани кафолатлайдиган педагогик технологиянинг мақбул ишлаши учун ишчи майдонни шакллантириш аксиомаси (А9). Ҳар  қандай педагогик технология бу аксиома талабларини бир вақтнинг ўзида талабаларнинг ҳам ўқув, ҳам умумий юкламаси бўйича қаноатлантириши шарт; дарснинг ахборотли харитаси ичида ёш жиҳатидан ўз гуруҳи доирасида талабаларни ўқув-билиш фаолиятларининг асосий  турлари меъёрини сақлаш зарур. Бу бевосита психологик-педагогик ва физио-гигиеник меъёрларни сақлашга ҳам тегишлидир.

Шундай қилиб, В.М.Монахов томонидан таклиф этилган тўққизта дидактик аксиомалар билан китобхонлар таниш бўлди. Олимнинг таъкидлашича, бу аксиомаларни бажариш ва уларга риоя қилиш бевосита педагогик технологияларни  лойиҳалаш ва таълим кенглигига асосли равишда татбиқ этиш имконини туғдиради.

Муаммоли-модулли ўқитиш технологияси (Чошанов М.А.).  Модулли таълим дастлаб АқШ, Олмония, Англия каби ривожланган давлатларнинг олий ўқув юртлари ва малака ошириш тизимида қўлланила бошланди ва катта шов-шувларга сабаб бўлди.

Бироқ модулли таълим ўзининг етарлича «пухта»лигига қарамасдан мазмун жиҳатдан ҳам, ёш жиҳатдан ҳам (у 60-йилларда вужудга келган)ҳанузгача тортишувларга, фикрлар қарама-қаршилигига учраб келяпти: қатор хорижий муаллифлар (В.Голдшмидт, М.Голдшмидт ва бошқа) модул деганда аниқ ўрнатилган мақсадга эришишга ёрдамлашадиган яхлит ўқув фаолиятини шакллантиришни тушунишади. Модул моҳияти ўқув материалининг автоном бўлакларини қуриш тўғрисидаги бирмунча фарқлироқ фикр Д.Ж.Рассел томонидан айтилди. П.А.Юцявичененинг кўрсатишича, «модулли ўқитиш моҳияти шундан иборатки, ўрганувчи қисман ёки тўлиқ мустақил равишда унга таклиф этилаётган ўзида ҳаракатларнинг мақсадли дастурини, ахборотлар банкини ва қўйилган дидактик мақсадга эришиш бўйича услубик кўрсатмани қамраб олган индивидуал ўқув дастури билан ишлашиши мумкин. Бунда педагог вазифаси ахборотли назорат қилишдан тортиб маслаҳатчи-координацияловчиликка қадар турланишдан иборат бўлади».

Профессор М.А.Чошанов ҳам кейинги фикрга қўшилган ҳолда фан ривожининг ҳозирги босқичида модуллилик тушунчаси услубологик мазмунга эга бўлаётганлигини алоҳида таъкидлайди.

Муаммоли ўқитишнинг дидактик тизимида бирмунча тўлиқ тадқиқ қилинган ташкил этувчиси муаммоли таълим ҳисобланади. У ўрганувчиларнинг фикрлаш фаолиятини бирмунча фаоллаштиришга, уларда муаммонинг ечимига ёндашишни шакллантиришга ва ниҳоят – ижодий  тафаккурни ривожлантиришга самарали таъсир кўрсатади. Бу таъсир интеллектуал қийинлашувнинг махсус вазиятларини – муаммоли вазиятлар ва уларнинг еимларини тузиш билан таъминланади. Унинг самараси тўғрисида А.М.Матюшкин, М.И.Махмутов, И.Я.Лернер каби йирик олимлар ўз назарияларини яратдилар.

Муаммоли-модулли ўқитиш технологиясида асоси диққат хатоликларни излаб топиш мақсадига мувофиқ тарзда тузилган махсус вазиятлар тизими орқали ўрганувчиларда танқидий фикрлашни шакллантириш жиҳатларига қаратилади. У ўзида хатоликларнинг уч асосий гуруҳини бирлаштиради: гносеологик, услубик ва ўқув.  Гносеологик хатолар билишга оид характердаги хатолар ҳисобланиб,  билимлар эволюцияси жараёнида олимлар томонидан йўл қўйилади. Тадқиқотларнинг кўрсатишича, ўқув жараёнида гносеологик хатолардан фойдаланиш талабаларда борлиқни танқидий мушоҳадалаш, таҳлил қилиш ва ўз хатоларини тўғрилаш кўникмаларини шакллантиради, шунингдек. Ўқув предмети ва фанга бўлган муносабатларини ўзгартиради: ўрганилаётган фан мазмуни ўрганувчилар олдида тайёр ҳақиқатлар йиғиндиси сифатида эмас, балки ғоялар ва одамларнинг тарихий драмаси тарзда,  ижтимоий мактаб ва йўналишлар кураши тарзда, одат ва янгиланиш қарама-қаршилиги сифатида туради.

Услубик хатолар ўқув хатолари билан ўзаро боғлиқ: ўрганиш хатолари кўп ҳолларда – ўқитиш хатолари натижасидир. Ўқув хатолари махсус ташхисловчи жадвалларда ҳар бир муаммоли модул учун гуруҳланади ва кейинчалик  кули таъсир этуви воситалар сифатида фойдаланилади. Агар анъанавий ўқитишда билмасликдан билишга ўтиш стандартли вазиятларни қўллаш билан чегараланса, муаммоли-модулли ўқитишда талабанинг яқиндан ривожланиши доираси янги билимларни юзаки ўзлаштириш ва нотўғри қўллашга олиб келадиган танқидий вазиятлар – хатолар соҳасигача кенгайтирилади. Бундай шароитда билмасликдан билишга ўтиш соҳаси ўргануви учун асосий муаммога айланмайди, балки табиий звено бўлиб қолади, уларнинг долзарб ривожланиш минтақасига айланади.

Муаммоли-модулли ўқитиш технологиясининг етакчи сифат белгиси – бу эгилувчанлик ҳисобланади. Замонавий юқори технологияли ишлаб чиқаришда эгилувчан автоматлаштирилган тизим муҳим саналгани каби ҳозир ҳам, келажакда ҳам педагогик технология самарадорлиги кўп жиҳатдан унинг илмий-техникавий ва ижтимоий-иқтисодий ўзгарувчан шароитга мослаша олиш ва зудлик билан таъсир этиш қобилиятига боғлиқ бўлади. Эгилувчанлик тузилмали, мазмунли ва технологик ҳолда бўлиши мумкин.    

Тузилмали  эгилувчанлик қатор ҳолатлар билан таъминланади: муаммоли-модул тузилмасининг сафарбарлиги, муаммоли-модулли дастур поғоналиги, эгилувчан жадвал лойиҳасининг мавжудлиги ва кўп вазифали ўқув хоналарининг жиҳозланганлик имкониятлари ва бошқа.

Мазмунли  эгилувчанлик биринчи навбатда таълим мазмунини табақалаштириш ва интеграциялаш имкониятларида намоён бўлади. Бундай имкониятнинг ўзи таклиф этилаётган технологияда ўқув материалининг блок ва модулли принцип асосида сараланиш эвазига вужудга келади.

Технологик  эгилувчанлик муаммоли-модулли таълим жараёнининг қуйидаги жиҳати билан таъминланади: ўқитиш услубларининг вариантлиги, назорат ва баҳолаш тизимининг эгилувчанлиги, талабаларнинг ўқув-билиш фаолиятини якка тартибда ташкил этиш ва бошқа.

М.А.Чошановнинг таъкидлашича, касб мактабларида ўқитиш жараёнини муаммоли-модулли асосга ўтказиш қуйидагиларга имкон беради:

· ўқув  материалининг муаммоли модулларини гуруҳлаш йўли билан курсни тўлиқ, қисқарган ва чуқурлаштирилган вариантларини ишлаб чиқишни таъминлайдиган диалектик бирликда интеграциялаш ва табақалаштиришни амалга ошириш;

· билим даражасига боғлиқ ҳолда талаба (талаба)ларнинг у ёки бу муаммоли-модулли дастур вариантини мустақил танлаши ва уларнинг дастур бўйлаб индивидуал силжиш суръатини таъминланиши;

· муаммоли модуллардан педагогик дастурли воситаларни яратиш учун сценарийлар сифатида фойдаланиш;

· талабаларнинг билиш фаолиятини бошқаришда ўқитувчи ишида маслаҳатчи-координацияловчи вазифага урғуни кўчириш;

· ўқув материалини баён қилиш тезлиги ва ўзлаштириш даражасига путур етказмаган ҳолда ўқитиш услублари ва шакллари мажмуасига мослик асосида курсни қисқартириш;

Шу билан биргаликда оппонентлар томонидан муаммоли-модулли ўқитишнинг қатор камчиликлари кўрсатилди, улар: таълим жараёнининг бўлакларга бўлинганлиги, яъни  талабаларнинг мустақил ишлари салмоғи бирмунча катта; ўқув предметининг яхлитлиги ва мантиқини инкор этиш; талаба (талаба)ларни тайёрлаш торлиги: ўқитиш курсининг боғлиқ бўлмаган муаммолар ёки масалалар сериясига қадар қисқариши; умумлашмага зиён етказадиган хусусий, аниқ кўникмаларнигина шакллантириши; муаммоли модулларни тайёрлаш ва машғулотни ўтказишга тайёргарликнинг кўп меҳнат талаб қилиши.

Санаб ўтилган камчиликларнинг кўплиги модулли ўқитиш технологиясини ўрнатиш босқичида бирмунча аниқ сезилса-да, аста-секинлик билан дазмолланиб боради. Шуни эслатиш жоизки, у ёки бу технологияни «тоза» ҳолда жорий этиш мумкин эмас. Хоҳлаймизми ёки йўқми, ўқув жараёнини ташкил этишнинг анъанавий ёндашувига ва мавжуд дидактик жараёнга таянишга тўғри келади.

Таълим мазмунини муаммоли-модулли лойиҳалаш қуйидаги асосий таянчлардан иборат бўлади:

· билиш фаолиятининг фундаментал услублари доирасида курсни жой-жойига қўйиб тузиш. Мисол учун, математика курсида бундай услубларга математик моделлаштириш, аксиоматик, координат, векторли, мантиқий услублар киради;

· таянч муаммоли модулларнинг мазмунини аниқлаш. Саралашнинг муҳим шарти билиш фаолияти услубларининг принципли мазмуни ҳисобланиб, умуммаданий ва амалий аҳамият касб этади. Бу ўқитишнинг таянч мазмунига оид қуйидаги мезонларни ҳисобга олишни тақозо этади;

· фундаментал, узвийлик, узлуксизлик ва таълимни инсонпарварлаштириш;

· ечими билиш фаолияти услубларининг мосини қўллашни талаб этадиган йирик касбий-амалий муаммоларни турли гуруҳ касбларининг ўзига хослигини ҳисобга олиб ажратиш;

· ихтисосли ва даражали табақалаштиришни таъминлашга йўналтирилган ўзгарувчан модулларнинг мазмунини танлаш ва ҳажмини аниқлаш, шунингдек, муаммоли-модулли дастурларнинг турли-тўлиқ, қисқарган ва чуқурлаштирилган вариантлари бўйича талабаларнинг якка тартибда олға силжиши учун шароитлар яратиш.

Муаммоли модулларни қўллаш кўлами қуйидаги тартиботларни қамраб олади: тизимли, автоном ва интеграциялашган. Тизимли тартибот муаммоли модулларидан мустақил курс доирасида фойдаланишни тақозо этади. Автоном-маълумот модули сифатида бошқа фанлар доирасида, интеграцияланган – интегратив курс доирасида қўлланиши лозим.

Шундай қилиб,  муаммоли-модулли ўқитиш технологиясининг моҳиятини қуйидагича изоҳлаш мумкин: талабаларнинг талаб этилган даражада билимдонлигига эришиш учун ўқув материали мазмунини йирик тузилмалаш, унга мос ҳолда ўқитиш услублари, воситалари ва шаклларини танлаш амалга оширилиб, улар талабаларни тўлиқ, қисқарган ёки чуқурлашган ўқитиш вариантларини мустақил танлаш ва ўтишга йўналтирилади. Муаллифнинг таъкидлашича, муаммоли-модулли ўқитиш технологияси бўйича 70 фоиз ўқув материали юқори даражада ўзлаштирилган (К(,(0,75) ва аниқ ўрнатилган компетентлик даражани кафолатли таъминланган.

Шахсга йўналтирилган таълим технологияси. Бу технологиянинг моҳиятини чуқурроқ англаш учун академик Беспалько В.П. томонидан яратилган «дидактик жараённи бошқариш тизимининг ривожланиш спирали»ни таҳлил қилиш керак бўлади (2-чизма).

«Йўналтирилган ахборотли жараён» (ЙАЖ) ординатасига таълимни ташкил этишнинг якка тартибли шакли жойлаштирилди. «Тарқоқ ахборотли жараён» (ТАЖ) ординатасига эса – гуруҳли. Табиийки, машғулотнинг гуруҳ шакли якка тартибдаги шаклидан иборат бўлади, кейин эса ривожланишнинг бирмунча юқори даражасида якка тартибли шаклига яна қайтади. Демак, «маслаҳатчи» тизим табиий ҳолда «гуруҳли таълим»га  кўтарилади, унинг сезиларли даражадаги кучсизлиги «репетитор» тизимини вужудга келтиради.

Репетиторлик «кичик гуруҳ» ўлчамигача кенгайиш сабабларини тасаввур қилиш қийин эмас.

XYI асрга келиб нашр ишларидаги инқилобий ўзгаришлар таълим тизимида «дарсликлар»ни қўллаш имкониятини туғдирди. Коммуникация соҳасидаги техникавий тараққиёт эса синф ва хонадонларни ахборотли узатиш воситалари билан жиҳозлади. Компьютерларнинг вужудга келиши дидактик жараённи ёпиқ бошқариш имкониятларини туғдирса-да, талабаларнинг индивидуал қобилиятларини ҳисобга олмади (дастурли таълим). Шахсий компьютерлар техникасининг ривожланиши психологик-педагогик таълим муаммосини келтириб чиқармоқда.

2-чизма. Дидактик жараён тизимларининг ривожланиш 

              спирали.

Академик В.П.Беспалько тизим 8 –якка тартибли билиш фаолиятини дастурли бошқаришга алоҳида урғу бериб «халқ таълими тизимининг барча бўғинларида ривожланишнинг янги босқичини ифодалайди ва талабаларнинг соғлиғига зарар етказмаган ҳолда зарурий мусбат силжишларга олиб келади» деб таъкидлайди. Ўзида аниқ ўрнатилган дидактик масалалар ва педагогик технологияларни мужассамлаштирган педагогик тизим шахсга йўналтирилган таълим, деб таърифланади. Бу тизимдаги дидактик масалаларга қисқача изоҳ берилади. Ҳозирда мавжуд яккалашган педагогик тизимлар –умумий ўрта, ўрта махсус, касб-хунар, олий таълим – шахсни тарбиялаш, таълим бериш ва такомиллаштиришнинг ягона тизимига айланаши керак. Шахсга йўналтирилган таълим барча турдаги таълимларни йўналишлар бўйича интеграциялашни тақозо этади.  Таълимнинг биринчи босқичидаёқ (мактабгача таълим) боланинг эҳтимолли шахсий йўналишлари психологик-педагогик  кузатишлар ёрдамида аниқланади, маълум фаолият турига мос қобилиятлари, янги истеъдод нишоналари белгилаб олинади. Бу табақалаштириш психологик соҳаси бўлиб, афсуски, кам тадқиқ қилинган ва кам ишланган. Шу билан биргаликда ҳаммага яхши маълумки, шахснинг махсус истеъдод нишоналарини эрта аниқлаш ва уни мунтазам ривожлантириб бориш вақти соати билан ўз мевасини беради – янги ғоя ва фаолият услубларини ҳақиқий яратувчиси тарбияланади.

Шахснинг ривожланиш дастури аслида ҳар бир инсонга туғма ҳолда берилади, бироқ уни амалга ошириш, афсуски, ҳозирги таълим тизимида қаралмаган. Мана, нима учун дунёда қийналганлар ва жиноятчилар мавжуд. Шу боисдан боланинг шахсга йўналтирилган таълим тизимига киришиши уни ихтисосли касбга тайёрлашнинг бошланиши бўлиши керак ва барча ўқув дастурлари мазмуни маълум фаолият турининг ижодкорини тарбиялаш масаласига бўйсуниши керак.

Юқорида таъкидланганлар эскирган, бироқ мустаҳкам марксистик тезис-техник тараққиёт давомида инсон меҳнатининг ўзгариб туриши,  шу боисдан кенг умумий ва политехник таълимни бундай ўзгаришлар асоси сифатида жорий этиш заруратига қарама-қаршидир. Бугун ҳаётнинг ўзи гувоҳлик бераяпти: техник тараққиёт мумкин қадар юқори касбий маҳорат даражасини тақозо этади. Унга эришиш учун бир меҳнат тури доирасида фаолиятни мақсадли йўналтириш ва чуқур мутахассислаштиришни талаб этаяпти, аксинча, доимий уни алмаштиришни эмас.

Ташхисланувчан тарзда ўрнатилган мақсадли педагогик тизим очиқ бўлиши керак, яъни ўрганишнинг ҳар қандай босқичида ўқуви ундан чиқиб кетиши ёки қайта кириб келиши мумкин. Бу эса аниқланган мақсадга мос ҳолда таълим мазмунини илмий асосда саралашга имкон беради. Таълим мазмунини жамлашда талабаларни асоссиз юклаю ташлаш ва ўқитувчи ўқитишда инқирозга хос ҳодисаларни юзага чиқарувчи олдинги аморф ва ихтиёрийлик уни аниқ лойиҳалаш, ўқиш йиллари бўйича тақсимлаш ва дозалашга жой бўшатиб беради. Ўқув фанлари тизими ортиқча бўлмасдан қатъий узвийликка ва белгиланган маҳорат босқичида ўзлаштиришга олиб келади.

Ўқув материалининг белгили моделлари асосида таълимни жадаллаштириш технологияси (В.Ф.Шаталов).  Донецк очиқ университети профессори В.Ф.Шаталов ўқитишни жадаллаштириш технологиясини ишлаб чиқди ва амалиётга тадбиқ этиб анъанавий синф-дарс ўқитиш усулининг очилмаган қирраларини кўрсатиб берди.

Бу технологияда:

Таълим мақсадлари:

· Билим, кўникма  ва малакаларни шакллантириш.

· Ҳар қандай индивидуал қобилиятли болаларнинг барчасини ўқитиш.

· Тезлашган ўқитиш (умумий ўрта таълим ҳажмини 9 йилда ўқитиш).

Принциплари:

·  Кўп марта такрорлаш, мажбурий босқичли назорат, йирик блоклар билан  ўрганиш; фаолиятнинг динамик яхлитлиги, таянч сигналлар, ҳаракатларнинг мўлжалли асослари;

· шахсга йўналтирилган ёндашув;

· инсонпарварлик (барча болалар иқтидорли);

· ўқув вазиятларининг тафовутсизлиги, тузатиш учун истиқболларнинг очиқлиги, муваффақиятнинг ўсиб бориши;

· таълим ва тарбиянинг узвийлиги.

Мазмуннинг ўзига хос жиҳатлари:

· ўқув материали йирик ҳажмда киритилади.
· Материал блоклар бўйича жойлаштирилади.
· Ўқув материали таянч схема-конспект кўринишида расмийлаштирилади.
В.Ф.Шаталов технологиясининг асосий ғояси: дарсда талабаларнинг ялпи фаоллигини таъминлайдиган ўқув фаолияти тизими яратилади. Ўқув фаолиятининг андозаси асосида таянч конспектлари (сигналлари) – ўқув материалининг кодлаштирилган кўрсатмали чизмалари ётади.

Таянч – мўлжалли ҳаракатлар асоси, боланинг ички ақлий фаолиятини ташқи кўринишда ташкил этиш усули.

Таянч сигнал – ассоциатив рамз (белги, сўз, расм, чизма, шакл ва бошқа) бўлиб, маълум фикрий маънони билдиради.

Таянч конспект - қисқача шартли матн кўринишидаги таянчли сигналлар тизими бўлиб, яхлит ўқув материалининг ўзаро боғлиқ элементлари сифатида тушунчалар, фактлар, ғоялар тизимининг кўрсатмали конструкциясини ўзида акс эттиради.

Бу технологияда ўқитувчи меҳнати асосий мавқени эгаллайди ва бу меҳнатга  талабалар айрим ҳоллардагина (назорат, маслаҳат, ёрдам) жалб этилади. Таянч сигналлари ёрдамида ўқитиш жараёни қатор босқичлардан иборат:

1. Синфда ўқитиш: мавзу ўқитувчи томонидан одатдагидек синф доскаси ёнида (бўр, латта ёрдамида) тушунтирилади, кейин эса таянч конспектлар асосида мавзуни тушнтириш такрорланади. Талабаларнинг ўз конспектлари устида мустақил ишлаши таъминланади ва фронтал тарзда  билимлар мустаҳкамланади.

2. Уйда мустақил ишлаш: таянч конспектдаги кодлаштирилган ўқув материалларини ўқуви дарслик ёрдамида ойдинлаштиради.
3. Назорат ва баҳолаш:  мавзу бўйича талабанинг билим, кўникма ва малакалари ташқи назорат ва ўз-ўзини назорат қилиш ёрдамида текширилади. Назорат шакли : таянч конспекти бўйича ёзма, мустақил иш, оғзаки сўров; жуфтли ўзаро назорат, гуруҳли ўзаро назорат.
В.Ф.Шаталов бўйича ўқитишни ташкил этиш технологияси

Муаллифнинг бой тажрибаси – «таянч сигналлари варақаси» асосида ташкил этилган ўқув-билиш фаолияти талабаларнинг юқори кўрсаткичга эришишини шубҳасиз таъминлайди. Талаба олган баҳо билимларни ҳисобга олиш варақасида қайд этилади ва у ҳохлаган вақтда қайта тайёрланиб ўз баҳосини тузатиши мумкин. Демак, бу технология очиқ истиқболли принципни таъминлаган ҳолда ўқитувчи ва талаба ўртасида низо туқдирмайди.

Ўқув мақсадлари таксономияси (Б.Блум). Таълим учлик – «мақсад-жараён (восита)-натижа»нинг ўрта бўғинига ўзбекистонлик ва россиялик олимлар кўпроқ эътибор қаратишган бўлса, америкалик педагоглар бу занжирнинг икки четидаги халқасини чуқур тадқиқ қилишганлар. Айниқса Чикаго университети профессори Бенжамин Блум раҳбарлигида ўтган асрнинг 50-йилларида «ўқув мақсади таксономияси» концепциясининг яратилиши классик тадқиқот сифатида эътироф этилди ва у бугун ҳам ўзининг қийматини йўқотгани йўқ.

«Таксономия» атамаси юнонча taxis (тартиб бўйича жойлашув) ва  nomos (қонун) сўзларидан иборат бўлиб, объектларни ўзаро алоқадорлик асосида таснифлаш ва тизимлаштириш маъносини англатади. Блум таксономияси ўқув фаолиятининг турли соҳаларини қамраб олади: когнитив (билиш), аффектив (ҳиссий-қадриятли), психомотор (ҳаракат)ли. 

1. Когнитив соҳа. Бунга мавжуд билимларни қайта тафаккурлаш,  уларни ўзлаштирилган ҳаракат усуллари билан чағиштириш, яъни ғоялар тузиш заруратига тегишли ўқув мақсадлари киритилади. Улар ўқитувчининг кундалик фаолияти учун керакли ҳисобланиб, ўқув дастури ва дарсликларда ўз ифодасини топади.
2. Аффектив соҳа.  Бунга қизиқиш ва мойилликларни шакллантириш,  у ёки бу сезгилар таъсирида ҳаяжонланиш, муносабатни шакллантириш, уни фаолият давомида англаш ва юзага чиқариш мақсадлари киритилади. Бошқача қилиб айтганда, объектив борлиққа бўлган ҳаяжонли-шахсий муносабатларни шакллантириш мақсадлари бу соҳанинг асосини ташкил этади.
3. Психомоторли соҳа. Бунга у ёки бу моторли, манипулятив фаолият турларини, асаб мускулларни марказлаштириш кўникмаларини шакллантириш билан боғлиқ мақсадлар киритилади. Мисол учун, меҳнат таълими дастурида белгиланган ўқув мақсадлари айнан шу соҳага тегишлидир.
Блум таксономияси қуйидаги тўрт принцип асосида қурилган:

· Амалий: ўқитувчи-амалиётчи учун таксономия самарали қурол бўлиши, ўзида мақсадлар иерархиясини ифодалаши лозим;
· Психологик: таксономия замонавий психология фани ютуқларига таяниши лозим;
· Мантиқий:  таксономия мантиқий тугалланган ва муайян ички тузилмага эга бўлиши лозим; 
· Объективлик: мақсадлар иерархияси улар қадриятлари иерархиясини белгиламайди.
Ана шу принципларга таянилган ҳолда ўқув фаолиятининг юқорида таъкидланган турлари бўйича ўқув мақсадлари таксономияси яратилди.

Маълумки, педагогик технологиянинг ўзига хос хусусияти олдиндан ўрнатилган мақсадларга эришишни кафолатлайдиган ўқув жараёнини лойиҳалаш ва амалга оширишдир. Таълимни мақсадга кетма-кет йўналтириш асоси тезкор тескари алоқа ҳисобланиб ўқув жараёнининг барча бўғинларига кириб боради. Шу боисдан таълимга технология ёндашувда қуйидагилар ажралиб туради:

· Мақсадларни ўрнатиш ва уларни мумкин қадар аниқлаштириш (бу босқичга ўқитуви биринчи даражали аҳамият беради);

· Бутун ўқиш жараёнини ўқув мақсадларига қатъиян қаратиш;

· Ўқув мақсадларини мўлжаллашни ва шу тариқа натижаларни қўлга киритишга бутун ўқув давомийлигини йўналтириш;

· Жорий натижаларни баҳолаш, ўрнатилган мақсадларга эришиш борасида ўқитиш жараёнини тузатиш;

· Натижаларни якуний баҳолаш.

Ўқув жараёнини технологик жиҳатдан қуришнинг моҳияти аниқ белгиланган мақсадлар сари ҳаракатланиш ҳисобланади. қуйида бугунги кунда бирмунча кенг тарқалган Б.Блум тизимининг когнитив соҳаси бўйича ўқув мақсадлари таксономиясини келтирамиз. У ўзида олти тоифадаги асосий ўқув мақсадларини қамраб олади: билиш, англаш, қўллаш, таҳлил, синтез ва баҳолаш.

	Билиш
	
	англаш
	
	қўллаш
	
	таҳлил
	
	синтез
	
	баҳолаш


1. Билиш. Бу даража ўқув материалларининг асосий унсурларини эслаш, тушуниб етиш ва қайта тиклашга йўналтирилган ўқув мақсадларини ишлаб чиқишни кўзда тутади. Бу даражадаги мақсадга уч тоифадаги билимларни шакллантиришни киритиш мумкин:
· Хусусиятли билимлар (масалан, муддатлар, фактлар, сонлар, атамалар, номлар);

· Мулоҳазали билимлар (масалан, йўналишлар, мезонлар, синфлар, тоифалар);

· Абстракт билимлар (масалан, принциплар, аксиомалар, теоремалар, умумлашмалар,  назариялар, тузилмалар).

2. Англаш. Бу даража ўзида уч тоифадаги ўқув мақсадларини мужассамлаштиради:
·  Кўчириш (янги вазиятларни ўрганишда билимларни қўллаш кўникмаси);

· интерпретация (масалан, ҳисоблашда қўлга киритилган натижани оғзаки тушунтириб бериш);

· экстрополяция (масалан, эгалланган билимларни ўхшаш вазиятларга кўчириш кўникмаси).

3. қўллаш. Бу даража, асосан, талабада амалий кўникмаларни шакллантиришини назарда тутади (билимларни амалиётга қўллаш қобилияти):
· тушунчаларни қўллаш;

· алгоритмларни қўллаш;

· назарияларни қўллаш ва ҳоказо.

4. Таҳлил. Бу даража ўқув мақсадларини қуйидаги тоифалар бўйича аниқлаштиради:
· Унсурлар таҳлили (бутунни қисмларга бўлиш, ажратиш);

· Муносабатлар таҳлили (унсурлар ўртасидаги алоқаларни ўрнатиш);

· Тамойиллар таҳлили (унсурларни тизимлаштириш).

5. Синтезлаш.  Бу даража «алоҳида қисмлардан яхлитини тузиш» кўникмасини  шакллантириш бўйича ўқув мақсадларини белгилайди:
· ғоялар синтези (масалан, муаммо ечими бўйича билдирилган ғояларнинг умумлашиши);

· мулоҳазалар синтези (масалан, шахс сифатларининг шаклланганлик даражалари, мезонларини ишлаб чиқиш);

· тузилма синтези (масалан, объект кўриниши чизмаси,  кооридинат ёрдамида функцияни ифодалаш).

6. Баҳолаш. Бу тоифа муайян мақсад учун у ёки бу материалларнинг аҳамиятини баҳолаш кўникмаларини назарда тутади. Талаба мулоҳазаси аниқ мезонларга таяниши зарур. Баҳолаш сифатида ички билиш ва ишончлар (аргументлаш, мантиқ) ҳамда ташқи мезонлар (стандартлар, қоида, меъёрлар)га таянилади. Мезонларни талабанинг ўзи аниқлаши ёки ташқи томондан берилиши мумкин. Бу даража олдинги тоифалар бўйича ўқув натижаларига эришганлиги тўғрисида хулоса чиқаради
Шундай қилиб, ҳар қанда ўқув предмети мақсадларини ушбу таксономия асосида аниқлаштириш мумкин. Бунинг учун қув предметларининг мавзу (бўлим)лари вертикал устунга ёзилади. Талабаларнинг ақлий фаолияти турлари эса горизонтал устунда қайд этилади. Улар мантиқий асосда маълум чорраҳада кесишади ва жорий ўқув  мақсадига эришиш даражаси (билиш, аниқлаш, қўллаш, таҳлил) аниқлаштирилади.

Махсус   адабиётларда Блум таксономиясининг турлича модификациялари келтирилади. Гап шундаки, бу таксономия шубҳасиз, афзалликларга эга бўлиши билан баъзи бир нуқсонлардан ҳоли эмас. Шунинг учун, когнитив соҳаси бўйича ўқув мақсадларини тизимлаштиришга даъво қилаётган таксономия билиш тузилмасининг қабуллаш, тафаккур, хотира каби даражаларида қаралмаган, баъзи бир ўқув мақсадлари ақлий фаолиятнинг турлича  даражаларида такрорланади. Шунга қарамасдан ўқув мақсдларини фан мавзулари бўйича таснифлаш ўқитувчига ўз хусусий педагогик фаолиятини тўғри белгилашга, талабаларнинг нафақат ички ҳолтини ифодалашга, балки ташқи намоён бўлишига, шахс сифатида шаклланишига катта имконият туғдиради.

Педагогик вазифаларнинг ҳал этилишини таъминловчи ўқитиш технологиясини лойиҳалашга қаратилган ўқитувчи фаолиятининг мазмуни услуб, шакл ва воситалар асосида шакллантирилади.

Ўқитиш жараёнига фаолият нуқтаи назаридан ёндашиш концепциясига асосланиб, уни ташкил этиш қуйидаги мантиқий кетма-кетликка асосланиши мумкин: дастлаб ўқув  материали мазмунининг тавсифи, уни ўрганишдан кўзланган мақсад (ўзлаштириш даражалари), шунингдек, педагогик вазифанинг қўйилиш шартлари таҳлил этилади. Сўнгра, ўқитишнинг мос равишдаги услублари ҳамда талабаларнинг билиш фаолиятини бошқариш тизими ишлаб чиқилади. Шу асосда ўқитиш воситаларининг рўйхати тузилади. Ушбу усул билан ҳосил қилинган услуб ва таълим воситаларининг яхлит тизими ташкилий шакллар билан уйғунлаштирилади, яъни, муайян технология ишлаб чиқилади.

Умумлашган педагогик технологиялар маълум психо-педагогик асосларда қурилган «синтетик назария» сифатида қаралади.

Татбиқий педагогик технологиялар олдиндан режалаштирилган натижага эришишга йўналтирилган касбий тайёргарлик жараёнини лойиҳалаш муаммосини услубик жиҳатдан ҳал этишга йўналтирилади.

Бугунги кунда педагогик технологиялар татбиқий асосини шахсий фаолиятли ёндашув, танқидий-ижодий фикрлаш, муаммоларни ҳал этиш, қарор қабул қилиш ва жамоада ҳамкорликни қарор топтиришга оид педагогик технологияларни ишлаб чиқиш эҳтиёжи юзага келмоқда. Айни вақтда таълим муассасалари амалиётида қуйидаги педагогик технологиялардан самарали фойдаланилмоқда:

Педагогик технология турлари

	Педагогик технология тури
	Мақсади
	Моҳияти
	Механизми

	Муаммоли ўқитиш
	Талабаларнинг билиш фаоллиги ҳамда ижодий мустақиллигини ошириш
	Талабаларга уларда билимларни ўзлаштириш борасидаги фаолликни юзага келтиришга хизмат қилувчи масалаларни мақсадга мувофиқ, кетма-кет бериб бориш
	Тадқиқотчилик услублари, билиш фаолиятига йўналтирилган масалаларни ечиш

	Мужассамлаш

тирилган таълим
	Шахснинг ҳис қилиш хусусиятларига максимал даражада яқинлаштирилган таълим жараёни тузилмасини яратиш
	Машғулотларни блокларга бириктириш ҳисобига фанларни чуқур ўзлаштиришга эришиш
	Талабалар иш қобилияти динамикасини ҳисобга  олувчи таълим услублари

	Модул таълими
	Таълим мазмунини шахснинг индивидуал эҳтиёжлари ва унинг базавий тайёргарлиги даражасида мувофиқлаштириш
	Талабаларнинг индивидуал ўқув дастури асосида мустақил ишлашлари
	Муаммоли ёндашувни амалга оширишнинг индивидуал мароми

	Ривожлантирувчи  таълим
	Шахс ва унинг қобилиятларини ривожлантириш
	Ўқув жараёнини шахснинг ички имкониятлари ва уларни рўёбга чиқаришга йўналтириш
	Талабалар фаолиятини турли соҳаларга йўналтириш

	Дифференциал

лашган таълим
	Талабаларнинг лаёқати, қизиқиш ва қобилиятларини аниқлаш учун қулай шароитларни яратиш
	Турли ўзлаштириш даражалари бўйича мажбурий меъёр (стандарт) дан кам бўлмаган ҳажмдаги дастур материалини ўзлаштириш
	Индивидуал таълим услублари

	Фаол ўқитиш (мажмуавий таълим)
	Талабалар фаоллигини юзага келтириш
	Бўлажак касбий фаолиятнинг предметли ва ижтимоий  мазмунини моделлаштириш
	Фаол ўқитиш услублари

	Ўйин технологиялари
	Билим, кўникма ва малакаларни ўзлаштириш

нинг шахсий фаолият тавсифида бўлишини таъминлаш
	Ўқув ахборотларини қайта ишлаш ва ўзлаштиришга йўналтирилган мустақил билиш фаолияти
	Талабаларни ижодий фаолиятга жалб этишнинг ўйин услублари


Шундай қилиб, аввалдан лойиҳалаштирилган таълим-тарбия жараёнининг педагогик технологияси ўзида услублар тизими, таълим услубик усуллари, мақсад, воситалари, ўқитувчи ва талабаларнинг биргаликда фаолият кўрсатиш имкониятлари ҳамда якуний натижаларга эришиш борасидаги мажмуани мужассамлаштиради.

II-қисм. ПЕДАГОГИК ТЕХНОЛОГИЯЛАРНИ қЎЛЛАШ УСЛУБ ВА ВОСИТАЛАРИ

Педагогик технологияни амалга оширишда таълим мазмунига таянган ҳолда маълум услуб ва воситалар қўлланилади.

Педагогик технология услубларининг қўлланилиши қуйидаги омиллар:

	Ўқитишнинг фаол услублари;

Педагогик техника ва педагогик ишлаб чиқариш асослари;

Таълим жараёнини индивидуаллаштириш;

Илғор педагогик тизимларни лойиҳалаш;

Таълим жараёнининг самарадорлигини ошириш;

Модулли таълим технологиялари;

Педагогикада инновацион жараёнлар;

Педагогик меҳнатни ташкил этишнинг илмий асослари;

Педагогик тест ва стандартлар;

Ўқувилар ва ўқув муассасалари рейтинги (шунингдек, ўқув режалари ва дастурлари);

Ишбилармонлик ўйинлари;

Ўйин техникаси ва маданияти услубларига боғлиқ.


Педагогик энциклопедияда изоҳланишича,

	Таълим услуби

Ўқитувчи ва талабанинг таълим мазмунини ўзлаштришга қаратилган ўзаро алоқадор, маълум кетма-кетликдаги фаолияти тизимидир.

Уларнинг ўзига хос белгилри қуйидагилардир:

Мақсад, ўқув жараёни субъектининг ўқув материалини ўзлаштириш усуллари ва шакллари.


Таълимнинг фаол услубларига хос илк белгилар XYI асрларда намоён бўлган. Буюк гуманистлар Ф.Рабле, М.Мантень, Ф.Беконлар билимларни тайёр ҳолда узатилган маълумотлар асосида эмас, балки

	Амалий тажриба, мунозара


Орқали  мустақил ўзлаштиришни тавсия этганлар.

Кейинчалик таълим услублари Я.А.Коменский, И.Г.Песталоцци, Ф.А.Дистервег, Дж.Дьюи, К.Д.Ушинский, П.Ф.Каеровлар томонидан ривожлантирилган. Улар дидактикада илғор, яъни,

	Билимларни мустақил равишда ўзлаштириш


ғоясини илмий жиҳатдан асослаганлар.

П.П.Блонский, С.Т.Шацкий, П.М.Керженцев, А.К.Гастов, М.М.Рубинштейн ва бошқалар эса таълимнинг суст услубларини инкор этиб, таълим жараёнида фаол услублар

	Тадқиқотчилик, амалий, лаборатория, эвристик ҳамда мантиқий услублар


кабиларни қўллашга даъват этишган.

Таълим жараёнида фаол услубларни қўллаш ғояси XIY асрда илмий асосланган бўлсада, у 1950 йиллардагина

	«узлуксиз таълим»


тушунчасининг қўлланилиши билан ўзининг амалий ифодасига эга бўлди.

Бугунги кунда инновациялардан

	Муаммоли ва ахборотли маъруза, визуал ўқитиш (икки нафар турли фан ўқитувчилар муайян кетма-кетликда бир мавзу бўйича дарсларни ташкил этадилар) ҳамда матбуот конференцияларидан


фойдаланиш тажрибаси асосида иш кўрилмоқда.

Фаол таълим услубларининг тадқиқотчилари (И.Д.Зверев, М.И.Махмутов, Ю.К.Бабански) таълим услубларини қуйидаги уч гуруҳга ажратадилар:

	Таълим услубларининг гуруҳлари:

О/ЗАКИ УСЛУБЛАР;

Кўргазмали услублар;

Амалий услублар.


Таълим услублари услублардан таркиб топади. Айни вақтда педагогикада қуйидаги фаол услуб ва услублар қўлланилмоқда:

1. Микротаълим (ўқув материали бўлимларининг кичик қисмларини маълум кетма-кетлик ишлаб чиқаришга татбиқ этиш). Мазкур таълим тарафдорлари кўп қирралиликни дарс кириш қисмининг муҳим элементи сифатида тавсия этадилар.

2. Таълимнинг модул технологияси (баённинг дидактик бирлиги ва тест). Дидактик бирликка қўшиш, кўпайтириш, конспектлаштириш, сана ва сўзларни эсда сақлаб қолиш услублари, тест ўтказиш, оптималлаштириш ва бошқалар киради.
3.  Мавзулар мазмунига мувофиқ  билимларни мажмуалаш (биринчи дарс – ахборотли, иккини дарс – муаммоли, учинчи дарс – амалий, тўртинчи дарс – мустаҳкамлаш (тест ўтказиш тарзида).
4.  Илғор воситалар ёрдамида  ўқув матнларини қисмларга бўлиб  (муайян кетма-кетликда, узлуксиз) ўрганиш.
5. Ишбилармонлик  ўйинлари  (масалан, «лабиринт», «Муаммолар майдони» ва бошқалар)ни қўллаш.
6. Муаммоли таълим услублари (ўзлаштирилиши зарур бўлган билимлар ҳажмини аниқлаш – муаммолар таҳлили – фанлараро алоқаларни ўрганиш – муаммоларни мустақил ҳал этишга тайёрлаш).
7. Мавжуд муаммоларни ҳал этувчи вазиятли таҳлил («вазият-тасвир», «вазият-баҳо», «вазият-муаммо», «вазият-машқ»). 

8. Педагогик тренинг (тез ўқиш ва ёзиш машқи, фикрлаш техникаси, графология, мимика, тақлид ва пантомимика услубларини эгаллаш).
9.  Талабалар фаолиятини рейтинг асосида баҳолаш.

10. Педагогик квалиметрия (талабани ЭҲМ воситасида тестдан ўтказиш).
11. Дастурли таълим

12. Ўқув предметлари бўйича яратилган аудиовизуал курс дастурлари асосидаги таълим.

13. Педагог фаолиятини илмий асосда ташкил этиш.

Педагогик технологиялар таълим воситаларини бир вақтнинг ўзида бир неча йўналишларда қўллаш имконини беради. Айни вақтда «Аппарат-матнлар» тизими (видеокитоблар, ўқув дисклари, мусиқали альбомлар ва бошқалар) дан оммавий равишда фойдаланилмоқда.

Таълим лойиҳаларини яратиш педагог-технолог ва услубистларнинг касбий маҳоратларини оширишга ёрдам беради. «Буюрма       восита        услуб        ёндашув     таълим тури» тизими кинопроектор, ўқув магнитофони, радио ва телевидение, лингофон хонаси, автоматлаштирилган таълим тизимлари, мультимедиа ва гиперматнли таълим турларининг интеллектуал тизими ёрдамида ўзлаштирилади.

Янги таълим турларининг шаклланиш сабаблари ҳамда илғор ўқув воситаларининг самарадорлигини ўрганиш улар ўртасида ўзаро бирлик мавжудлигини кўрсатди. Бу бирлик моҳияти нуқтаи назаридан қуйидаги механизмга асосланади:

Сўнгги йилларда амалиётда К.Керр томонидан тавсия этилган қуйидаги фаол таълим услублари самарали қўлланилмоқда:

	«Мен сингари ишла!» номли ҳаракат услубикаси (Ота-она ва оила аъзолари учун)


	«Тингла-такрорла-рақсга туш-ўйна» номли фаол ҳаракат услубикаси



	«Саводли ўқи» (қўлёзмаларни ўқиш ва ёзиш) тренинги



	«Матн мазмунини тушуниш учун ҳарфларни ёзишни ўрган» (нашриётчилар сингари)


	«Дастур туз ва дастурларни ўқишни ўрган» (дастур тузувчилар каби)


	«Интернетдан фойдаланишни ўрган» (микро ЭҲМлардан фойдаланувчилар)


Таълимнинг янги воситалари қуйидагилардан иборат:

	Таълимнинг янги воситалари



	Тасвирий ўқув матни


	Ахборот ташувчилар (қоғоз, слайд, диск аппарати)


	Таълимни амалга ошириш воситалари (проектор, магнитофон, компьютер, нусха кўчириш аппарати ва бошқалар


Демак, педагогик технологиялар таълим воситаларининг янги авлоди ва турлари сифатида намоён бўлади.

Таълим муассасаларининг ижтимоий-иқтисодий ресурслари бир-биридан фарқ қилади. Шу боис барча таълим муассасаларида ўқув жараёнига илғор педагогик технологияларни татбиқ этишга бир вақтда эришиш мумкин эмас. Бу йўлда ижобий натижаларни қўлга киритиш қуйидаги шароитларнинг мавжудлигини тақозо этади:

	1. ишга яроқли воситалар ва нотўлиқ аппарат қисмларини таъмирлаш;

2. янги таълим технологияларини ишлаб чиқиш ва турли фан йўналишлари бўйича яратилган ўқув матнларини таржима қилиш қобилиятига эга бўлган маҳоратли педагог-технологларни тайёрлаш;

3. таълимнинг техник воситаларидан фойдаланиш жараёнида педагоглар дуч келаётган қийинчиликлар, шунингдек, «фаолиятсиз фикрлаш» сабабларини ўрганиш ва бартараф этишга эришиш. 


К.Р.Брансон (АқШнинг Флорида университетидаги Педагогик технология маркази директори) педагогик технология назарияси шаклланишининг тарихий асосини шундай белгилайди: ибтидоий жамоа тузумининг илк даврларида билимларни етказиб беришда оғзаки усуллар кенг қўлланилган. Бу усул қуйидаги тўрт элементни ўзида мужассамлаштирган:

	Билим – тажриба – ўқитувчи – талаба


Ушбу парадигма таълимнинг индивидуаллаштирилган шакли деб номланади.

Таълимни жуфтли ёки гуруҳли шаклларда ташкил этиш ғояси эса XII асрда илгари сурилган бўлиб, XX асрнинг охирида ушбу ғоя негизида қуйидаги:

	Билим – тажриба – талаба


модели шаклланди. Бу модел моҳиятини ёритувчи парадигма гуруҳли деб номланиб, у таълим олувчиларнинг ўқув фаолияти доирасида ўз-ўзини англаш, вақтнинг самарали ўтишига эришиш, қайта алоқа сифати ва сонини орттириш, дидактик материаллар сифатини яхшилаш, ўз-ўзини бошқариш тизимини кенгайтириш, ривожланган таълим тизимини жорий этиш, янги курсларни лойиҳалаш, ўқув режаси мазмунини такомиллаштириш, таълим субъектларининг ўқув имкониятларини орттириш, шунингдек, улар фаолиятини баҳолашда қулай воситалардан фойдаланишга хизмат қилади.  

Замонавий  педагогик технологияга асосланган янги  парадигманинг моҳияти интерфаол таълимни кенг кўламда ва мавжуд  имкониятлар асосида йўлга қўйишдан иборат. Унга кўра, ҳар бир таълим олувчи ўқув ахборотларини  уч манба:

1. ўқитувчи ёрдамида,

2. маълумотлар базаси (муайян фан бўйича ёки ўқув доирасида) ёрдамида;

3. талабалар гуруҳи (улар билан ўзаро фаолиятни ташкил этиш) ёрдамида эгаллайди.

Педагогик технология моделида қуйидаги парадигма акс этади:

	1. муаммони қўйиш;

2. кузатиш ва тажриба асосида далиллар тўплаш;

3. далилларни шарҳлаш ва илмий фаразларни илгари суриш;

4. тестлар ёрдамида, назарий ғояларни амалиётга тадбиқ этиш йўли билан илмий фаразларнинг ҳаққонийлигини текшириш;

5. хулоса ва тавсиялар тайёрлаш


Роберт Томаснинг фикрича (АқШ, Калифорния университети), педагогик технология элементлари орасидаги муносабат уни қўллаш соҳасига оид моделда ифодаланиши мумкин.

Педагогик технология мазмунида:

· бошқарув вазифаси (менежмент);

· жорий этиш (ривожланиш);

· таълим воситаларини ишлаб чиқариш вазифалари акс этади.

Олиб борилган кузатиш ва тадқиқотлар натижасида шаҳар мактабларида қишлоқ мактабларига нисбатан замонавий технологияларни қўллаш даражаси анча юқори эканлигига гувоҳ бўлинди.

Педагогик технология педагогик жараённи ташкил этишда яхлит таълим ёки маълум таълим доирасида билимларни пухта лойиҳалашга шароит яратади.

М.Эраут (М.Eraut-Оксфорд, 1985 йил) томонидан яратилган ўнта томдан иборат «Халқаро педагогик энциклопедия»да қуйидаги замонавий педагогик технология концепция (парадигма)ларининг мажмуи тақдим этилади:

Педагогик технология концепцияларининг амалий аҳамияти

	Режалаштириш
	Ўзлаштириб олиш ва  мослашиш
	Таълимни ривожлантириш учун

	Тавсифлаш ва амалиётда жорий этиш
	Таълим учун аҳамиятсиз муҳандислик қурилишларида қўллаш (аудиовизуал таълим)
	Замонавий педагогик техника ва педагогик амалиёт (ўқитувчи педагог-технолог сифатида)

	Истиқбол амалиётини олдиндан кўра билиш
	Юқори замонавий аппаратларни кенг қўллаш, техника ва моделларни ташкил этиш (педагогик келажак)
	Тадқиқот ва ривожланишда йирик инвестиция натижаларига эришиш (технологик тадқиқот ва амалий фан)


Тақдим этилган концептуал педагогик технология (парадигма) аудиовизуал таълимнинг янги моделлари (дастурли, мультимедиал ва б.ш.)ни қўллашни тарғиб этади. Тизимли ёндашув доирасида Р.Хайник қуйидаги иккита парадигмани тақдим этади, яъни: 

	Р.Хайник парадигмалари


	1-парадигма
	
	2-парадигма



	1. режалаштириш ҳақида қарор қабул қилиш;

2. режалаштириш жараёни;

3. аудитория (синф)ларда режани амалга ошириш;

4. аудиовизуал воситалар
	
	1. режалаштириш ҳақида қарор қабул қилиш

2. режалаштириш жараёни;

3. таълимий технология;

4. режани синфда амалга ошириш


Дж.Брунер томонидан илгари сурилган парадигма моҳияти «Муайян фан маълум билимни етарли даражада тўлиқ шаклда ифода этиш мумкин».

Бизнинг фикримизча, парадигма моҳияти талабанинг ёши ва имконияти мураккаб билимлар мазмунини тушуниши учун етарли бўлади.

Педагогик технология типологияси:

	Таълимнинг очиқ, масофали, глобал, ҳамкорлик, сиртқи, шаклли ва шаклсиз, форматив ва ҳоказои каби шаклларидан фойдаланиш мумкинлигини  кўрсатади.

Ушбу шакллар ривожлантирувчи, дастурли, муаммоли, интенсив, алгоритмланган, кибернетик, компьютерли, медиа таълим ва бошқа услублар ёрдамида амалга оширилиши мумкин.


Таълим муассасаидан ташқарида очиқ, масофали, билвосита ва глобал шакллардаги таълим ташкил этилади.

Очиқ ва масофали таълим (сиртқи варианти сифатида) олий маълумотга эга бўлишни хоҳловчиларнинг истакларини рўёбга чиқаришда муҳим аҳамият касб этди.

Айни вақтда Америка, Англия ва Канада мамлакатларининг айрим университетларида «уйдан чиқмасдан» таҳсил олиш ва таълимни якунлаганлиги тўғрисидаги дипломга эга бўлшиш мумкин. Анъанавий сиртқи  таълимдан фарқли равишда бу таълим компьютер хизмати (модем, таълимий видеодастур, тест ва бошқалар)дан фойдаланиш орқали амалга оширилади.

Бугунги кунда жаҳоннинг 30 мамлакатида жойлашган 700 дан ортиқ университет ва коллежларда масофавий таълимни ташкил этишда катта тажриба тўпланган.

Индивидуаллаштирилган таълим табақалаштирилган очиқ, дастурли,  масофавий, автоматлаштирилган ҳамда модулли таълим шаклларида йўлга қўйилиши мумкин.

Масофавий таълим иккинчи мутахассислик ёки учинчи олий таълим олишни хоҳловчилар учун қулай имкониятларни яратади.

Россияда масофавий таълим маркази 1992 йил майда РФ олий мактаб қўмитаси ва Нью-Йорк штати университети ҳамкорлигида ташкил этилди.

Очиқ таълим йўналишиларидан бири муқобил таълим ғоясидир. Ушбу тизим образини АқШ ва Англияда К.С.Махмурян тайёрлаган.

Тизим муқобил равишда мактаб ва уй таълимини олиш ўртасидаги фарқларни ёритади.

Муқобил таълимда қуйидаги ҳолатлар илгари сурилади:

1. Эркин мактаблар (уларда 30 нафар талаба, 2 нафар ўқитувчи иштирок этади, асосий эътибор табақалаштирилган таълимнинг ташкил этилишига қаратилади, ўқув фанларининг қайси даврда ва қандай ўқитилишини талабаларнинг ўзлари белгилайдилар.

2. «Очиқ мактаб» (таълим услубикасига шаклсиз ёндашув, ўқув материалларининг хилма хиллиги, қизиқишига қараб дарсларни танлаш).

3. «Деворсиз мактаб» (таълим театр, музей, суд зали, кўргазма, лаборатория ҳамда ишлаб чиқариш устахоналарида ташкил этилади, билимларни назорат қилиш эса таълим муассасасида амалга оширилади).

4. «Мактаб ичида мактаб» (асосий ўқув юкламасининг маълум қисми ҳисобидан ташкил этилган кичик ёки йўлдош мактаблар).

5. Таълим марказлари (касбий (ёки меҳнат) таълими, шунингдек, табиий фанлар (кимё, физика) мутахассислари бўйича ташкил этилган таълим муассасаси).

6. «Магнит мактаб» (таълим саноат корхоналари ва олий техника таълим муассасалари ҳамкорлигида белгиланган мутахассисликлар бўйича ташкил этилади).

7. «Очиқ университет» (Англияда 1969 йилда катта ёшдагилар учун бакалавр даражасини бериш мақсадида ташкил этилган, уларда ёши 21 дан катта бўлган шахслар таълим оладилар).

8. «Эркин университет» (АқШ ва Англияда ХХ асрнинг 60-йилларида ташкил этилган бўлиб, унда истаган шахс бепул таълим дастури бўйича билим олади. Дастурга мувофиқ таълим олувчи имтиҳонларга келмаслиги мумкин, бироқ педагогик ишлаб чиқариш малакаларини эгаллаши шарт. Таълим даври – малака ошириш институтларида бўлгани каби 6-8 хафта.

Юқорида баён этилган фикрларга кўра педагогик технология ривожланишининг ифода этувчи концептуал педагоготехнологик ғояларини қуйидагича гуруҳлаш мумкин:

Педагогик технология ривожланишининг концептуал педагоготехнологик схемаси

	№
	Таълим воситалари
	Таълим усуллари
	Таълимга ёндашувлар
	Таълим турлари

	1.
	Мувофиқлаштирилмаган
	гуруҳли
	тизимсиз
	Оғзаки

	2.
	Мувофиқлаштирилган, мослаштирилмаган
	Жуфт гуруҳли
	технологик
	аудиовидуалли

	3.
	Машиналаштирилган, мослаштирилган
	Индивидуал гуруҳли
	тизимли
	дастурли

	4.
	Интерфаол
	Индивидуал, автоматлаш

тирилган
	Кўпқиррали
	мультимедиал

	5.
	Интеллектуал
	Индивидуал, автоматлаш

тирилган, оммавий
	гиперматнли
	Гипер

медиали


2.1. МУАММОЛИ ЎқИТИШ ТЕХНОЛОГИЯСИ

Ҳозирги олий мактабдаги самарадор ўқитиш технологияси – бу муаммоли ўқитишдир. Унинг  вазифаси фаол билиш жараёнига ундаш ва тафаккурда илмий-тадқиқот услубини шакллантиришдир. Муаммоли ўқитиш ижодий,  фаол шахс тарбияси мақсадларига мос келади.

Муаммоли ўқитиш жараёнида талабанинг мустақиллиги ўқитишнинг репродуктив шаклларига нисбатан тобора ўсиб боради.

Ҳозирги  педагогикага оид адабиётларда муаммоли ўқитишнинг турли таъриф ва тавсифлари бор. Бизнингча,  нисбатан тўлиқ ва аниқ таъриф М.И.Махмутов томонидан берилган бўлиб, унда муаммоли ўқитиш мантиқий фикрлар тадбирлари (таҳлил, умумлаштириш) ҳисобга олинган ўргатиш ва дарс бериш усулларини қўллаш қоидалари ва талабаларнинг тадқиқот фаолиятлари қонуниятларининг (муаммоли вазият,  билишга бўлган қизиқиш ва талаб) тизими сифатида изоҳланади.

Муаммоли ўқитишнинг моҳиятини ўқитувчи томонидан талабаларнинг ўқув ишларида муаммоли вазиятни вужудга келтириш ва ўқув вазифаларини, муаммоларини ва саволларини ҳал қилиш орқали янги билимларни ўзлаштириш бўйича уларнинг билиш фаолиятини бошқариш ташкил этади. Бу эса билимларни ўзлаштиришнинг илмий-тадқиқот усулини юзага келтиради.

Маълумки, ўқитишнинг ҳар қандай асосида инсон фаолиятининг муайян қонуниятлари, шахс ривожи ва улар негизида шаклланган педагогик фаннинг тамойиллари ва қоидалари ётади. Инсоннинг билиш фаолияти жараёни мантиқий билиш зиддиятларини ҳал қилишда объектив қонуниятлари дидактик тамойил – муаммоликка таянади.

Ўқитишнинг ҳозирги жараёни таҳлили психолог ва педагогларнинг фикрлаш муаммоли вазият, кутилмаган хайрат ва махлиё бўлишдан бошланади, деган хулосалари ҳақиқатга яқин эканлигини кўрсатади. Ўқитиш шароитида инсоннинг ўша психик, эмоционал ва ҳиссий ҳолати унга фикрлаш ва ақлий изланиш учун ўзига хос туртки вазифасини бажаради.

Муаммоли вазият муайян педагогик воситаларда мақсадга мувофиқ ташкил этиладиган ўзига хос ўқитиш шароитида юзага келади. Шунингдек, ўрганилган мавзулар хусусиятларидан келиб чиқиб, бундай вазиятларни яратишнинг махсус усулларини ишлаб чиқиш зарур. Шундай қилиб, ўқитишдан муаммоли вазият шунчаки «фикр йўлидаги кутилмаган тўсиқ» билан боғланган ақлий машаққат ҳолати эмас. У билиш мақсадлари махсус тақозо қилган ақлий таранглик ҳолатидир.  Бундай вазият негизида аввал ўзлаштирилган билим излари ва янги юзага келган вазифани ҳал қилиш учун ақлий ва амалий ҳаракат усуллари ётади. Бунда ҳар қандай машаққат муаммоли вазият билан боғлиқ бўлавермаслигини таъкидлаш ўринли бўлади. Янги билимлар аввалги билимлар билан боғланмаса, ақлий машаққат муаммоли бўлмайди. Бундай машаққат ақлий изланишни кафолатламайди. Муаммоли вазият ҳар қандай фикрлаш машаққатларилдани фарқ қилиб, унда талаба машаққат талаб қилган объект (тушунча, факт)нинг унга аввал ва айни вақтда маълум бўлган вазифа, масала бўйича ички, яширин алоқаларини англаб етади.

Шундай қилиб, муаммоли вазиятнинг моҳияти шуки, у талаба таниш бўлган маълумотлар ва янги фактлар, ҳодисалар (қайсики, уларни тушуниш ва тушунтириш учун аввалги билимлар камлик қилади) ўртасидаги зиддиятдир. Бу зиддият билимларни ижодий ўзлаштириш учун ҳаракатлантирувчи кучдир.

Муаммоли вазиятнинг белгилар қуйидагилар:

· Талабага нотаниш фактнинг мавжуд бўлиши;

· Вазифаларни бажариш учун талабага бериладиган кўрсатмалар, юзага келган билиш машаққатини ҳал қилишда уларнинг шахсий манфаатдорлиги.

Муаммоли вазиятдан чиқа олиш ҳамма вақт муаммони, яъни нима номаълум эканлигини, унинг нутқий ифодаси ва ечимини англаш билан боғланган.

Муаммоли вазиятнинг фикрий таҳлил қиладиган бўлсак, у авваламбор талабаларнинг мустақил ақлий фаолиятидир. У табалани интеллектуал машаққат келтириб чиқарган сабабларни тушунишга, унга кириш, муаммони сўз билан ифодалаш, яъни фаол фикр юритишни белгилашга олиб келади. Бу ўринда изчиллик ёрқин кўринади: аввало муаммоли вазият юзага келади, сўнг ўқув муаммоси шаклланади.

Ўқитиш амалиётида бошқа вариант – ўша муаммо ташқи кўришда муаммоли вазият юзага келишига мувофиқ келгандай бўладиган вариант ҳам учрайди. Фактлар, ҳукмлар назарий қоидалар зиддиятлари мазмунидаги, саволлар кўринишидаги муаммонинг ифодаси одамда «нимага» саволига жавоб бўладиган муаммоли вазиятнинг мавжудлигини акс эттиради.

Муаммо уч таркибий қисмдан иборат: маълум (берилган вазифа асосида), номаълум (уларни топиш янги билимларни шакллантиришга олиб келади) ва аввалги билимлар (талабалар тажрибаси). Улар маълумни топишга йўналган қидирув ишларини амалга ошириш учун зарурдир. Аввало талабага номаълум бўлган ўқув муаммоси вазифаси белгиланади ва бунда унинг бажарилиши усуллари ҳамда натижаси ҳам номаълум бўлади, лекин талабалар ўзларидаги аввал эгалланган билим ва кўникмаларга асосланиб кутилган натижа ёки ечилиш йўлини ишлашга тушади.

1-муаммоли вазият. Ҳар қандай ҳаракат фаолияти уч босқичда  ўзлаштирилади. Ҳар бир босқичда шундай усуллар ажратиб кўрсатиладики, улар ёрдамида мазкур босқич вазифалари кўпроқ самарадорлик билан ҳал қилинади. Ҳаракат фаолиятларига ўргатишнинг бошланғич даврида конструктив машқ усули кенг қўлланилади. Кўпинча шу босқичда машқларнинг умумий йиғиндисини билиш билан ўргатишнинг белгиланган босқичида фойдаланиш учун кўзда тутилган муайян машқлар таркибини билмаслик орасида зиддият юзага келади.

2-муаммоли вазият. Ҳаракат фаолиятларини ўргатиш жараёнида иккита асосий усулий ёндашув мавжудлиги эътироф этилади;

1. Ҳаракат узвий қисмларга бўлиб ўрганиб, кейин бу қисмларни бутун ҳаракатга бирлаштириш. Шундай ёндашувга мос усулларни «узвий қисмларга ажратилган – конструктив машқ усуллари» деб аталади.

2. Ҳаракатни имкони борича бутун ҳолда айрим деталларни танлаб ажратиб олиб ўрганиш. Бундай ёндашувга хос бўлган усулларни қисқача «бутун машқ усуллари» деб аталади. Агар ўрганилаётган ҳаракат (ёки ҳаракатлар йиғиндиси) нисбатан мустақил унсурларга бўлинса, бунда уларнинг хусусиятлари кўп ўзгармаса, унда биринчи йўл танланади. Агар бутунни қисмларга ажратиш билан ҳаракатнинг моҳияти ўзгарса, уларнинг тузилиши бузилса, у ҳолда иккинчи йўлга мурожаат қилинади. Бутуннинг тузилиши аввал одатда ҳаракатнинг асосий механизми ўзлаштирила боргани сайин алоҳида, нисбатан мустақил деталлар билан бирлашиб, бутун ҳаракатнинг бажарилиши фонида такомиллашадиган фаолиятларни чиқариб ташлаш ҳисобига соддалаштирилади.

3-муаммоли вазият. Жисмоний тарбияда стандарт машқ ва ўзгарувчан (вариантли) машқ усуллари мавжуд. Бу усуллар узулксиз ва интервалли юкланма режимида қўлланилади. Бу усулларнинг ҳар бири жисмоний тарбия жараёнида у ёки бу вазифаларни бажаришга хизмат қилади. Диққатингизга қуйидаги муаммоли вазият ҳавола этилади. Жисмоний машқлар шартли машғулотларини ўтказиш жараёнида ҳар бир усул учун қуйидагиларни навбати билан шакллантириб олиш лозим:

1. Стандарт узлуксиз машқ усулини қўллаш билан боғлиқ вазифа.

2. Стандарт – интервалли машқ усули ёрдамида ечилиши мумкин бўлган вазифа;
3. Ўзгарувчан – узлуксиз машқ усулидан фойдаланиш билан боғлиқ вазифа;
4. Ўзгарувчан – интервалли машқ усули ёрдамида ҳал этилиши мумкин бўлган вазифа.
Шундай қилиб,  талабалар биладиган вазифа ва уни мустақил ҳал қилиниш усули ўқув муаммоси бўла олмайди. Иккинчидан, бирор вазифанинг ечилиш усулларини ва уни излаш воситаларини билишмаса ҳам ўқув муаммоси бўла олмайди.

Ўқув муаммосининг муҳим белгилари қуйидагилар:

· Янги билимларни шакллантиришга олиб келадиган номаълумнинг қўйилиши;

· Талабаларда, номаълумки топиш йўлида изланишни амалга ошириш учун зарур бўлган муайян билим заҳирасининг бўлиши.

Ўқув муаммосини ечиш жараёнида талабалар ақлий фаолиятининг муҳим босқичи унинг ечилиш усулини ўйлаб топиш ёки гипотеза қўйиш ҳамда гипотезани асослашдир.

Ўқув муаммоси муаммоли саволлар билан изчил ривожлантириб борилади ва бунда ҳар бир савол унинг ҳал қилинишида бир босқич бўлиб хизмат қилади.

Муаммоли ўқитиш машғулотларини ташкил этиш ва ўтказишнинг муҳим томони шундаки, бунда ўқитувчи унинг ҳам таълимий, ҳам тарбиявий функциясини яхши англаб олган бўлиши талаб қилинади. Ўқитувчи ҳеч қачон  талабаларга тайёр ҳақиқатни (ечимни) бериши керак эмас, балки уларга, билимларни олишга туртки бериши, машғулотларда ва ҳаёт фаолиятларида зарур бўлган ахборот, воқеа, вақт ва ҳодисаларни онгида қайта ишлашларига ёрдам бериши лозим блади.

Муаммоли ўқитиш билимларни онгли ва мустаҳкам ўзлаштириш, атроф-муҳитга ўзининг фаол муносабатини белгилаб олишда, талабалар билиш фаолиятини жонлантиришда катта имкониятларга эга.

Муаммоли ўқитишнинг ташкил этишнинг биринчи шарти ўқув ахборотларининг такомиллашиб бориш тизимидир.

Муаммоли ўқитишнинг иккинчи шартида муаммоли ўқитиш амалга оширилади ва унда ахборотнинг ўқув вазифасига ўтказилиши вақтида уни ечиш усулини танлаш имконияти кўзда тутилади.

Муаммоли ўқитишнинг учинчи шарти таълим олувчининг субъектив мавқеи, уларнинг билиш мақсадларини англаб етиши ва қарор қабул қилиши, масалани ҳал қилиш ва натижани қўлга киритиш учун ўзларининг иҳтиёрида бўлган воситаларни баҳолай билишидир.

Муаммоли ўқитишга асосланган ўқув машғулотларини ўтказиш услубикаси унда қўлланадиган услубларни асослаб беришни талаб қилади. Бунда: ижодий, қисман – ижодий ёки эвристик, ахборотларни муаммоли баён қилиш, ахборотни муаммоли бошлаш орқали баён қилиш асосий услублар ҳисобланади.

Ижодий услуб таълим олувчидаги узоқ вақтни ва махсус шароит яратилишини талаб қилади.

Талабаларнинг ижодий ишлари шаклий жиҳатдан ранг-барангдир. Улар маъруза матнини тайёрлаш ва семинарга тайёргарлик кўриш, у ёки бу масаланинг назарий ҳолатини (адабиётлар билан бирма-бир ишлаш, хужжатларни архивда ўрганиш) ўрганиш, кўргазмали қуроллар, дидактик материаллар тайёрлаш ва бошқалардир.

қисман ижодий услуб мураккаб муаммони бўлакларга ажратиб, унинг қулай масалаларини босқичма-босқич аниқлаб олишда қўлланади ва унда ҳал қилинган ҳар бир босқич (қадам) масаланинг кейинги босқичини ечишда асос бўлиб хизмат қилади. Бунда талабалар ўқув муаммосининг қўилишида, гипотезани таҳмин қилиш ва исботлашда фаол қанашдилар. Уларнинг фаолияти репродуктив ва ижодий унсурларини ўзида қамраб олади. Бунда ўқитишнинг қидирув (изланиш) суҳбати, талабаларнинг жавоблари ва тўлдиришларига қўшимча қилган ҳолда ўқитувчининг баёни, фактларни кузатиш ва умумлаштириш усуллари қўлланилади. Бу ҳолларда талабаларнинг репродуктив ва қидирув (изланиш) фаолиятининг мувофиқлигига муҳим аҳамият касб этади. Улар бирор босқичдаги ўқув муаммосининг мустақил ҳал қилинишидан, то улардан аксарият ечилгунга қадар кучли ўзгариб туриши мумкин.

Машғулотларда ижодий суҳбатни қўллаш мақсадга мувофиқ топилади. Талабалар бундай суҳбат жараёнида ўзларида аввалдан мавжуд бўлган билимлари, ижодий фаолияти тажрибасига асосланган ҳолда, ўқитувчи раҳбарлигида муаммони излайди ва мустақил равишда унинг ечимини топади. Талабалар ўз ташаббуслари билан саволларга жавоб берадилар ёки ўз чиқишларида турли мулоҳазаларни билдирадилар, муаммонинг ечилишидаги ўз вариантларини илгари сурадилар, ҳодисалар ўртасидаги ранг-баранг алоқаларни қайд қиладилар, баҳслашадилар, бошқаларнинг фикрига танқидий муносабат билдирадилар. Бу жараёнда ўқитувчининг талабаларга ёрдам бериш даражаси уларнинг машғулотларга тайёргарлик кўриш даражасига боғлиқ бўлади.

Ижодий суҳбатга тайёрлашда ўқитувчининг унга ўта масъулият билан ёндошиши талаб қилинади. Ўқитувчи бундай суҳбатга олдиндан жиддий тайёргарлик кўриши лозим: аввалдан шундай саволлар ўйлаб топиши керакки, улар талабанинг у ёки бу ҳодисанинг моҳиятини ўйлашга мажбур этсин, суҳбат йўналиши ва гипотезанинг эҳтимол кўрилган вариантлари ва унинг ечилиш йўлларини башорат қила олсин. Ўқитувчи талабаларнинг умуман муаммони ечиш учун етарли даражада тайёргарлик кўриб келмаслигини ҳам кўзда тутиши ва бундай вақтда содда ва мураккаблаштириб борувчи қўшимча саволларни тайёрлаб қўйиши лозим, бундай саволлар орқали талабалар ижодий ҳал қилиши шарт бўлган вазифаларни қисмларга ажратиш ҳам зарур бўлади, яъни муаммо кичик муаммоларга бўлинади ва муаммоли вазифа ечилади. Ўқитувчи бундай вазиятда вазминлигини сақлаши, талабаларга тезроқ ёрдам бериш, камчилигини тузатиш ва янглиш фикр билдирганларга танбеҳ беришга шошилмаслиги, балки қўшимча саволлар билан ўзларининг ҳатосини англашга ва тўғри қарор қабул қилишга эришиш мақсадга мувофиқдир.

Ижодий характердаги суҳбат ўқув-тадқиқот ишларининг зарурий босқичи ҳисобланади. Унда талабаларнинг ўзида тадқиқот ишлари унсурлари мавжуд бўлган қисман – ижодий фаолиятнинг бажарилишини талаб қиладиган муаммоли характердаги мантиқий масалалар диққатни жалб қилади.

Материални муаммоли баён қилиш. Бунда ташаббус ўқитувчи томонидан амалга оширилади ва тобора фаоллаштириб борилади. Ўқитувчи янги материални баён қилишда унинг ечилишини ўзи таъминлайди. Бунда ўқитувчи зиддиятларни таъкидлайди, уни барчага эшитириб муҳокама қилади, ўз мулоҳазаларини билдиради, ҳақиқатни фактлар, мантиқий исботлар тизими ёрдамида асослайди, ўқитувчи бу тадбирларни мувафаққиятли амалга ошира олса, талабалар унинг фикрлари боришига диққат билан қўшилиб боради, муаммоларнинг ечилиш оқимига қўшилиб кетади, бирга фикр юритади, бирга ҳаяжонланади, шу тариқа машғулотнинг қатнашчисига айланади. Бунда ўқитувчи талабанинг билиш жараёнини саволлар бериш, саволга савол бериш йўли билан бошқаради ва шу орқали аудиториядаги ўрганилаётган материаллар бўйича зиддиятларга диққатни жалб қилади ва талабаларни ўйлаб фикр юритишга мажбур қилади. Ўқитувчи тушунилмаган саволни ҳал қилишидан олдиноқ талабалар ўзларича ўз жавобларини тайёрлаб қўядилар ва уни маълум муддат ўтгач ўқитувчининг фикри ва хулосаси билан таққослайдилар.

Ўқув жараёнида муаммоли вазиятнинг бир неча турлари фарқланади:

1. Талабалар қўйилган вазифанинг ечилиш усулини билмайдилар, муаммоли саволга жавоб бера олмайдилар.

2. Талабалар аввал олган билимларини янги шароитда, ҳолатда фойдаланиш заруриятига дуч келадилар.

3. Вазифанинг назарий жиҳатдан ечилиши мумкин бўлган йўли ва танланган усулнинг амалий жиҳатдан қўллаш қийинлиги орасида зиддият юз беради.

4. Вазифанинг бажарилишида натижага амалий эришиш ва талабаларда уни назарий жиҳатдан асослашга билим етишмаслиги ўртасида зиддият юз беради.

 Адабиётларда муаммоли вазият яратишнинг қуйидаги кўп учрайдиган усуллари қайд қилинади:

· Ҳодисалар, ўрганилаётган тушунчалар моҳиятини тушунтириш учун муаммоли вазифалар қўйиш;

· Олинган билимларнинг амалий тадбиғи усулларини топиш учун муаммоли вазифа қўйиш;

· Талабаларни ҳодисалар ва фактлар орасидаги зиддиятлар ва номувофиқликларни тушунтириб беришга ундаш;

· Илмий тушунчалар ва ҳаётий тасаввурлари орасидаги зиддиятни келтириб чиқарадиган факт ва ҳодисаларни таҳлил қилишга ундаш;

· Талабаларни факт, ҳодиса, ҳатти-ҳаракатлар, хулосалар солиштириш, қиёс қилишга ундаш;

· Талабаларни гўё тушуниб бўлмайдиган характердаги ва фан тарихида илмий муаммонинг қўйилишига сабаб бўлган фактлар билан таништириш.

Муаммоли вазиятни вужудга келтиришнинг юқорида келтирилган усуллари унинг бошқа вариантларига чек қўймайди. Ҳар бир ўқитувчи ўзининг амалий фаолиятида ўқув материаллари билан ижодий ишлаш жараёнида уни ташкил қилишнинг турли имкониятларини қидириши ва топиши мумкин.

Бу қоидаларни амалга ошириш аввало ўқув материалининг мазмун хусусияти билан боғлиқдир. Унинг таркиби ва тузилмасига бир қатор талабларни қўйиш мумкин.

Ўқув материали қуйидаги мазмунни ўз ичига қамраб олади:

· Янгилик унсурлари (янги тушунчалар, янги белгилар, хусусиятлар, номаълум тушунчаларнинг жиҳатлари, янги алоқалар, ҳаракатланишнинг янги усуллари);

· Фактлар, билиш вазифалари ва масалалари, зиддиятлари кўринишидаги материалларни қамраб олган маълум ва янги билим ўртасидаги зиддият;

· Умумпедагогик ва дидактик тамойилларни ҳисобга олган педагогик назариянинг услубологик асослари материалини мантиққа мувофиқ баён қилиш.

Муаммоли вазифа. Талабаларга ҳар хил ҳаракат фаолиятларини ўргатишда жисмоний тарбия ўқитувчиси шароитга қараб ҳар доим ҳам шу ҳаракат ёки унинг айрим унсурларини кўрсатиб беролмайди, шундай ҳолларда ўрганилаётган ҳаракат ҳақида кўргазмали тасаввур ҳосил қилиш бўйича усулият талаблари билан ўқитувчи томонидан кўрсатилиши имкони йўқлиги орасида муаммоли вазият юзага келади. Биз биламизки, кўргазмалиликни бевосита яратишнинг бир гуруҳ усуллари мавжуд.

Шундай қилиб, алгоритмик типдаги амалий машғулотларни ўтказиш қуйидаги босқичларни кўзда тутади:

1. Муайян тоифадаги вазифаларни ечиш услубикасини тушуниб олишга ёрдам берадиган билимлар ўзлаштирилишини назорат қилиш;

2. Ўзлаштирилиш объекти бўлган вазифаларнинг ечилиш услубикаси билан танишиш;

3. Аниқ вазифа материаллари асосида ўрганилган услубикага мувофиқ равишда талабаларнинг индивидуал фаолиятни ташкил этиш;

4. Типик қийинчиликлар ва уларни енгиш йўлларини гуруҳ бўлиб муҳокама қилишни ташкил этишнинг талабалар томонидан бажарилиб бориши ва натижаларини таҳлил қилиш, келгусида эгалланиши мумкин бўлган малакаларни такомиллаштириш бўйиа вазифа қўйиш.

Семинар ўтказишнинг дастлабки мақсади маъруза ёки ахборотни жамоа бўлиб муҳокама қилишдир. Семинарнинг самарадорлиги албатта талабаларни унга тайёрлаш сифатига боғлиқ. Айниқса,  маъруза ва ахборот тайёрлаётган талабалар билан ишлаш муҳим аҳамиятга эга.

Талабаларни семинарга тайёрлаш босқичма-босқич ташкил этилади.

Биринчи босқичда ўқитувчи талабанинг семинар мавзусини аниқлаб беради. Мавзуни танлаш ва бўлғуси маъруза ёки ахборотни тайёрлашда уларга нисбатан ўқитувчи шунчаки, талаба деб қарамаслиги керак, балки уларни семинарда муҳокама қилинадиган мавзунинг аҳамиятини, долзарблигини фикрлашга, ўқув фанини кейинчалик муваффақиятли эгаллаш учун уни чуқур ўрганиши лозимлигини англашга, бўлғуси касбий фаолиятининг ҳозирги ижтимоий, илмий муаммоларини режалаштира олиш даражасига олиб келиш зарур. Бунда вақтни тежаш, ташкилий ишларни  этишни жадаллаштириш учун талабаларга мавзу бўйича адабиётларни, имкони борича, мавзулари ва саҳифаларини кўрсатган ҳолда тавсия этиш лозим. Талабаларни маъруза ва ахборотларга тайёрлашнинг биринчи босқичида унинг мавзуси  бўйича рефератнинг батафсил режасини тузиш вазифаси юкланади.

Иккинчи босқичда, талабаларни маъруза қилишга тайёрлашда ўқитувчи у билан бирга реферат режасини муҳокама қилади, унинг айрим ўринларини тузатади. Бу ўз навбатида дастлабки фикрларини тезликда тузатиш, аниқлик киритиш, тўлдириш имконини беради ва у пировард натижада бўлғуси маърузанинг сифатини оширади.

Учинчи босқичда ўқитувчи талаба тайёрлаб келган рефератнинг мазмуни билан танишади. Зарурият туғилганда, унга саволлар қўйиш, талаба эса бу суҳбатдан сўнг тегишли хулоса чиқариши лозим бўлади. Шунингдек, шундай саволларни ҳам бериш керакки, талаба бу саволларга ўз чиқишида жавоб берсин. Айни ўринда талабанинг семинарда маъруза қилиш услуби ҳам муҳокама қилингани маъқул.

Шуни эсдан чиқармаслик керакки, фақат маъруза билан қатнашадиган талабалар билан ишлаб, бошқа талабалар назардан четда қолмасин, балки гуруҳдаги барча талабалар олдиндан муҳокама қилинадиган мавзулар билан таниш бўлиши, семинар мавзуси билан алоқадор лекция ва қўшимча материаллар мазмуни устида ишлаган бўлиши, мавзуга мувофиқ равишда олинаётган билимларни назорат қилишга ва мавзуни муҳокама қилишга тайёр бўлишлари лозим. Бундай семинар машғулоти одатда муҳокама қилинадиган мавзунинг моҳияти ва долзарблиги лекция материали билан боғлашни эслатиш билан бошланади. Шундан сўнг талабалар ўрганилаётган масалани муҳокама қилишга фаоллаштирилади, билимларини намойиш қила олиши аниқланади. Бу икки йўл билан амалга оширилади: ё қисқача жавоблар талаб қилувчи ва олдиндан тайёрлаб қўйилган саволлар бўйича суҳбат шаклида ёки тузатиш (коррекция) тест саволлари асосида назорат қилиш орқали. Тажрибалар шуни кўрсатадики, бу ҳар иккала билимларни юзага чиқариш усули тезкор усул бўлиб, семинарнинг ушбу босқичини ўтказишнинг муҳим самарали шарти ҳисобланади. Талабалар билимларини юзага чиқариш жараёнида уларнинг эгаллаган билими кейинги семинарларда ва муҳокамаларда қатнашишлари учун етарли эканлиги аниқланади. Талабаларда муҳокамадан сўнг ҳам билимлар етарли бўлмаса, ўқитувчининг баёни орқали ёки талаба билан индидуал суҳбат шаклида тушунтирилади. Улардан қай бири самара берса, шунисидан фойдаланилгани маъқул, кейинги вариант нисбатан самарали бўлиши мумкин.

Билимлар юзага чиқарилган ва айрим  тузатишлар қилингандан сўнг талабаларнинг маъруза ва ахборотлар билан чиқишлари ташкил этилади. Ўқитувчи талабанинг материални мантиқий баён қила олишини, уни баён қилиш усулини, талабаларнинг унга бўлган эътиборини кузатиб боради. Маърузанинг мазмунини баён қилиш ёки муҳокаманинг бориш жараёни талабаларни зериктириб қўйганда ёки, аксинча, ундаги айрим масалаларга қизиқиш кучли бўлганда, ҳамда уни муҳокама қилиш зарурияти туғилганда, ҳурматини сақлаган ҳолда маърузачини бироз тўхтатиб, семинарни жамоа муҳокамасига айлантириш мақсадга мувофиқдир.

Маърузани гуруҳ бўлиб муҳокама қилиш педагогик аспектда семинарнинг энг аҳамиятли қисми ҳисобланади, бинобарин, семинарда талабалар жонли билиш фаолиятига жалб қилинадилар.

Талабаларнинг ўз фаолиятларини ташкил этишни шакллантириш ва ривожлантиришга эса билимларни эгаллаш, мақсад ва вазифаларни қўйиш малакасини ҳосил қилиш, ўз фаолиятини режалаштириш, назорат қилиш ва баҳолашда кўзда тутган семинарлар катта ёрдам беради, бундай малакаларни шакллантириш, одатда ўқув ишлари мазмунини ташкил этувчи материаллар, лекция, илмий ва ўқув-услубик адабиётларни конспект қилиш, маъруза ва рефератларни ёзиш, ўқув ва илмий ахборотлар мазмунини тушуниш ва эслаб қолиш асосида амалга оширилади.

Бу турдаги семинарга тайёргарлик кўришда ўқитувчи талабалар мутлақо қиладиган материаллар асосида бажариладиган ишларнинг тамойилларини, ўзига хослигини, услубикасини ўрганади, ишларнинг бажарилиш муваффақиятлари (натижалари)ни баҳолаш меъёрларини тўлалигича ёки айрим қисмлари бўйича белгилаб чиқади ва пировард натижада талаблар даражасига етказади.

Семинарнинг бу турига тайёргарлик кўришда талабалар ўқитувчининг топшириғига кўра ўқув ишларининг у қадар катта бўлмаган аниқ материал тарзидаги муайян турини (масалан, конспектлаштириш) мустақил бажарадилар ва унинг натижасини семинар сифатида тавсия этадилар.

Ўқитувчи семинар бошлар экан, талабаларга унинг мақсади ва вазифаси билан таништиради ва улар томонидан бажарилган вазифаларни текширади. Сўнг ўқитувчи талабаларга олдиндан тайёрлаб қўйган вазифаларни бажариш намуналарини кўрсатади ва талабалар бажарган иш натижалари билан қиёслашни ташкил этади. Талабалар ўз ишларини намунага қиёслаш орқали бевосита улар орасидаги фарқларнинг мавжудлигига ишонч ҳосил қилади ва ўз малакаларини такомиллаштириш зарурлигини англаб оладилар. Бажарилган ишлар натижаларини баҳолашга аниқлик киритиш мақсадида талабаларнинг намунага жавоб бериш меъёрларини англашига эришиш лозим. Талабалар бажарган иш натижалари белгиланган меъёрлар тизимига мослигига қараб баҳоланишга ишонч ҳосил қилишлари керак. Талабалар тавсия этилган меъёрлардан фойдаланган ҳолда ўқитувчи раҳбарлигида аввалгига нисбатан яна ҳам жиддийроқ равишда бажарилган иш натижаларини баҳолайдилар. Шу тариқа талабаларда ўз фаолияти натижаларини назорат қилиш ва баҳолай олиш малакаси пойдевори яратилади. Бунда талабаларга ўз ўқув (фақат ўқув бўлмаслиги ҳам мумкин) ишларининг натижаларини ялпи ва қисмма-қисм меъёрлар тизимига мос равишда назорат қилиш мумкин ва лозим эканлигини тушунишлари таъминланиши керак. Бу ўз навбатида ўтказилган ишлар натижаларининг қай даражада намунага мос ёки мос эмаслигини ва ўз фаолиятини такомиллаштириш йўналишларини белгилаб олиш имкониятини беради.

Ўқитувчи талабалар томонидан бажарилган ишларни баҳолаб бўлгач, уларни муайян ишларни самарали бажариш услубикаси билан таништиради. Бу услубиканинг ҳар бири кутилган натижаларни олиш нуқтаи назардан зарур бўлган, асосланган ҳатти-ҳаракатлар изчиллигини тавсифлашни тақозо қилади. Шу услубика таркибига кирган ҳар бир ҳатти-ҳаракатнинг бажарилиш сифатини баҳолашга асос бўладиган меъёрлари берилади.

Ишни бажариш услубикаси билимларига эга бўлган талабалар ўқитувчини топшириғига биноан уларнинг изчиллигини, аввал амалга оширилган ҳатти-ҳаракатларини таҳлил қиладилар ва унинг ишлаб чиқилган услубикага мувофиқлигини аниқлайдилар. Натижада ҳар бир талаба ўз фаолиятининг самарадорлигини ошириш мақсадида зарур бўлган ҳатти-ҳаракатларни белгилаб оладилар.

Шундан сўнг талабаларга семинар аввалгидаги, лекин бошқа мазмундаги ўқув ишлари топшириғи берилади. Талабалар топшириқни бажариб бўлгач, ўқитувчи бажарилган бир неча ишлар намунасидан олинган натижаларни гуруҳда муҳокама қилишни ташкил этади. Муҳокамада, яъни семинар аввалида таклиф этилган баҳолар меъёридан фойдаланилади. Ҳар бир талаба ишидаги кучли ва кучсиз ўринларни қайд қилган ҳамда шу меъёрларни қўллаган ҳолда ўзи қўлга киритган натижаларни баҳолайди.

Семинар машғулоти унга якун ясаш билан тугайди. Ўқитувчи талабалар томонидан бажарилган ишлар натижасини баҳолаб у ишда муваффақиятли қатнашганларни алоҳида таъкидлаб ўтади, шунингдек, айрим камчиликларга йўл қўйганларни ҳам қайд қилади ва ишлаш усулларини келгусида такомиллаштириш, яъни кейинги машғулотларда қандай вазифалар қўйилишини белгилаб беради.

Муаммоли саволлар тизимини ишлаб чиқишда талабаларни ўйлашга мажбур қилиш ҳамда уларнинг жавоблари эҳтимоли назарда тутилади. Шу билан боғлиқ равишда машғулот сценарийси машғулотнинг бирор (эҳтимол кўрилган) вариантини акс эттириши лозим бўлади, унинг реаллиги эса ўқитувчининг талабалардаги бошланғич фикрлаш қобилияти даражаси ҳақидаги қай даражада билимга эга бўлишига боғлиқ. Шу билан бирга, ҳатто яхши ишлаб чиқилган сценарий бўлса-да, семинарнинг боришида аввал ўйланган режадан четга чиқишлар бўлади, чунки талабаларнинг якка тартибдаги хислатлари, билимларининг даражаси ва кенглиги ҳар хил бўлади, шу туфайли ўқитувчи семинарни самарали ўтказиши учун мавзу мувофиқ материал мазмунини ўзи юксак даражада эгаллаган бўлиши шарт.

Семинар аввалида ўқитувчи тайёрлаб келган саволлари ёки вазифаларидан фойдаланган ҳолда, талабаларда семинарда қатнашиш учун етарли бўлган билимларни юзага чиқаради.

Билимларни юзага чиқариш, билимларни чуқурлаштириш ва кенгайтириш бўйича семинарлардаги усуллар асосида амалга оширилади. Сўнг юзага чиқарилган билимлар асосида ўқитувчи машғулотда ҳал қилинадиган муаммони талабаларга билдиради ва уни ифодалаб беради. Аввал бошданоқ қўйилган муаммонинг талабалар томонидан қабул қилинишини таъминлаш учун муаммони қўйишда уни ечиш учун уриниб кўришни ташкил этиш тавсия этилади. Бу билан ўқитувчи кутилаётган еимни талабалар билан таҳлил қилади, уларда кўринган қийинчиликларни аниқлайди. Муаммони ечишдаги дастлабки уриниш натижасида талабалар уни енгилгина ечишлари мумкин эмаслигини аниқлайдилар. Бунда муаммоли вазият талабалар чун муаммони ечиш усулларининг кейинги изланишини авж олдириш зарурлигининг ички руҳий асосланиши бўлиб хизмат қилади.

Ўқитувчи муаммони ечиш усулларини излашни ташкил этишга ўтар экан, аввало биринчи муаммони ифода қилади, сўнг муаммоли саволларни қўяди ва жавобларни муҳокама қилиб, талабаларнинг бу муаммони ечиш усулини излашга, яъни биринчи оралиқ хулосани қидиришга ундайди. Сўнгра ушбу муаммони бутунлигича ечиш ва хотима хулосаларни  ифодалаш билан тугалланиши лозим бўлган кейинги муаммоларнинг ечилиш усулини излашни ташкил этади.

Ўқитувчи муаммони қўйишда унинг мазмунини ойдинлаштирувчи муаммоли саволларни беришдан олдин муаммони тўлалигича ечишга уриниш ташкил этилганидек, талабаларнинг муаммо қисмларини ечишга уринишларини ташкил этиш мумкин. Бу уриниш муаммони ечишда иккинчи машаққатни вужудга келтиради, унинг талабалар томонидан англаб етилиши муаммонинг ечилиш усулини қидиришда фаол иштирок этишининг қўшимча мотиви бўлишига олиб келади.

Семинар машғулотининг энг муҳим босқичи, унинг ўзаги муаммоли саволга жавоб қидиришни ташкил этиш ҳисобланади.

Ўқитувчи муаммоли савол қўйиб ё унга жавоб олиши биланоқ тўғри ва нотўғри жавобларни баҳоламаслиги. Балки талабалардан саволларга ҳар томонлама кенг жавоб талаб қилиши керак. Агар талаба кутилган муайян жавобни тайинли асослай олмаса, бу жавобга ҳайриҳоҳ бўлган бошқа талабаларни ҳам аниқлаб, уларга биргаликда шу жавобни асослашни таклиф этади. Агар талабалар у ёки бу саволга турли жавоблар таклиф этсалар, ўқитувчи талабаларнинг жавобларини қиёслашга қаратилган фикрлашга уринтириши лозим бўлади. Бундай фикрлаш иши мураккаб бўлиб, у барча билдирилган нуқтаи назарларни тушуниш, уларнинг кучли ва кучсиз томонларини аниқлаш, тўғри жавобни қидириш мақсадида танқидларни ҳисобга олган ҳолда турли қарашларни ўзаро нисбатлашни кўзда тутади.

Шундай қилиб, муаммоли саволга жавоб топишни қидиришни ташкил этиш ўзида мунтазам қўйилган қадамлар модулини бирлаштирди. Улар қуйидагилар:

· Муаммоли саволни қўйиш;

· қўйилган саволларга жавоб топиш ва асослаш бўйича талабаларнинг фикрлашга уринишларини ташкил этиш;

· Жавобларнинг танқидий таҳлилини ташкил этиш, уларнинг кучли ва кучсиз жиҳатларини аниқлаш;

· Келишилган мавқе (позиция)ни ишлаб чиқиш энг тўғри жавобни конструкциялаш мақсадида жавобларни ўзаро қиёс қилишни ташкил этиш.

· Кейинги муаммоли саволни қўйишга ўтиш.

Ўқитувчи ташкил этган бундай мужассамлашган ҳаракатларни бажариш жараёнида талабаларнинг тафаккурларида ривожланиш юз беради.

Талабаларга муаммоли саволлар қўйишда муаммоли саволларнинг узлуксизлигини, уларнинг бажарган ижодий иш натижалари билан алоқасини таъминлаш зарур.

Муаммоли вазият. Усулият тўғри тамойилларга асослангандагина энг қисқа йўл билан мақсадга олиб боради. Педагогик жараённинг аввало усулий қонуниятларини ифодалайдиган бир қатор тамойиллар борки, худди шунинг учун ҳам таълим вазифаларини бажаришда улар энг муҳим саналади. Булар онглилик ва фаоллик, кўргазмалилик ва индивидуаллаштириш тамойилларидир.

Умуман, талабаларнинг фикрлаш қобилиятларини ўстиришга бағишланган семинар қуйидаги босқичларни ўз ичига олади:

1. Ўқув муаммосини ечиш бўйича ижодий фаолиятда фаол иштирок этиш учун зарур бўлган билимларни юзага чиқариш;

2. Муаммога киришиш ва уни ифодалаш;

3. Талабаларнинг аввал эгалланган билимлари негизида муаммони ечишга уринишни ташкил этиш;

4. Муаммони ечиш бўйича талабаларнинг кенг ижодий фаолиятини ташкил этиш (муаммони ва муаммоли саволни қўйиш,  муаммоли саволга жавоб топишни ташкил этиш, оралиқ ва якуний хулосаларни ифодалаш);

5. Машғулотга якун ясаш.

Муаммоли ўқитиш шароитидаги ўқув жараёнининг мустаҳкам асоси талабаларни мустақил фикрлашга мунтазам тайёрлаш, шахсий фазилат сифатида улардаги баҳоланадиган мустақилликни шакллантириш ва ривожлантириш ҳисобланади. Бу ўқитишдаги мустақил ишнинг алоҳида муҳим аҳамияти уни ўқув юрти педагогик тизими марказига қўйилишининг қонунийлиги, унинг ўз тизими бўлиши заруриятини ташкилэтиш демакдир. Шу билан бирга таъкидлаш жоизки,  бу масала ханузгача амалиётда тўла ҳал қилинган эмас.

Амалий машғулотлар бир неча босқичда ўтказилади. Биринчи босқичда билимлар назорат қилинади, уларнинг мавжудлиги машғулотларда ишлаб чиқиладиган вазифаларнинг ечилиш услубикасини тушунига ёрдам беради. Ўқитувчи билимлар ўзлаштирилишининг назоратини ўтказиб бўлгач, талабаларни муайян тоифадаги вазифаларни ечиш услубикаси билан таништиради. Бу жараёнда ўқитувчи услубика таркибига кирадиган барча ҳаракатларни талабаларга тушунтириши лозим.

Шундай қилиб, алгоритмик типдаги амалий машғулотларни ўтказиш қуйидаги босқичларни кўзда тутади:

1. Муайян тоифадаги вазифаларни ечиш услубикасини тушуниб олишга ёрдам берадиган билимлар ўзлаштирилишини назорат қилиш;

2. Ўзлаштирилиш объекти бўлган вазифаларнинг ечилиш услубикаси билан танишиш;

3. Аниқ вазифа материаллари асосида ўрганилган услубикага мувофиқ равишда талабаларнинг индивидуал фаолиятни ташкил этиш;

4. Типик қийинчиликлар ва уларни енгиш йўлларини гуруҳ бўлиб муҳокама қилишни ташкил этишнинг талабалар томонидан бажарилиб бориши ва натижаларини таҳлил қилиш, келгусида эгалланиши мумкин бўлган малакаларни такомиллаштириш бўйича вазифа қўйиш.

Муаммоли типдаги амалий машғулотларни ташкил этиш қуйидаги босқичларни ўз ичига олади:

1. Муайян тоифадаги вазифаларнинг ечилиш услубикасини ишлаб чиқиш учун зарур бўлган билимларнинг талабалар томонидан ўзлаштирилишини назорат қилиш;

2. Ечилиш услубикасини ишлаб чиқишни кўзда тутган янги вазифаларни қўйиш;

3. қўйилган вазифанинг ечилиш услубикасини ишлаб чиқишга қаратилган талабаларнинг фикрлашга уринишларини ташкил этиш;

4. Талабалар ишларининг натижаларини таҳлил қилиш, услубикани ишлаб чиқиш жараёнида юзага келган қийинчиликларни гуруҳ бўлиб муҳокама қилиш, унинг сабаблари ва уни енгиш усулларини аниқлаш.

 Муаммоли ўқитишда педагогик фаолиятнинг хусусиятлари ўқув ахборотлари мазмунини муаммоли вазифалар ва муаммоли вазиятларга кўчириш орқали мақсадларни ойдинлаштириш жараёнидан иборат бўлади.

Ижодий ўқув фаолияти муаммоли ўқитишнинг асосий қоидасини сақлаган ҳолда – маълум даражада ҳаракатларга эркинлик бериш ва бу ҳаракатларни билиш жараёнининг бутун тузилмаси тизимида тартибга тушириш билан бошқарилади.

Муаммоли ўқитишдан фойдаланган ҳолдагина талабаларда ўқув муаммолари ва касбий вазифаларини ечишда илмий текшириш жиҳатидан 1ндашувни тарбиялаш, мустақил билиш малакаси ва услубларини шакллантириш мумкин.  Муаммоли ўқитишни қўллаш, билишни, тушунишни шакллантиришга ёрдам беради, педагогик ижод ва касбий маҳоратни ривожлантиришга психологик ва касбий тайёрлигини шакллантиради.

Муаммоли вазиятни яратиш учун талабаларга икки назарий қоида таклиф этилади: бу халқ таълимини башорат қилиш ва халқ таълими мақсади. Уларга бу муаммолардан бирини танлаш ёки муаммоли вазият аниқлаб бериши лозим бўлган ўзларининг янги назарий қоидани тузиш таклиф этилади.

Кейинги босқичда танланган вазифани муҳокама қилиш ташкил этилади, унинг ҳал қилиниш жараёни кузатилади, ахборотлар таҳлил қилинади, танланган ечимнинг тўғрилиги текшириб кўрилади. Ундан сўнг янги назарий нуқтаи назарни тузишга ўтилади.

Муаммоли лекция талабаларнинг фақат тингловчи эмас, балки фаол иштирокчи бўлишини тақозо қилади. У илмий тафаккур  услубини ривожлантиради. Муаммоли вазифалар ўзида операцион-процессуал таркибларни бирлаштиради. Улар ахборот мазмунини янгилаш ва янги билимлар олиш орқали таҳлилга, тушуниш ва изоҳлашга, ўрганилаётган илмий муаммоларни назарий жиҳатдан фикрлашга диққатни жалб қилади. Муаммоли лекция давомида талабаларда мавжуд бўлган билимлардан фойдаланилади, уларни янги ахборотлар билан боғлиқ равишда янгиланишини амалга оширади.

Муаммоли лекция билиш фаолиятини самарали бошқаришни таъминлайди.

Шундай қилиб, муаммоли ўқитиш ўқув жараёнини ташкил этишнинг шундай шаклики, унда ўқитувчи бошчилигида муаммоли вазият ва бу вазиятнинг ечилишидаги талабаларнинг самарали мустақил фаолияти юзага келтирилади.

Муаммоли ўқитишни ташкил этиш натижасида талабаларда касбий билим, малака ва кўникмалар ҳамда фикрлаш қобилиятларини ўстиришнинг ижодий имкониятлари юзага келади.

АқЛИЙ ХУЖУМ

Ақлий хужум гуруҳлараро ишларда қўлланиладиган, кўплаб ғояларни ишлаб чиқиш мумкин бўлган услубдир. Бу ҳақиқатан ҳам  талабаларнинг ўқув  жараёнида фаол иштирок этишлари, турли ғояларни баён қилиш чоғида бошқаларни ҳам қизғин ишга йўллашлари, илҳом билан ишлашларига имкон берувчи ва унга рағбатлантирувчи услубдир. Ақлий хужум шунинг учун ҳам фаоллаштиришнинг муҳим усулики, унда танхо ишлаш мумкин эмас, биргина ғоя гуруҳнинг барча иштирокчиларини бир хилда ўзига тортиб олади.

Ўқитувчи мавзу ёки саволни ажратиб олиши зарур, кейин эса ўқув фаоллиги 5-10 дақиқа оралиғидаги вақт чегарасида енгиллаштирилади.

Ақлий хужум турли тарзда қўлланиши мумкин: масалан, қандайдир мавзуни муҳокама қилиш учун, янги савол қўйиш ёки исталган қандайдир муаммони ҳал этиш учун.

	Асосий қоидалари қуйидагилар:

1. Айтилаётган барча ғоялар бир-бирига нисбатан муҳимликда тенгдир.

2.  Киритилаётган ғояларга нисбатан танқиднинг мавжуд эмас.

3. /ояни тақдим этаётган пайтда сўзловчининг гапини бўлмаслик.

4. Сўзловчига нисбатан баҳоловчи компонент мавжуд эмас.

	Услубни ишлатишга киришмоқ,,,,,

	1-услуб – гуруҳнинг барча иштирокчиларига бир мавзу ва бир савол қўйилади.

1. Ўқитувчи ўқув жараёнида ташаббусни ўз қўлига шундай тарзда олади: у аудиториядаги барча талабаларга савол беради ва қандайдир махсус мавзуга даҳлдор барча мумкин бўлган фикрларни айтишни сўрайди.

2. Барча, ҳатто, аҳмоқона ғояларни ҳам айтишга руҳсат берилади. Айтилаётган фикрлар ичида биргина асосий мавзу сақланиб қолиши шарт.

3. Бирортасининг ҳам фикри шарҳланмайди, танқид қилинмайди, баҳоланмайди.

4. Асосий фикрларни ўқитувчи флип-карта, доскага ёзиб олади ёки экранда кўрсатади.

5. Ақлий хужум тугагач, барча ғоялар тўпланиши, гуруҳларга ажратилиши ёки категорияларга бўлиниши мумкин.

	2-услуб – барча мавзу ва саволлар умумий йўналиши сақланган ҳолда катта гуруҳ таркибидаги гуруҳчаларга тақдим этилади.

1. Ўқитувчи умумий мавзу бўйича бир неча, балки 4-6 та савол тайёрлаши мумкин.

2. Катта гуруҳ кичик гуруҳчаларга ажратилади ва ҳар бир гуруҳчага ақлий хужум ўтказиш учун алоҳида савол берилади.

3. Ҳар бир гуруҳча ақлий хужум маҳсулотини ёзиб олиш учун биттадан киши ажратади, кейинчалик, жараён тугаши билан уни гуруҳнинг барча аъзоларига тақдим этади.

4. /олар ҳар бир гуруҳча томонидан катта саҳифага маркердан фойдаланиб ёзиб олиниши мумкин. Шундай сахифа – плакатнинг юқорисига тайёрланган саволлар ёзиб қўйилади. Саҳифа – плакат жараённинг охирида ҳар бир хоҳловчи нима ёзилган ва жамланганлигини кўриши учун осиб қўйилади.

5. Ақлий хужумнинг бу услуби вақтнинг қисқача даврида бир саволнинг бир неча жиҳати ишлаб чиқилиши зарур бўлган жойда, айниқса, фойдалидир.

6. Ўқитувчи раҳбар-ёрдамчи сифатида ҳаракат қилади ва бир гуруҳдан иккинчи гуруҳга ақлий хужум амалга оширилаётган пайтда ўтиб туради.


Муҳим ғоялар ақлий хужум пайтида ишлаб чиқилган бўлиши ва мунозараларда муҳокама этилган бўлиши керак.

Кўпинча муҳим ғояларни белгилаш ва улар ичидан энг яхшиларини танлаб олиш чоғида аудиторияга ёрдам бериш эҳтиёжи тез-тез юзага келиб туради. Яъни, номигагина кичик корхона яратиш каби.

Якуний хулосага келиш, айниқса, қийин. Бу табиий, чунки ҳар бир иштирок этувчига «ўзимнинг ғоям энг яхши» деган хусусият хосдир. Умумий позиция, ҳар қалай, тезда топилади ва бунда қуйидаги услуб ёрдамга келиши мумкин.

Танлаш ва ҳисобга олиш тизими учун беш модда:

· Услуб қандайдир бир ғояни ҳал этиш пайтида, яъни номигагина кичик корхона тайёрлаш ҳолатларида бенуқсон ҳисобланади;

· Ҳар бир кишига турли йўл билан фойдаланиш мумкин бўлган 5 модда ажратилади, бундан ташқари улар ўзларининг шахсий ғояларига уларни боғлашлари мумкин эмас, яъни улар 5 модданинг барчасини ихтиёрий бир таҳминга бериши ёки бошқа таҳминларга 3 ва 2 нисбатда тақсимлаши мумкин. Улар, ҳатто, шуни истасалар, ҳар бир ғояга алоҳида модда  ажратишлари мумкин. Улар 5 модданинг барчасидан фойдаланишлари зарур;

· Моддалар йиғилади ва кўп сон тўплаган аниқ ғоя келиб чиқади;

· Мунозарали ҳолатларни овоз бериш йўли билан ҳал этиш мумкин.

Ҳар бир иштирокчи томонидан саҳифага ишлаб чиқилган ва қайд этилган муҳим фикрлар йиғилади, энди гуруҳ саҳифаси шаклида қайтадан таърифланади.

· бунинг энг осон йўли гуруҳчаларда иштирок этувчиларнинг барча ғоялари қайд этилган узун саҳифа тайёрлашдир, ғоя такрорланаётган ҳар бир ҳолатда унинг ёнига белги қўйиш зарур.

· Назар ташласангиз, дастлаб барча 10 ғоядан энг юқори тўпланган баллга кўзингиз тушади, шундан сўнг пасайиш тартибида қолган умумий баллар ўрин олади ва бошқалар;

· Агар сиз 10 ғоядан иборат саҳифани якунлай олмасангиз, 5 моддадан иборат ҳисоблаш тизимидан фойдаланишингиз мумкин. Юқорида таъкидланганидек, саҳифада қолган ғоялар асосида шундай демократик йўл билан кутилган натижаларга эришилади.

ФИКРЛАР ХУЖУМИ

Бевосита жамоа бўлиб «Фикрлар хужуми» («Мозговая атака») олиб бориш. Бу услубдан мақсад мумкин қадар катта миқдордаги ғояларни йиғиш, талабаларни айни бир хил фикрлаш инерциясидан ҳоли қилиш, ижодий вазифаларни ечиш жараёнида дастлаб пайдо бўлган фикрларни енгишдир. Бу метолд А.Ф.Осбори томонидан тавсия этилган. Бу услубнинг асосий тамойили ва қоидаси баҳс иштирокчилари ишлаб чиққан ғоялар танқидини мутлақ тақиқлаш, ҳар қандай луғка ва ҳазил-мутоибани рағбатлантиришдир. Бу услубдан фойдаланишнинг муваффақияти кўп жиҳатдан ўқитувчи-машғулот раҳбарига боғлиқ. «Фикрлар хужуми» иштирокчилари миқдори 15 кишидан ошмаслиги керак. Машғулотнинг давомийлиги бир соатгача.

Ялпи «Фикрлар хужуми». Бу услуб Ж.Дональд Филипс томонидан ишлаб чиқилган. У катта гуруҳларда (20 дан 20 тагача бўлган) янги ғоялар ишлаб чиқиш самарадорлигини сезиларли даражада оширишни таъминлайди. Барча иштирокчилар кичик-кичик 5-6 кишидан иборат гуруҳларга бўлинади ва ҳар бир кичик гуруҳ ҳал қилинадиган ижодий вазифа ва муаммо бўйича 15 дақиқа давомида мустақил равишда ўзаро «Фикрлар хужуми» ўтказади. Шундан сўнг ҳар бир кичик  гуруҳ вакили ўз  гуруҳларида ишлаб чиқилган ғоя ҳақида ахборот берадилар ва ўқитувчи раҳбарлигида жамоа бўлиб унга баҳо берадилар ва улардан энг яхшилари, бетакрорлари танлаб олинади.

«Фикрларнинг шиддатли хужуми» – деструктив берилган баҳо билан диалог: Бу услуб Е.А.Александров томонидан таклиф қилинган. Г.Я.Буш томонидан ўзгартирилиб йўлга қўйилган Диалогнинг моҳияти шундаки, коллектив бўлиб ғоялар ишлаб чиқишда иштирокчиларнинг ижодий имкониятлари фаоллаштирилади ва унга зид ғоялар қўйилади:

Машғулот босқичма-босқич қуйидаги тарзда ўтказилади:

1-босқич. Миқдор ва психологик мулоқоти жиҳатидан мақбул кичик гуруҳларни шакллантириш;

2-босқич. Вазифа, муаммодан келиб чиқадиган мақсадларни ифодалаш;

3-босқич.тўғридан-тўғри «фикрлар хужуми» қоидасига асосан ҳар бир гуруҳда ғоялар ишлаб чиқиш;

4-босқич. ғояларни тартибга солиш ва таснифлаш;

5-босқич. ғояларни деструктивлаш, яъни амалга ошиши имкониятига қараб баҳолаш;

6-босқич. Аввалги босқичларда билдирилган танқидий мулоҳазаларга баҳо бериш;

Юқоридаги педагогик технологиялардан фойдаланган ҳолда дарс жараёнида (фанга асосан) турли муаммоларни ҳал этишга, уларнинг келиб чиқиш сабаблари, тузатиш йўлларини топишга, талабаларни эса мустақил изланишга, фикрлашга, ўз фикрларини исботлаш ва турли вазиятлардан чиқишга ўргатишда амалиётда «Муаммоли вазият» шаклини қўллаш мумкин.

1. Муаммоли вазиятларни шакллантиришдаги педагогик усуллар:

	Ўқитувчи томонидан муаммоли вазиятларни ҳосил қилиш усуллари


	Талабаларни сўз қарама-қаршилигига олиб келади ва ўзларига уни ечимини топиш усулини топишга чорлайди


	Амалий фаолиятда учрайдиган қарама-қаршиликларни айтиб беради;


	Бир саволни ҳар хил нуқтаи назардан баён қилинади;


	Кўринишни ҳар хил позициядан қарашни таклиф қилади; (масалан: юрист, молия ишчиси, педагогни қараши)


	Аниқ савол  қўяди (умумлаштириш, исботлаш, аниқлаш, қарама-қаршилик ва тўғри келмасликни);


	Таклиф қилинган вазиятни қиёслаш, умумлаштириш, маълумотлар билан солиштириш, хулоса чиқаришга чорлайди;


	Назорат ва амалий муаммоли вазифаларни  ажратади (масалан, тадқиқот, амалий ечиш усулларини излаш);




	Муаммоли вазифаларни (масалан, дастлабки маълумотларни етишмаслиги ёки кўплиги, қўйилган саволни аниқ эмаслиги, маълумотларни қарама-қаршилиги, чекланган вақт ичида руҳсат бериладиган ҳато билан бажариш, психологик инерция ва бошқаларни енгиш) қўйиш;


	Ҳаётий ташкил қилинган аниқ вазиятни ёки сунъий равишда ҳосил қилинган вазият, типик муаммони ташкил қилувчи. Ташкил қилинган ҳаётда ёки талабаларга мақсадга мувофиқ ечимни топишга чорланади




	муаммоли вазиятни ечишда ўқитувчи ва талабани бирга ҳаракати 


Босқич          Ўқитувчининг ҳаракати          Талабаларнинг ҳаракати

	1
	
	Талабаларга муаммони аҳамиятини англаб олиш учун ёрдамчи йўналтирувчи савол қўяди;
	
	Муаммоли вазиятни англаб етилади, ўзлаштирган билимини фаоллаштиради;

	
	
	
	
	


	2
	
	йўналтирилган кўрсатма беради
	
	Дастлабки маълумотларни таҳлил қилади, муаммони ташкил топтиради


	3
	
	Керакли ахборотни эълон қилиш учун яқинлаштирувчи савол қўяди
	
	Ишчи фаразини олға суради, уларни янгилайди


	4
	
	Йўналтирилган кўрсатма беради
	
	Ишчи фаразни текширади муаммони ечади


	5
	
	Назорат саволлари қўяди, бажарилишини аниқлайди
	
	Ечимини текширади, дастлабки маълумотлар билан қиёсланади


	6
	
	Талабаларни ҳаракат фаолиятини таҳлил қилинади
	
	Ишни боришидаги ҳатолар таҳлил қилинади


	7
	
	Олинган натижаларни ўқув фаолиятидан текширишларга киритиш
	
	Умумлаштирилади ва янги ўқув материалига ўтиш


Амалий вазиятни таҳлилини таҳминий схемаси:

	Босқичлари
	
	Фаолиятнинг мазмуни
	
	Баҳолаш ўлчамлари

	
	
	
	
	


	1. Таҳлил
	
	Берилган аниқ вазиятни ва ахборот вазифаларини ечиш учун тажриба маълумотларини йиғиш. Вазиятда нима қандай жой олганлигини: нима бўлаяпти? Кимнинг қатнашиши билан ва нимага? Ҳолатни ривожланиш натижаси қанда?
	
	қисқача


	II.  Муаммони қўйиш
	
	Муаммони негизини ёритувчи таклифлар
	
	Максимал даражада қисқа 9-10 сўздан кўп эмас.


	III. қатнашувчиларни аниқлаш
	
	А. қатнашувчиларнинг роли ва статуси, уларга тавсиф;

Б. Ўтказилаётган ташкилотга тавсия: уни табиати, характери, ташқи муҳит ва махсус хусусияти
	
	Максимал даражада қисқа


	IY. Хронологик воқеани аниқлаш
	
	Кўрсатилган маълумотлар ва воқеаларни баҳоламасдан ва тескари хронологик тартибда
	
	Очиқ ва аниқ


	Y.Концептуал соҳаларни аниқлаш
	
	Вазиятни концептуал саволлар билан баён қилиш (мотив, режалаштириш, меҳнатни баҳолаш ва б.қ.)
	
	Маълумотлар билан «Мустаҳкамлаш (матндаги энг яхши сўзлар билан)


	YI.Алтернатив ечимни аниқлаш ва энг яхши алтернативни танлаш
	
	Алтернатив вазият вазифаларини ечимини аниқлаш: иложи борича йўналтирилган ҳаракат фаолиятини санаб чиқиш. Ҳар бир алтернативни аргументи ва баҳоси. Амалга оширишни ижобий ва салбий томонларини кўрсатиш. Энг яхши вазифани сифатини ва алтернативни аниқлаш 
	
	


	YII. Ечимни ишлаб чиқиш
	
	Танлаб олинган курс таъсирини ҳар бир деталга аниқ ечимини ишлаб чиқиш
	
	Очиқ ва маниқ


	YIII. Презентация
	
	Ишлаб чиқилган таъсир курсини муаммони ечилишига қараб планер йиғилишига қўйиш
	
	қисқа, яқин аргументли


Муаммоли вазиятлари бўлган топшириқлар

«Жисмоний сифатларни тарбиялаш» мавзуси:

Муаммоли вазият.(куч қобилиятларини тарбиялаш усулияти). Куч қобилиятларини тарбилашда энг муҳим муаммолардан бири ташқи қаршилик (оттягошение) катталигини танлаш масаласидир. Машғулотларнинг вазифаси шуғулланувчиларда абсолют (мутлоқ) кучни тарбиялашдан иборат эди. Мазкур вазифани амалга ошириш учун мураббий (тренер) қуйидаги усулиятни қўллаган:

1. асосий восита - қатъий чегараланган хусусиятли машқлар;

2. оттягошение – чекланмаган оғирлиги, машқларни бажаришнинг ўртача суръати, бир керишишда машқларни максимал миқдорда такрорлаш;

қайта тест ўтказилганидан бир қанча вақт ўтгач, у мутлоқ куч арзимас даражада ўсганини,  куч чидамлилиги кўрсаткичлари эса сезиларли ошганини қайд этди.

1-топшириқ. Мураббийнинг усулий ҳатосини аниқланг.

2-топшириқ. Мазкур усулиятда ўзингиз сезган ҳатоларингизни тузатинг. Жавобингиз тўғрилигини асослаб беринг.

Муаммоли вазият (куч қобилиятларини тарбиялаш усулияти).

Куч қобилиятларини тарбиялаш усулиятидаги асосий усулий йўналишлардан бири чекланмаган оттягашениелар оғирликлар (қаршиликларни) такрорлашларнинг чекланган миқдори билан енгишдан иборатдир. Ўқув-машқ машғулотларини ташкил этиш жараёнида талабаларда  куч қобилиятларини мутлақ кучни тарбиялаш муаммоларини ҳал этишда «А» ва «Б» мураббийлар турли усулиятларни қўлладилар. «А2 мураббий ўз усулияти асосига чекланмаган оттягашение(оғирлик)ларни чекланган миқдорда такрорлаш усулини  қўйди. «Б» мураббий эса машғулотларда оғирликларнинг чегаравий ва чегара олди оғирликларидан фойдаланди, такрорлашлар сони эса  бир уринишда 1-2 мартани ташкил этди. Маълум муддат ўтгач, шуғулланувчилар мазкур усулиятлар асосида  ўз мураббийларида тест топширдилар. «Б» мураббий қўл остида шуғулланувчиларда собственно-куч қобилиятларининг ўсиши «А» мураббий қўлида шуғулланувчиларнинг кўрсаткичларидан юқори эканлиги маълум бўлди.

Топшириқ. Аниқлаш ва асослаб беринг:

1. Шуғулланувчиларнинг кўрсаткичларидаги тафовутнинг сабаби нимада?

2. Чегаравий ва чегара олди оғирликлар билан ишлаш усулиятидан фойдаланиш чекланмаган оғирликлар чекланган миқдорда такрорлаш усулиятига қараганда ҳаракат фаолиятини шакллантиришда яхшироқ самара беришига сабаб нима ва буни қандай изоҳлаш мумкин?

       Муаммоли вазият (тезкорликни ривожлантириш усулияти). Енгил атлетикачиларда стартдаги ўқ узишга жавоб ҳаракати тезлигини тарбиялаш вазифасини ҳал этиш чоғида мураббий ушбу тезлик кўрсаткичлари турғунлиги ва тўхтаб қолганлигига гувоҳ бўлди. Ушбу турғунликни йўқотиш, жавоб ҳаракати тезлигини ошириш зарурати билан мураббийдан бунга қандай эришиш йўлини билмаслиги орасида зиддият юзага келди.

Топшириқ: 

1. Стартдаги ўқ узишга жавоб ҳаракати тезлиги кўрсаткични яхшилаш йўлларини топинг;

2. Мураббий старт тезланишини бажаришдан фарқлайдиган яна қандай йўлдан фойдаланиб оддий жавоб ҳаракати тезлиги кўрсаткичларини яхшилашга эришиш мумкинлигини аниқланг. Жавобингиз тўғрилигини асослаб беринг.

Муаммоли вазият. (тезликни тарбиялаш усулияти). Ҳар хил тренерлар томонидан ишлаб чиқилган тезликни тарбиялаш усулиятларида турли зиддиятлар кўзга ташланади. Улардан бири қуйидагича: бир томондан, бирор бир ҳаракатни бажариш тезлигини ошириш учун уни қайта-қайта такрорлаш керак. Иккинчи томондан, кўп такрорлашлар ҳаракат динамикаси стереотипининг юзага келишига сабаб бўлади. Натижада ҳаракат ўлчамлари турғунлашуви ҳодисаси юз беради. Бунинг устига фақат маконий эмас, замонавий, яъни вақт билан боғлиқ хусусиятлар ҳам ўзгаради, булар тезлик ва такрорланиш даражаси (частота). Шу тариқа тезлик тўсиғи пайдо бўлади. Тезликнинг турғунлашуви – тезлик имкониятларини оширишга ҳалал берадиган бош сабабчидир.

Топшириқ. Муаммони аниқлаб, уни ҳал этиш йўлларини кўрсатинг.

Муаммоли вазият. (тезликни тарбиялаш усулияти). Мураббий ҳаракат тезлигини ошириш максимал мушак кучининг (собственно-куч қобилиятларининг) даражасини кўтаришга боғлиқ эканини билган ҳолда собственно-куч қобилиятларини акцентрированнўй ривожлантириш усулини қўллади. Бир қанча вақт ўтгач, у шуғулланувчиларнинг тезлик қобилиятларида ўсиш кузатилмаётганини сезди. Бундан ташқари уларда ҳатто тезлик кўрсаткичлари бироз пасайган ҳам эди.

Топшириқ. Бу ҳодисанинг сабабини аниқланг, талабаларнинг тезлик кўрскткичларини яхшилаш учун мураббий машғулотлари усулиятига қандай таҳрир киритиш лозимлигини айтинг.

Муаммоли вазият.  (тезликни тарбиялаш усулияти). Мураббий тезликни тарбиялаш жараёнида техник тайёргарлик муаммоларини ҳал қилар экан, ўрганилаётган ҳаракатни максимал тезлик билан бажариладиган топшириқлари бўлган усулиятни қўллади. Бир қанча вақтдан кейин ҳаракат фаолияти техникасида сезиларли ҳатолар пайдо бўлганини, тезлик тўсиғи юзага келганини пайқади.

Топшириқ. Муаммони аниқланг ва уни ҳал этиш йўлларини кўрсатинг.

Муаммоли вазият. қуйидаги матнни ўрганинг: «Тезликни тарбиялаш усулиятлари таркибида такрорий, такрорий-ўсиб борувчи, ўзгарувчан (тезланиш) ўзгариб турувчи) машқ усуллари кенг тарқалган. Асосий интилиш – машғулотда ўз максимал тезлигини оширишга ҳаракат қилиш. Барча усулларнинг хусусиятлари (масофа узунлиги, бажариш суръати, дам олиш танаффуслари орасидаги муддат, такрорлар сони ва б.) шунга бўйсундирилган. Масофа узунлиги (бажариш давомийлиги) шундай танланадики, ҳаракатланиш тезлиги (иш суръати) уриниш сўнгига бориб сусайиб қолмасин. Ҳаракатлар максимал тезликда бажарилади, шуғулланувчи ҳар бир уринишда, одатда, ўзи учун энг яхши  натижани кўрсатишга интилади. Уринишлар оралиғидаги танаффуслар шундай каттаки, бу нисбатан тўла тикланишни таъминлайди. Ҳаракат тезлиги такрорланган сари пасайиб кетмаслиги керак. Маълумки, бевосита тезлик машқи бажарилганидан кейин МАТ (ЦНС) таъсирчанлиги кўтарилган бўлади, кейин эса аста-секин пасаяди. Агар фақат шу кўрсаткичга эътибор қилинса, дам олиш танаффуслари унчалик узоқ бўлмаслиги мақсадга мувофиқ эди, чунки бунда марказий асаб тизимининг таъсирчанлиги айтарли пасайишга улгурмасди. Шунда ҳар бир кейинги такрор МАТнинг юқори таъсирчанлик даражасига тўғри келар, бу эса энг юқори тезликка эришишга ёрдам берарди. Аммо, тезлик имашқларининг бажарилиши у ёки бу даражада сезиларли кислород қарзининг пайдо бўлиши билан боғлиқ: уни йўқотишга бир неча ўн дақиқалаб вақт керак бўлади. Бошқа физиологик кўрсаткичларнинг тикланиши (қонда СО2 миқдори, ўпкадаги ҳаво айланиши ва б.) ундан ҳам кўп вақтни олиши мумкин. Шунинг учун машқларни кичкина танаффуслар билан такрорлаш тезликнинг жуда тез пасайишига олиб келади.

Топшириқ. Кўпгина мураббийлар ҳаракат тезлигини тарбиялаш жараёнида танаффуслари давомийлиги олдинда турган га боғлиқ ҳолда бор-йўғи 2-3 дақиқадан 4-2 дақиқагача бўлган усулиятлардан фойдаланадилар. Тушунтириб беринг – нима учун?

Муаммоли вазият.  2 мураббий суҳбатлашаётиб, баҳслашиб қолди. «А» мураббий фикрича, айланма машғулот усулини фақат жисмоний сифатларни тарбиялаш учун қўллаш мумкин. «Б» мураббийнинг нуқтаи назарига кўра эса айланма машғулот ҳаракат фаолиятини таколмиллаштириш ҳолларида ҳам, айни вақтда жисмоний сифатларни тарбиялаш учун қўлланилади.

Топшириқ. Улардан қай бири ҳақлигини аниқланг.

Назорат тестларига танлаган жавобларингизни жадвалга (жавоб варақасига) ёзинг.

2.2. ДАСТУРЛИ ЎқИТИШНИНГ УСУЛИЯТИ

Программалаштирилган таълим ХХ асрнинг 50-йил бошларида пайдо бўлди. У америкалик психолог Б.Скиннер номи билан боғлиқ. У материалларнинг улаштиррилишини бошқаришнинг самарадорлигини оширишда ахборотларни қисмма-қисм узатишнинг мунтазам программаси асосига кўриш ва уни назорат қилишни тавсия этди.

Н.Краудер тармоқланган программани ишлаб чиқди, унда назорат натижаларига кўра таълим олувчиларга мустақил ишлар учун турли хилдаги материаллар тавсия этилади.

Г.К.Селевко программалаштирилган ўқитишга қуйидаги таърифни беради,  яъни программалаштирилган ўқитиш деганда ўқитиш ускуналари (ЭҲМ, программалаштирилган дарслик, кинотренажер ва б.) ёрдамида программалаштирилган ўқув материалининг ўзлаштирилишини бошқаришни тушунади. Программалаштирилган ўқув материали муайян мантиқий изчилликда бериладиган нисбатан катта бўлмаган ўқув ахборотлари (кадрлар, файллар, одимлар) сериясидан иборат бўлади.

В.П.Беспалько билиш фаолиятини ташкил этиш ва бошқариш намунасидаги педагогик технология таснифи тавсия этди. Ўқитувчи ва таълим олувчи (бошқарувчи) муносабатларини қуйидагича белгилайди:

· Берк (талабаларнинг назорат қилинмайдиган ва тузатилмайдиган фаолияти);

· Даврий (назорат, ўз-ўзини назорат қилиш, ўзаро назорат);

· Тарқоқ (фронтал) ёки йўналганлик (индивидуаллик);

· Кул (оғзаки) ёки автоматлар (звук воситалари) орқали;

В.П.Беспалько технологияси трлари:

1. Классик лекция услубида ўқитиш (бошқарув, тарқоқ, қўлда);

2. Аудивизуал техник воситаларда ўқитиш (берк, тарқоқ, автоматлаштирилган);

3. Консультант (маслаҳатчилар) тизими (берк, йўналтирилган, қўлда);

4. Ўқув адабиётлари ёрдамида ўқитиш (берк, йўналтирилган, қўлда) – мустақил иш;

5. «Кичик гуруҳлар» тизими (даврий, тарқоқ, қўлда) гуруҳлардаги ўқитишнинг табақалаштирилган усули;

6. Компьютер ўқитишлари (даврий, тарқоқ, автоматлаштирилган);

7. «Репетитор» тизими ) даврий, йўналтирилган, қўлда) индивидуал ўқитиш;

8. «Программалаштирилган ўқитиш» (даврий, йўналтирилган, автоматлаштирилган), улар учун олдиндан программалар тузиб қўйилади.

Программалаштирилган ўқитишнинг бешта асосий тамойили фарқланади:

1. Бошқариш қурилмаларининг муайян босқичлиги (иерархия) тамойили. Бу программалаштирилган ўқитиш технологиясининг иерария тузилмасида авваламбор педагог туради, фанда дастлабки умуми мўлжал яратиш; ўқитишнинг мураккаб ностандарт вазиятларида индивидуал ёрдам ва коррекция ўрин олади.

2. қайта алоқа тамойили. У ўқув фаолиятининг ҳар бир тадбири бўйича ўқув жараёнини бошқаришнинг даврий ташкил этиш тизимини талаб қилади. Бунда аввало алоқа ўрнатилади – зарурий ҳаракат образи тўғрисидаги ахборот бошқарувчи объектдан бошқарувчига узатилади. қайта алоқа В.П.Беспалько таъкидлашича, педагог учунгина эмас, балки таълим олувчига ҳам  зарур; биринчисига коррекция учун, иккинчисига эса ўқув материалини тушуниш учун.

 Ички ва ташқи қайта алоқа ҳам мавжуд. Ички қайта алоқа таълим олувчиларнинг ўз натижаларини ва ўзининг ақлий фаолияти характерини мустақил коррекция қилиш учун хизмат қилади.

Ташқи қайта алоқа таълим олувчига бевосита ўқув жараёнини бошқарувчи қурилмалар воситасида ёки томонидан таъсир этишда амалга оширилади.

3. Ўқув материалини ёритиш ва узатишда амалга ошириладиган одимловчи технологик жараён тамойили. Одимловчи ўқув тадбири – бу технологик усул бўлиб, унда ўқув материали программада ахборот бўлаклари ва ўқув вазифалари (билим ва малакаларни самарали ўзлаштиришни таъминлашга хизмат қиладиган ва таълим олувчининг билимларини ўзлаштиришнинг муайян назариясини акс эттирган)нинг кенглиги бўйича алоҳида, мустақил, лекин ўзаро боғланган ва оптимал бўлган қисмлардан иборатдир.

 Тўғридан-тўғри ва қайта алоқа учун зарур бўлган ахборотлар тўплами билиш ҳаракатларини ва қоидаларининг таълимий программа одимини ҳосил қилади. Бу одим таркибига уч ўзаро алоқадор кадр (звено) қўшилади: ахборот, қайта алоқа тадбири ва назорат. Одимловчи ўқув тадбирлари изчиллиги программалаштирилган ўқитиш технологияси ташкил этувчи таълимий программани ҳосил қилади.

4. Ўқитишда индивидуал намуна ва бошқарув тамойили давом эттирилади. Бу тамойил таълим олувчининг ҳар бирига шундай ахборот жараёнини йўналтиради ва тавсия этадики, у таълим олувчига машқ жараёнида, тезликда олдинга силжишда имконият беради, чунки унинг билиш кучи унга мувофиқ равишда бошқарувчи томонидан узатилган ахборотга, мослашишга қулай бўлади.

5. Программалаштирилган ўқув материалини узатиш учун махсус техник воситалардан фойдаланиш тамойили.

Программалаштирилган ўқитиш технологиясини илмий асослаш бир қатор таълимий фарқлаш имкониятини беради:

· Равон программалар;

· Тармоқланувчи программалар;

· Соддалаштирилган программалар;

· Аралаш программалар;

· Алгоритм;

· Блокли ўқитиш;

· Модулли ўқитиш;

· Билимларни тўла ўзлаштириш;

Равон программалар – бу назорат топшириқлари ва ўқув ахборотларининг алмашиб турувчи у қадар катта бўлмаган блоклари кетма-кетлигидир.

Чизиқли дастурлар

	1-одим
	
	2-одим

	1-кадр 2-кадр 3-кадр
	
	1-кадр 2-кадр 3-кадр

	Ахборот машқ назорат
	
	


Равон программада таълим олувчи тўғри жавоб бериши шарт, баъзан эҳтимол деб топилган жавоблардан бирини шунчаки танлайди. Тўғри топилган жавобда у янги ўқув ахборотига эга бўлади, агар жавоб тўғри чиқмаса, ахборотни қайтадан ўрганишга тавсия этилади.

Тармоқланувчи программа. Таълим олувчи нотўғри жавоб берганда, унга қўшимча ўқув ахбороти берилади  ва у таълим олувчига назорат топшириқларини бажариш, тўғри жавоб қайтариш ва ўқув ахборотларининг янги бўлакларини олиш имкониятини беради.

Тармоқли дастур

	1-асосий одим
	
	2-асосий одим

	1-кадр 2-кадр 3-кадр
	
	1-кадр 2-кадр 3-кадр


	1-тармоқланиш
	А вариант
	2-тармоқланиш

	
	1-кадр 2-кадр 3-кадр
	

	
	Б вариант
	

	
	1-кадр 2-кадр 3-кадр
	


Соддалаштирилган программа. У таълим олувчига янги ўқув материалини мураккаблик даражасига қараб танлаб олиш, уни ўзлаштириш жараёнида у ёки бу тарзда ўзгартириш, оддий маълумотнома, луғат ва қўлланмалардан фойдаланиш имкониятини беради.

Аралаш программа. У равон, тармоқланувчи, соддалаштирилган программа бўлакларини ўзида қамраб олади.

Алгоритм. У ақлий ва амалий тадбирлар изчиллигини белгиловчи тафсилотдир. У ўқитишнинг мустақил воситаси ҳамда таълимий программаларнинг қисми бўлиши мумкин.

Блокли ўқитиш. Бу мослашувчан программа асосида ўқитувчиларнинг турли-туман интеллектуал тадбирлар ва эгаллаган билимларидан ўқув вазифаларини ечишда фойдаланиш имкониятларини таъминлайди.

қуйидаги изчил блоклар фарқланади:

·  ахборот блоки;

· тест-ахборот (ўзлаштиришни текшириш);

· коррекцион-ахборот (нотўғрижавоб қайтарилганда қўшимча ўқитиш);

· муаммоли блок: олинган билимлар асосида вазифаларни ечиш;

· текшириш ва коррекция блоки.

Модулли ўқитиш. У модуллар бўйича тузилган ўқув программалари асосида ўқитишни ташкил этишдир. Модул курс мазмунини уч сатҳда қамраб олади; тўла, қисқартирилган ва чуқурлаштирилган. Программа материаллари бир вақтнинг ўзида барча эҳтимол кўрилган кодларда: расм, тест, рамзлар ва сўз билан берилиши мумкин.

Ўқитиш модули ўқув материалининг автоном (мустақил) қисми бўлиб, қуйидагилардан ташкил топади:

·  аниқ ифодага эга бўлган ўқув мақсади (мақсадли программа);

· ахборотлар банки: ўқитиш программаси шаклидаги айни ўқув материали;

· мақсадларга эришиш бўйича қўлланма;

· зарурий малакаларни шакллантириш бўйича амалий машғулотлар;

· қўйилган модул мақсадига қатъий мувофиқ келувчи назорат иши.

Билимларни тўла ўзлаштириш технологияси. Ўқув материаллари бир неча бўлакларга бўлинади: ўзлаштирилиши тегишли бўлган ўқув унсурлари, ундан сўнг бўлимлар бўйича текшириш учун материаллар ишлаб чиқилади, ундан сўнг ўқитиш, текшириш – жорий назорат, корректировка ва қайта ўзгартирилган тарзда ишлаб чиқиш – ўқитиш.

2.3. ИШБИЛАРМОНЛАР ВА ДИДАКТИК ЎЙИНЛАР

Ўйинларни тарбиядаги аҳамияти, ўйинларни турларининг кенг равишда ёритиш, ўйин ўтказиш учун тайёрлаш, ўйин турлари, ўйинни якунловчи аниқ тушунтирилади.

Ўйин олимлар тадқиқотларига кўра меҳнат ва ўқиш билан биргаликда фаолиятнинг асосий турларидан бири ҳисобланади. Психологлар таъкидлайдиларки, ўқишга киришиб кетиш қобилияти киши ёшига боғлиқ эмас, лекин ҳар бир ёшдаги шахс учун ўйин ўзига хос бўлади.

Ўйинли фаолият муайян функцияларни бажаришга бағишланган бўлади. Улар қуйидагилар:

· мафтункорлик;

· коммуникативлик;

· ўз имкониятларини амалга ошириш;

· даволовчилик;

· ташхис

· миллатлараро мулоқот

· ижтимоийлашув

Тадқиқотчилар ўйин хусусиятларини ишлаб чиққанлар, ўйинларнинг муҳим қирралари С.А.Шмаков томонидан ёритилган. У эркин ривожланувчи фаолиятни фарқлайди.

Ўйин ижодийлиги билан ажралиб туради. У мумкин қадар бой, фаол характерга – «ижод майдони»га эга бўлади.

Ўйин учун ҳиссий кўтаринкилик хосдир. У ўзаро кураш, мусобақалашиш, рақобат шаклида намоён бўлади.

Ўйиннинг ўйин мазмунини акс эттирувчи, уни ривожлантиришнинг мантиқий ва вақтинча изчиллигини кўзда тутган бевосита тегишли ва унга нисбий алоқадор қоидалар бўлишини кўрсатадилар.

Тадқиқотчилар назарий аспектда ўйинга фаолият, жараён ва ўқитиш услуби сифатида қарайдилар.

Ўйин фаолият сифатида мақсадни белгилаб олиш, режалаштириш ва амалга ошириш, натижаларни таҳлил қилишни қамраб олади ва бунда шахс субъект сифатида ўз имкониятларини тўла амалга оширади.

Ўйинли фаолиятни мотивациялаш ўйин характерининг мусобақалашиш шартлари, шахснинг ўзини намоён қила олиши, ўз имкониятларини амалга ошириш эҳтиёжларини қондиришдан келиб чиқади.

Жараён сифатида ўйин тузилмаси (Г.К.Селевко таъбирича) қуйидагиларни ўз ичига қамраб олади:

· ўйнаш учун олинган роллар;

· бу ролларни ижро этиш воситаси бўлган ўйин ҳаракатлари;

· предметларни, яъни ҳақиқий нарсаларни шартли, ўйин нарсалари ўрнида қўллаш;

· ўйинда иштирок этувчилдарнинг реал ўзаро муносабатлари; 

· ўйинда шартли равишда яратилган сюжет (мазмун) – ижро соҳаси;

Ўйиндан тушунчалар, мавзу ва ҳатто ўқув предмети бўлимини ўзлаштиришда ўқитиш услуби ва мустақил  технология сифатида фойдаланилади.

Педагогик жараённи  ташкил этишнинг бир қатор услублари ва усуллари ҳамда турли шаклдаги педагогик ўйинлар «ўйинли педагогик технологиялар» ни ташкил этади.

Педагогик ўйинда таълимнинг педагогик мақсадлари аниқ қилиб қўйилади.

Педагогик ўйинлар асосида талабаларни ўқув  фаолиятига йўлловчи ўйинлар усуллар ва вазиятларни вужудга келтириш ётади.

Г.К.Селевко томонидан педагогик ўйинлар таснифи ва уни амалга оширишнинг асосий йўналишлари ишлаб чиқилган.

Педагогик ўйинлар қуйидаги асосий йўналишларда бўлади:

· дидактик мақсад ўйинли вазифа шаклида қўйилади;

· ўқув фаолияти ўйин қоидаларига бўйсунади;

· ўқув материалидан ўйин воситаси сифатида фойдаланилади;

· ўқув жараёнида дидактик вазифа ўйинга айлантирилган тарзда мусобақалашиш унсурлари киритилади.

· Дидактик вазифанинг муваффақиятли бажарилиши ўйин натижалари билан боғланади.

Тадбиркорлик ўйини янги технология сифатида моҳиятан қуйидагиларни билдиради:

· Ишлаб чиқариш имитацион модели сифатида тақдим этилгапн ўқув  материали мазмунининг изчиллиги;

·  Ўйинли ўқув моделида келгусидаги касбий фаолияти таркибий қисмларини яратиш;

· Ўқув жараёни тарзини билимларга эҳтиёжларни туғдириш ва уларни амалда қўллашнинг реал шароитларига  яқинлаштириш;

· Ўйиннинг таълимий ва тарбиявий самарадорлиги йиғиндиси;

· Ўйинни олиб борувчи ўқитувчининг талабалар фаолиятини ташкил этиш ва бошқаришидан талабаларнинг ўз ҳатти-ҳаракатларини ташкил этиш ва бошқаришга ўтишини таъминлаши.

Тадбиркорлик ўйинини тайёрлашнинг ижтимоий-психологик муаммоларига қуйидагилар киради:

· Иштирокчиларни танлаш;

· Ролларни тақсимлаш;

· Ўйин раҳбарини ижтимоий-психологик жиҳатдан тайёрлаш;

· Ижтимоий психология бўйича умумназарий билимларни эгаллаш;

· Назарий билимларини амалда қўллай олиш;

· Шахсий тайёргарлик.

Тадбиркорлик ўйинларининг дидактик функцияларига қуйидагилар киради:

· Талабаларда ақлий фаолият усулларининг шаклланиши;

· Билимларни мустаҳкамлаш ва қўллаш;

· Ўқув жараёнида бўлғуси мутахассиснинг фаолияти фақат ўрганиш эмас, балки уни бажаришига қаратилган дидактик қоидалар ишлаб чиқишдан иборат бўлиши;

· Талабалар ўқув-билиш фаолиятининг бўлғуси касбий фаолияти, характери ва тузилмасига максимал даражада яқинлашиб бориши.

Тадбиркорлик ўйини ижтимоий-педагогик тизим сифатида қуйидаги тайёргарлик босқичларига эга:

1. Ўқув-билиш вазифаларини муаммоли вазият топшириғи шаклида қўйиш;

· Бўлғуси тадбиркорлик ўйинининг мақсадини аниқлаб олиш;

· Муаммоли вазиятни англаб етиш;

· Талабаларга навбатдаги тадбиркорлик ўйини ҳақида дастлабки маълумотлар бериш;

2. Навбатдаги вазифани бажариш учун зарур бўлган аввал эгалланган билимлардан фойдаланиш;

· Талабаларнинг ўқитувчидан ёки адабиётларни таҳлил қилиш орқали янги билимларни қабул қилиб олиши;

· Бажарилиши лозим бўлган иш тўғрисида талабаларга йўл-йўриқларни кўрсатиш;

· Олинган билим,, ўзлаштирилган илмий тушунчалар ва ишлаш услубларини умумлаштириш;

· Ўз-ўзини назорат қилиш;

3. Тадбиркорлик ўйинларининг шартларини тушунтириш ва вазифани бажариш учун зарур бўлган янги амалий билимларнинг ахборотини бериш.

4. Навбатдаги ишни режалаштириш;

· Уларга аввал маълум бўлганлар асосида унинг айрим босқичларини бажариш усулларини танлаш;

· Аввал эгалланган билимлар асосида тушунтириш ишини олиб бориш ва ўз ижоди учун зарур бўлган янги услубларни қидириш;

· Режалаштиришни мустақил назорат қилиш.

5. Вазифа шартлари, уларнинг бажарилишини тушунтируви қоидалар (материаллар)ни ўргатиш ва таҳлил қилиш бўйича мустақил ишлар ва тадбиркорлик ўйинларидаги ўз мавқеини аниқлаш.

6. Ўзларидаги бор билим, малака ва кўникмалар асосида режа бўйича ишларни бажариш;

· Янги билим ва малакаларни ҳосил қилиш;

· Ўз ҳатти-ҳаракатлари ва уларнинг натижаларини мунтазам назорат қилиш;

· қайд қилинган камчиликлар ва уларнинг сабабларини бартараф қилиш;

· белгиланган режаларни (режа олди ишлари ва режадан ташқари) такомиллаштириш;

· якуний натижаларни текшириб кўриш ва таҳлил қилиш.

7. Талабалар фаолиятини. Уларнинг билими, малакаси ва кўникмаларини назорат қилиш ва жорий йўл-йўриқлар бериш.

8. Талабаларнинг тадбиркорлик ўйинларига тайёрлигини аниқлаш мақсадида уларнинг мустақил ишлари натижаларини текшириб кўриш.

9. Талабаларга тадбиркорлик ўйинларини ўтказиш ва унда қатнашиш бўйича йўл-йўриқлар бериш, уларни рол ўйнаш бўйича тақсим қилиш, зарурат туғилганда ҳар бирига қўшимча йўл-йўриқлар бериш.

10. Олдиндан ишлаб чиқилган сценарий бўйича талабаларнинг тадбиркорлик ўйинлари.

   11. Ўйин иштирокчиларига жорий йўл-йўриқлар бериш.

       12. Ўйин иштирокчиларининг ўйин давомида ўзи ўйнаган ролларига баҳо бериши, ўз-ўзини назорат қилиши.

       13. Тадбиркорлик ўйини натижаларини муҳокама қилиш ва талабанинг ўқув-ўйин фаолиятига баҳо бериш.

Шундай қилиб, тадбиркорлик ўйинлари материалларни янги билимларни эгаллаш, ўтилганларни мустаҳкамлаш, ижодий қобилиятларини ривожлантириш, умумий малакани шакллантириш каби бир қатор вазифаларни ечишда фойдаланилади.

Тадбиркорлик ўйинларининг бир неча модификациялари мавжуд:

Имитацион ўйинлар.

Бундай ўйинлардан мақсад қайсидир ташкилот, муассаса ва унинг қисмлари фаолияти андоза қилинади. Воқеалар, кишиларнинг бирор фаолияти (иш битириш мажлислари, режани муҳокама қилиш, суҳбатлар ўтказиш ва б.), фаолият ҳолати ва шартлари андоза қилиб олиниши мумкин.

Сценарийда  бундай ўйнаш тўла тузилмаси ёзиб чиқилади ва имитация қилинадиган объектлар ва жараёнлар белгиланади.

Операцион (воқеий) ўйинлар.

Бундай ўйинларда аниқ ўзига хос воқеа-ҳодисанинг бажарилиши машқ қилинади. Операцион ўйинлар иш жараёнига хос моделлаштирилади.

Рол ижро этиш ўйинлари. Унда аниқ шахснинг хулқи, ҳатти-ҳаракати, ўз вазифалари ва мажбуриятларини бажарилиш тактика машқ қилинади.

Тадбиркорлик театри.

Бунда қандайдир вазият ва ундаги кишининг хулқи ўйналади. Бу ўйиннинг асосий вазифаси турли ҳолатларда мўлжални тўғри баҳолай олишни ўргатиш, ўзининг хулқига тўғри баҳо бериш, бошқа кишиларнинг имкониятларини баҳолай олиш, улар билан мулоқат ўрната олишга ўргатишдир.

Психодрама ва социодрама.

Бу ҳам ўзига хос «театр», лекин ижтимоий психологик мақсадни кўзлайди. Унинг асосий мақсади жамоада вазиятни ҳис қила олиш, бошқа кишининг ҳолатини ўзгартириш ва унга баҳо бериш, у билан самарали мулоқатга кириша олишни шакллантириш ҳисобланади.

Олий мактаб муаммоларининг тадқиқотчилари қуйидаги тадбиркорлик ва эвристик ўйин турларини фарқлайдилар:

1. Мутахассислар орасида ўз вазифаларини, дастурлар ва ролларини тақсим қилиш асосидаги тадбиркорлик ва эвристик ўйинлар. Бундай мутахассислар сирасига қуйидагилар киради:

· Келгусида ишлаш кутилаётган муассасада фаол ижодий ишловчиларни ва уларни ишлаб чиқишда, аниқлаш билан банд бўлган «вазифа тадқиқотчилари»;

· Ижодий гуруҳдаги барча иштирокчиларнинг фаоллиги сатҳида шу гуруҳнинг ўзига хос катализаторлик вазифасини бажарувчи «фаоллаштирувчилар»;

· Илмий муаммонинг ечимига ёрдам берадиган йўллар ва бетакрор фикрлар таклиф қилувчи «ғоялар ишлаб чиқувчи» талабалар;

· ғояларнинг туғилишига ва уларнинг бошқа ижодий гуруҳ аъзолари томонидан идрок қилинишига ёрдам берадиган «резонатор» (тарқатувчи) талабалар;

· ижодий гуруҳдаги барча иштирокчиларнинг фаоллиги сатҳида шу гуруҳнинг ўзига хос катализаторлик вазифасини бажарувчи «фаоллантирувчилар»;

· илмий муаммонинг ечимига ёрдам берадиган йўллар ва бетакрор фикрлар таклиф қилувчи «ғоялар ишлаб чиқувчи» талабалар;

· ғояларнинг туғилишига ва уларнинг бошқа ижодий гуруҳ аъзолари томонидан идрок қилинишига ёрдам берадиган «резонатор» (тарқатувчи» талабалар;

· муаммони ечишнинг энг мақбул (оптимал) вариантини қайта ишлаб чиқиш ва топиш билан банд бўлган «назоратчи» талабалар.

Тадбиркорлик ўйинларининг технологик схемаси

	Тайёргарлик босқичи
	Ўйинни ишлаб чиқиш
	· сценарий яратиш

· тадбиркорлик ўйини режаси

· ўйиннинг умуми тавсифи

· йўл-йўриқлар мазмуни

· моддий таъминот тайёргарлиги

	
	Ўйинга киришиш
	· муаммо, мақсадни аниқлаб олиш

· шартлари, йўл-йўриқлар бериш

· регламент, қоидалар

· ролларга тақсим қилиш

· гуруҳни шакллантириш

· маслаҳат (консультация)



	Ўтказиш босқичи
	Вазифани гуруҳ бўлиб ишлаб чиқиш
	· манбалар бўйича ишлаш

· тренинг

· «фикрлаш хужуми»

· ўйин техникаси устида ишлаш

	
	Гуруҳлараро мунозара
	· гуруҳларнинг чиқишлари (фикрлари)

· натижани ҳимоя қилиш

· мунозара қоидаси

· экспертлар иши



	Таҳлил ва умумлаштириш босқичи
	· ўйинни тўхтатиш

· таҳлил рефлексия

· ўйинни баҳолаш ва ўз-ўзини баҳолаш

· хулосалар ва умумлаштиришлар 

· тавсиялар


Бундай ўйинни муайян объектда ўтказиш мақсадга мувофиқдир. Раҳбарлар ва ўқитувчилар олдиндан ролларни белгилаб қўядилар. Масалан, агар ўйин конструкторлик бюросининг тузилмасини ўзлаштиришга қаратилган бўлса, қуйидагилар белгиланади:

· «КБ бошлиғи»

· «Бош конструктор»

· «Ихтирочи»

· «Оппонент»

· «Чизмакаш»

· «Текширувчи»

· «Маслаҳатчи»

· «Назоратчи» ва б.

Шундан сўнг қуйидагилар тузиб чиқилади:

· ҳар бирининг эгаллайдиган вазифалари ва ҳатти-ҳаракатлари баҳоси бўйича йўриқнома;

· ўйин жараёнининг асосий даврийлиги бўйича дастур ишлаб чиқилади;

1. Ижодий фаолиятнинг бирор босқичида муайян стратегия, тактика ва услубларни қўллаш малакасини шакллантиришга қаратилган тадбиркорлик ва рол ўйинлари.

Масалан, «илмий-тадқиқот ишларида маъруза, мунозара» тарзидаги ўйин.

Бу ўйиндаги асосий роллар қуйидагича бўлиши мумкин:

«Бошловчилар» – ўқитувчи ишлаб чиқариш мутахассис;

«Пешқадамлар» – муҳокама қилинадиган муаммонинг муайян масаласи бўйича вазиятни тасаввур қила оладиган маърузачилар:

«Безакчилар» – пешқадамларнинг маърузалари ва чиқишларини кўргазмали тасаввур этишлари ва тушунтиришларини таъминловчи ўйин иштирокчилари.

«Ассистентлар» пешқадамлар ёрдамчилари бўлиб, улар пешқадамларга ва оппонентларга кўргазмали чиқишларига ёрдам берувчи ўйин иштирокчилари.

«Расмий оппонентлар» – пешқадамларнинг маърузаси ва бошқа материаллар бўйича расмий танқидий руҳда чиқиш қилувчилар:  

«Норасмий оппонетлар» – муаммо бўйича гуруҳ бўлиб ёки мустақил илмий-тадқиқот олиб борувчи барча бошқа талабалар – ўйин иштирокчилари;

«Чалғитувчилар» - корхона ёки илмий муассасада қўшимча салбий ҳодиса, фактларни баён қилиш асосида ўйин иштирокчиларининг фаоллигига сабаб бўладиган саволлар қўйиши лозим бўлган ўйин иштирокчилари. Корхона ёки илмий муассаса мутахассислари, олий ўқув юрти ўқитувчилари, илмий ходимлари, аспирант, талабалар бу «вазифа»ни бажаришлари мумкин.

«Регистраторлар» – мунозараларни ёзиб олувчи ўйин иштирокчилари;

«Экспертлар» – маъруза муҳокамасидаги чиқишлар ва ечимнинг гуруҳ бўлиб қабул қилиниши бўйича объектив баҳо берувчи ўйин иштирокчилари. Бу вазифада корхона ва илдмий муассаса мутахассислари, олий ўқув юрти ўқитувчилари ва илмий ходимлари, аспирант ва талабалар қатнашишлари мумкин.

Бундай ўйинларда қуйидаги асосий вазифалар ҳал қилинади:

· Бўлғуси мутахассисни ахборотлар алмашишга ўргатиш;

· Уларда ўз нуқтаи назарларини асослаш ва ҳимоя қилиш, бошқа кишиларнинг ғояларига кириб бора олиш, гуруҳ бўлиб ечим қабул қила олиш малакасини шакллантириш.

Сўфиёна ёндашув. Унда томонлардан бири ўз рақибини донолик қилиб мағлуб қилиши ҳам мумкин.

Авторитар ёндашув. Унда томонлардан бири ўзининг обрўсидан фойдаланиб, ўх нуқтаи назарини ўтказиши мумкин.

Танқидий ёндашув. Баҳс иштирокчиларидан баъзилари ўз рақибининг фақат камчилиги, кучсиз ўрни ва мавқеига диққатни жалб қилади ва аксинча, рақибининг фикридаги ижобий унсурларни кўришга интилмайди ва муаммонинг ечими бўйича ўз таклифларини ҳам бера олмайди.

Догматик ёндашув. Унда томонлардан бири баҳсни ҳақиқатни ўз манфаати учун ўзининг шахсий мақсадларига мувофиқ келадиган томонга бошлаб кетади.

Прагматик ёндашув. Иштирок этувчилардан бири ва ҳар бир томон фақатгина ҳақиқатни ўрнатиш учунгина баҳс юритмайди, балки ундан ўзларининг яширин ва баҳс иштирокчиларига маълум бўлмаган амалий манфаатларига буриш учун фойдаланади.

Баҳсни ўтказишда қуйидаги қоидаларга аҳамият бериш лозим:

· Оппонентининг ўз фикрини асословчи сўзини тинглаб, кузатиб бориши;

· Оппонентини сўзлашдан тўхтатиб қўйишга шошилмаслиги;

· Майда-чуйда деталларга эътибор қаратмаслиги, энг муҳимини кўришга, тушунишга ҳаракат қилиши;

· Кучсиз ўринлар, далил-исботлар, мисолларни топиш ва таҳлил қилиш;

· Оппонентини ўзидан кучли деб ҳисобламаслик;

· Ўзига ҳаддаг ташқари бино қўйиш ва ишонишга ружу бермаслик;

· қўрқиш-рақиб олдида мағлубият эканлигини эсда тутиш.

Намуна «Баҳсда ғолиб келиш санъати». (П.И.Пидкасистой томонидан ишлаб чиқилган) ўйин.

Бу ўйин 2,3 соатга мўлжалланган.

Ўйиннинг мақсади – талабаларнинг баҳс-мунозара олиб бориш малакалари ва қобилиятларини ривожлантириш ва баҳолаш.

Мунозара – баҳснинг муаммолари. Баҳс-мунозарага олиб чиқиладиган муаммо талабалар учун долзарб ва қизиқарли бўлиши керак.

Намуна тариқасида қуйидаги саволларни қўйиш мумкин:

1. Менинг ижодий, рақобатбардошлик шахсиятим ғояси қандай?

2. Шахснинг ижодий, зиёлилик, рақобатбардошлик хусусияти нималардан кўринади?

3. Шахснинг мустақил ривожланиш жараёнини мен қандай тасаввур қиламан?

4. Бозор иқтисоди муносабатлари шароитида ўзимни қандай унга баҳшида қиламан?

Ўйин иштирокчиларининг роллари ва вазифалари.

Бошловчи – ўқитувчи ўйиннинг маъноси, асосий босқичлари ва иштирокчиларнинг вазифаларини айтиб беради.

Икки рақобатбардош 7-20 кишидан иборат гуруҳлар юқоридаги саволлар бўйича мунозарага киришадилар.

Бошловчи – ўқитувчи ўйинни лозим топган оқимга йўллаб туради, унинг аъзолари фаоллигини таъминлаб туради, мунозаранинг тўғрилигини кузатади, унга якун ясайди.

Эксперт- талабалар мунозара иштирокчиларига баҳо беради, гуруҳга ва унинг аъзоларига қуйидаги меъёрларга асосланган ҳолда баҳо қўяди:

А. Ифоданинг мантиқийлиги ва асосланганлиги;

Б. Нутқ маданияти, нотиқлик санъати усулларини эгаллаганлиги;

В. хулосаларнинг исботлилиги;

Г. баҳс усулларидан ранг-баранг ва самарали фойдаланиши;

Д. саволлар қўя олиши ва б.

Ўйин босқичлари.

Биринчи босқич ташкилий босқичдир. Унда раҳобатга киришувчи жамоалар ва экспертлар гуруҳи шакллантирилади. Ўқитувчи ўйиннинг мақсади ва қоидаларини баён қилиб беради.

Иккинчи босқич ўйин жараёнидир. Ўйин давомида жамоалар олишлари мумкин ва унда мунозарани кутилмаган даражада янги ўйлаш ва топиш имкониятига эга бўладилар.

Учинчи босқич ўйинга якун ясашдир. Бу босқичда экспертларнинг ҳар бирига ўз мулоҳазаларини билдириш учун имконият берилади, улар эса ўз баҳоларининг меъёрларини ҳамда баҳс-мунозара иштирокчиларининг чиқишлари натижаларини асослаб берадилар.

Экспертлар вазифаси:

· Жамоанинг ғалабасини асослаш;

А. ўйин иштирокчиларидан энг хушмуомала;

Б. энг ақлли;

В. энг обрўли;

Г. энг ижодкорларини аниқлаб беради.

Ўйин якунида ўқитувчи ўйинни таҳлил қилиб беради ва  якун ясайди. Айниқса, ўқитувчи ўйиннинг бориши, унинг муваффақияти ва камчиликларига урғу бериши лозим. Шунингдек, истиқболда эътибор берилиши керак бўлган муваффақиятли, мунозарали, ижодий вазиятларни фарқлаб бериши керак.

Ўйинли технологияларни амалга ошириш бўлғуси мутахассиснинг ижодий фаолиятини ривожлантириш услубларидан фойдаланишни тақозо қилади.

Ижодий фаолият тажрибасини ривожлантириш услубларига илмий тафаккурни жонлантириш, янги муаммоларни ечиш малакасини ишлаб чиқишга, муаммоларни ечишда онгли изланишга олиб келадиган услублар таалуқлидир.

Ижодий фаолиятни ривожлантириш услублари Г.С.Альтшуллер, О.Г.Богданова, А.В.Брушлинский, Г.Мелхори, Б.Миронов, П.Якобсон ва бошқалар томонидан ишлаб чиқилган.

ТОРТИШУВ.

Ўйин ҳақида тушунча:

Ўйинчилар икки жамоага бўлиниб, бир чизиқ четида саф тортадилар. Ўйинчилар бир-бирларида қарши турадилар. Хуштак чалиниши билан ҳар бир жамоа ўйинчиси рақиб жамоа вакилини ўз тарафига куч билан тортиб, чизиқни босиб ўтишга мажбур қилади. Чизиқдан ўтиб кетишга мажбур қилган ҳар бир ўйинчи қўлини кўтаради, буни раҳбар очко ҳисобида санаб туради.

қоидаси:

Бундай тортишув пайтида ўйинчилардан бирининг икки оёғи чизиқдан ўтиб кетса, ҳисобга киради. Баҳс пайтида рақибнинг кийимидан тортиш мумкин эмас.

Бошқача усуллар:

· Жамоа ёки жуфт бўлиб ўйнаш;

· Ўйинни бир қўл (ўнг ёки чап) билан ўтказишга ҳам руҳсат бор.

САКРОВЧИ ЧУМЧУқЧАЛАР

Ўйин ҳақида тушунча:  3 метрли доира ичида ўйин бошловчи туради. қолган ўйинчилар доира четида бўладилар. Ўйинчилар, яъни чумчуқча болакайлар доира ичи ва ташқарисида сакрай бошлайдилар. Ўртадаги бошловчи уларни ишлашга, сакрашга улгурмаганларни тутишга ҳаракат қилади.

қоидаси: Сакраётганда доира ичидан чиқолмай қолгани ушланган ҳисобланади. Ўртадаги ўйинчи ана шундай икки-уч «чумчуқча»ларни тутгандан кейин ўрни алмаштирилади.

Бошқа усуллар 
· Доира ичига бир оёқлаб сакрашда руҳсат берилади.

ҲИМОЯЧИ.

Ўйин ҳақида тушунча:  Доира ўртасида бошловчи туради. Доира марказида иккита кегли бўлади. қатнашчилар эса доира атрофидан  жой оладилар. Уларнинг вазифаси доирадаги кеглини қўлга киритиш, ўртадаги бошловчига чап бериш. қайси ўйинчи оша кеглини олиб чиқса,  у бошловчи ўрнини эгаллаши мумкин.

қоидаси: Ўйинчиларга баҳс пайтида доира ичига бир қадам қўйишларига руҳсат берилади. қайси ўйинчи ўртадаги бошловчига тегиб кетса, ўйиндан чиқади.

Бошқа усуллар. 

· Доира  ташқарида турган ўйинчиларни соат миллари ҳолатига жойлашишларига руҳсат берилади.

қОЧИШГА УРИНИШ.

Ўйин ҳақида тушунча:  Биринчи жамоа аъзолари қўлларини ушлашиб, давра ҳосил қилади. Иккинчи жамоа эса ана шу давра ўртасида қолади. Уларнинг вазифаси қуршовдан чиқишдан иборат.

қоидаси: қайси жамоа қуршовда кўпроқ болаларни ушлаб қолса, ютган ҳисобланади.

Бошқа усуллар. 
· Биринчи жамоа болаларини кўпайтириш;

· Иккинчи жамоа аъзолари биринчисидан сон жиҳатидан кўпроқ бўлиши мумкин.

КВАДРАТ ИЧИДА БАҲС.

Ўйин ҳақида тушунча:  Майдончада учта квадрат: 3х3, 2х2, 1х1 чизиқлари чизилади. Бирини квадратга тўрт ўйинчи чорланади. Хуштаккача улар қўллар орқага, бир оёқда туриш ҳолатини оладилар. Шундай ҳолатда ўйинчилар хуштак чалишлари билан бир-бирларини  елкаларидан итара бошлайдилар. Кимки бундай ҳаракатлардан кейин квадрат чизиқ ичида қолса, тўрт баллга эга бўлади. қолган уч ўйинчи эса 2х2  квадратига ўтади ва яна баҳс давом этиб, қолиб 3 балли бўлади. Икки ўйинчи  энг кичик 1х1 квадратида курашни давом эттириб, ғолибга икки балл берилади.

қоидаси: Баҳс пайтида қўпол туртишларга йўл қўйилмайди.
Бошқа усуллар. 

·  Ўйин пайтида ўйинчиларга бошдан ушлашга руҳсат берилади, бу эса ўйинни мураккаблаштириб қизғин тус олишига йўл очади.

ЧИЗИқ УЗРА КУРАШ.

Ўйин ҳақида тушунча:  Ўйинчилар икки жамоага бўлиниб, бир чизиқ четида саф тортадилар. Ҳар бир жамоа ўйинчиси рақиб жамоа вакилини ўз тарафига куч билан тортиб, чизиқни босиб ўтишга мажбур қилади. Чизиқдан ўтиб кетишга мажбур қилган ҳар бир ўйинчи қўлини кўтаради, буни раҳбар очко ҳисобида санаб туради. Очколар жамғармаси кўпайган жамоа ғолиб саналади.

қоидаси: Бундай тортишув пайтида ўйинчилардан бирининг икки оёғи чизиқдан ўтиб кетса, ҳисобга киради. Баҳс пайтида рақибнинг кийимидан тортиш мумкин эмас.

Бошқа усуллар.

· Жамоа ёки жуфт блиб ўйнаш; ўйинни қўл (ўнг ёки чап) билан ўтказишга ҳам руҳсат бор. 

2.4. ТАЪЛИМНИНГ ИНТЕРАКТИВ УСЛУБЛАРИ

Ташкилий фикрлашни ўстиришга хизмат қиладиган услублар «Демократик таълим учун» консорциуми томонидан амалга ошириладиган «Танқидий фикрлаш учун ўқиш ва ёзиш» лойихаси доирасида ишлаб чиқилган.Консорциумнинг аъзолари: халқаро ўқиш ассоциацияси, Хобарт ва Ульям Слимс коллежлари ва шимолий Айвова штат университети. Бу лойихани Нью-Йорк очиқ жамият институти ва Марказий Осиё тўғрисидаги Марказий ва Шарқий Европадаги Сорос фонди маблағ билан таъминлайди.

Бу параграфда услублар мазмуни мазкур лойиха материалларига мувофиқ равишда ёритилади.

Танқидий фикрлашнинг фаол услубларини ишлаб чиқишда қуйидаги асослардан келиб чиқадилар: Тарқидий фикрлаш нима?

Фикрлаш – ўқиш, ёзиш, сўзлаш ва эшитишга ўхшаш жараён. У фаол, мувофиқлаштирувчи шундай жараёнки, ўзида бирор ҳақиқат тўғрисидаги фикрларни қамраб олади.

Фикрлаш контекстдан ташқарида ҳосил қилинадиган кўникма эмас.

Танқидий фикрлаш таълимий дастур ёки кундалик ҳаётининг умумий контекстидан йироқлашган шароитда ўрганилиши лозим  бўлган ходиса ҳам эмас.

Браун (1089) таъкидлайдики, вазифа ва реал ҳаёт мақсадларидан ажратилган ўқув кўникмалари таълим олувчиларга объектив тестларни яхши топшириш имкониятини бериши мумкин, лекин улар бу кўникмаларни янги вазиятларда қўллай олмайдилар.

Рихер таъбири бўйича ўрганиш ва фикрлашнинг таърифи когнитив психология, фалсафа ва мультимедиа маданияти таълими соҳасидаги тадқиқотлар натижаларига асосланади.

Бу тадқиқотларнинг асосий натижалари:

Фикрларни муайян ғоялар қиёфасида, қулай муҳитда амалга ошира олиш ва ўз ғояларини тўла ва аниқ ифодалай олиш.

Изн. Танқидий фикрлашда эркинлик бўлиши учун  талабалар маъқул ва номаъқул нарсаларни айтиш, улар ҳақида фикрлаш, ижод қилиш учун руҳсат олишлари лозим. Талабалар йўл қўйиладиган ҳолатларни англаб олишгач, танқидий таҳлил қилишга фаол киришадилар.

Танқидий таҳлилга изн олиш онглилик тамойилига асосланади. Бунда таҳлил ва ҳаддан ошиш орасидаги фарқ аниқлаб берилиши лозим. Танқидий фикрлашга изн фикрлаш учун чинакам мақсад бўлган дўстона ҳамда самарали шароитда берилади.

Ранг-баранглик. Талабаларнинг фикрлаш жараёнида турли фикрлар ва ғоялар пайдо бўлади.

Ранг-баранг фикр ва ғоялар яккаю-ягона жавоб мавжудлиги ҳақидаги тасаввур бартараф қилинган чоғдагина юзага келади. Фикрларни ифода қилиш чегараланганда талабаларнинг фикрлашига чек қўйилади. Фақат биргина жавоб мавжуд бўлган тақдирда хилма-хил восита ва жараёнлардан фойдаланиш жоизки, унинг ёрдамида талабалар ана шу жавобни топа олсин.

Фаоллик.  Танқидий фикрлаш талабаларнинг фаоллиги билан бевосита боғланган. Одатда, талабалар сусткаш тингловчилар бўлишади, чунки уларда ўқитувчи билимли ёки матнда унинг бу билимлари акс этган, шу туфайли уларнинг билимлари ўқитувчи масъул деган ишонч шаклланиб қолган. Ўқув жараёнидаги талабаларнинг фаол иштироки ва ўқишларига ўзларининг масъул эканлигига тайёрлиги танқидий фикрлашда кутилган натижаларни беради. Талабаларни фикр юритишга, ўз ғоялари ва фикрлари билан ўзаро ўртоқлашишга даъват этиш каби педагогик ёндашув уларнинг фаоллигини ўстиради.

Михали Чикжентмихалий (1975) таъкидлайдики, талабалар ўша мураккаб даражадаги ўқув жараёнида фаол иштирок этишса, билиш жараёнида қатнашганлигидан катта баҳра оладилар ва ўзларида чуқур қониқиш ҳиссини сезадилар.

Таваккалчилик. Эркин фикрлилик таваккалчиликка асосланади. Унинг билим фаолиятида қўрқмай инсонларни рағбатлантириб туриш жоиздир. Фикрлаш жараёнида «аҳмоқона ғоялар» ақл билан тузилмаган бирикма ва тушунчалар илгари сурилган ҳолатлар ҳам бўлиши мумкин. Ўқитувчи буни ўқув жараёнининг табиий ҳолати сифатида талабаларга тушунтириши лозим.

Талабаларни таваккалдан ҳоли бўлган, яъни ғоялар қадрланган, талабаларнинг фикрлаш фаолиятида фаол иштирокини юқори мотивациялаш имкони бўлган муҳитда ўйлаш лозимлигига ишонч ҳосил қилиш зарур.

қадрлаш. Танқидий фикрлашнинг омилларидан бири талабаларнинг  фикрлаш жараёнини қадрлашдир. Ташкил этилган фикрлаш жараёнида талабалар ўз ғоялари, тасаввурларининг ўқитувчи томонидан қадрланаётганини тушунган ҳолда чуқур масъулият ва эътиборга яраша жавоб қайтарадилар.

Талабалар ўз фикрлаш жараёнини қадрлашни қилишга ҳаракат қиладилар, унга ва унинг оқибатларига нисбатан жиддий муносабатда бўла бошлайдилар.

Танқидий текшириб кўриш.

	Кўчириш  изоҳлаш

Ахборотларни янги шаклга кўчириш ғоялар, фат ва қадриятлар орасидаги алоқаларни аниқлаш

	Хотира (формал сатҳ), ахборотни билиш ва чорлаш

	Тадбиқ. Саволларни тартибга келтириш, муаммони ечиш

	Танқидий текшириб кўриш

	Баҳо. Тушунча ва бошқаларга баҳоларнинг таъсири.

	Таҳлил. Ялпи тушуниш ва англашни ҳал қилиш маъносида бўлинмаларни қараб чиқиш

	Синтез. Нодир ёки бетакрор шаклларда тизиб чиқиш, янги сценарийлар, шартлар натижалар яратиш.


Формал сатҳ саволлари фактологик ахборот олиш мақсадида берилади. Улар фақат механиек эслашни ва талабаларда яхши жавоб бериш учун қисқа муддатда маълум предметлар бўйича билим қисмлари (фрагмент)ни талаб қилади.

Ахборотларни бир шаклдан иккинчи шаклга кўчириш талабалардан уни кўчим (трансформация) қилишни талаб қилади, саволлари  талабаларга ўрганаётган, тавсифланган ва кўрган вазиятлари, саҳналари ва воқеаларини ўзлари намойиш эта олишлари учун берилади. Кўчириш саволлари талабаларни ахборотларни қайта ишлаш ёки бошқа шаклларга кўчим қилишга илҳомлантиради. Талабаларга сезиш, кўриш (сенсор) тажрибасини яратиш, шундан сўнг бошқаларга ўз кўрганларини етказиш учун эълон қилиш зарур. Бу фикрлашга тортишнинг фаол ижодий жараёнидир.

Талабаларга  ғоялар, фактлар, қайдлар ва қадриятлар орасидаги боғланишларни очиш учун изоҳлашга қаратилган саволлар берилади. Сэндрс изоҳлашга қаратилган саволларга нисбатан юқори даражадаги фикрлашни талаб қиладиган таянч саволлар деб қарайди, бошқалари эса (Воги ва Эстес) тушунишнинг ўзигина изоҳлашдир деб ҳисоблайдилар.

· Ўзгаришлар содир бўлишига сабаб сифатида хизмат қилади.

· Талабаларнинг танқидий жалб қилинишига бир қатор умидлар билдирилади.

· Кубиклар.

Кубиклар (кован ва кован 1980) – бу дарс ўқитиш услубикаси бўлиб, у ўзгарувчан перспективалар мавзуни ўрганишни осонлаштиради. Ҳар томонидан тўрт талаблар берилган кубиклардан фойдаланилади, кубикни бирор қутича олиб ёнига қоғозлар ёпиштириш билан ясаш мумкин, томонлари 15-20 сантиметр бўлгани яхши, кубикнинг олтита томонига қуйидаги кўрсатмаларни ёзадилар:буни тасвирлаб беринг, буни тушунтириб беринг, ўқитувчилар ўқитувчиларни кубик тузиш жорийлигидан бошлаб бориб белгиланган мавзу бўйича ёзма ишга (2-4 минут) уларга қисқа вақт бериладилар, бу жараён шундай олиб борилади. Биринчидан, мавзу берилади, шундан кейин ўқитувчиларга мавзу ҳақида ўйлаб кўриш, чиқиб уни қандай кўраётган бўлсалар шундай тасвирлаш сўралади, ранги, шакли, белгилари ва шу кабилар. Шундай кўрсатмалар билан йўналтирилган талабалар белгиланган вақт давомида, маълум мавзу бўйича эркин фикрлаб, ёзиб борадилар.

Бу жараён кубикнинг олтита томонида кўрсатилганидек давом этади: Кубикнинг олтита томони учун кўрсаткичлари қуйидагича: тасвирланг, предметга диққат қаранг (фақат ўз хатингизда бўлиши мумкин) ва нимани крсатаётганини чизмани тасвирлаб беринг. Ранги, шакли, ҳажми.

Буни таққосланг, бу нимага ўхшайди?

У нимадан фарқланади.

Сабабларини тушунтириб беринг, у сизни нималар ҳақида ўйлашга мажбур этмоқда? Булар ўхшаш ёки турли нарсалар бўлиши мумкин: буюмлар, одамлар, жойлар.

Сиз фақатгина ўз ҳаётингизга эркинлик беринг ва бу предмет сизга нимани айтишни тасаввур этинг.

Буни таҳлил қилинг. Айтингчи, уни қандай ясадингиз (сизга буни билиш шарт эмас, буни ўйлаб топинг).

Буни қўлланг: Айтингчи, сиз у билан нима қила оласиз? Ундан қандай фойдаланиш мумкин?

Бунинг учун сабаблари асослаб беринг.

Ишончли далиллар топишга ҳаракат қилинг ҳар қандай асос кубикнинг уч томонини тиклайдилар ва улар бўйича ўз фикрларини айтади, ўз шеригига нима ёзганини ўқиб беради.

Шундай қилиб, танқидий фикрлаш берилгандан ривожланган ғояни ишлаб чиқиш сифатида қаралади. Булар мавзуда ғоялар орасидаги фарқларни топишдан иборат. Танқидий фикрлашни ривожлантиришга амалда саволлар ёрдамида эришиш мумкин:

· Таҳмин қилишга савол

· Синтез қилишга

· Шарҳлашга савол

· қўллашга савол.

2.5. КАДРЛАР РАқОБАТБАРДОШЛИГИ ВА МАЛАКА СИФАТИ

Блокни ўқитиш. Бу мослашувчан программа асосида ўқитувчиларнинг турли-туман интелектуал тадбирлар ва эгаллаган билимларидан ўқув вазифаларини ечишда фойдаланиш имкониятларини таъминлайди.

қуйидаги изчил блоклар фарқланади:

· ахборот блоки;

· тест-ахборот (ўзлаштиришни текшириш);

· коррекцион-ахборот (нотўғри жавоб қайтарилганда қўшимча ўқитиш);

· муаммоли блок: олинган билимлар асосида вазифаларни ечиш;

· текшириш ва коррекция блоки.

Модулли ўқитиш. У модуллар бўйича тузилган ўқув программалари асосида ўқитишни ташкил этишдир. Модул курс мазмунини уч сатҳда қамраб олади; тўла, қисқартирилган ва чуқурлаштирилган. Программа материаллари бир вақтнинг ўзида барча эҳтимол кўрилган кодларда: расм, тест, рамзлар ва сўз билан берилиши мумкин.

Ўқитиш модули ўқув материалининг автоном (мустақил) қисми бўлиб, қуйидагилардан ташкил топади:

· аниқ ифодага эга бўлган ўқув мақсади (мақсадли программа);

· ахборотлар банки: ўқитиш программаси шаклидаги айни ўқув материали;

· мақсадларга эришиш бўйича қўлланма;

· зарурий малакаларни шакллантириш бўйича амалий машғулотлар;

· қўйилган модул мақсадига қатъий мувофиқ келувчи назорат иши.

қўйилган модул мақсадига қатъий мувофиқ келувчи назорат иши.

Билимларни тўла ўзлаштириш технологияси. Ўқув материаллари бир неча бўлакларга бўлинади: ўзлаштирилиши тегишли бўлган ўқув унсурлари, ундан сўнг бўлимлар бўйича текшириш учун материаллар ишлаб чиқилади, ундан сўнг ўқитиш, текшириш – жорий назорат, корректировка ва қайта ўзгартирилган тарзда ишлаб чиқиш – ўқитиш.

Чизиқли дастурлар

	1-одим
	
	2-одим

	1-кадр 2-кадр 3-кадр
	
	1-кадр 2-кадр 3-кадр

	Ахборот машқ назорат
	
	


Равон программада таълим олувчи тўғри жавоб бериши шарт, баъзан эҳтимол деб топилган жавоблардан бирини шунчаки танлайди. Тўғри топилган жавобга у янги ўқув ахборотига эга бўлади, агар жавоб тўғри чиқмаса, ахборотни қайтадан ўрганишга тавсия этилади.

Тармоқланувчи программа. Таълим олувчи нотўғри жавоб берганда, унга қўшимча ўқув ахбороти берилади ва у таълим олувчига назорат топшириқларини бажариш, тўғри жавоб қайтариш ва ўқув ахборотларининг янги бўлакларини олиш имкониятини беради.

Тармоқли дастурлар

	1- асосий одим
	
	2-асосий одим

	1-кадр 2-кадр 3-кадр
	
	1-кадр 2-кадр 3-кадр


	1-тармоқланиш

(жавобларга)
	А вариант
	2-тармоқланиш

	
	1-кадр 2-кадр 3-кадр
	

	
	Б вариант
	

	
	1-кадр 2-кадр 3-кадр
	


Соддалаштирилган программа. У таълим олувчига янги ўқув материалини мураккаблик даражасига қараб танлаб олиш, уни ўзлаштириш жараёнида  у ёки бу тарзда ўзгартириш, оддий маълумотнома, луғат ва қўлланмалардан фойдаланиш имкониятини беради.

Аралаш программа. У равон, тармоқланувчи, соддалаштирилган программа бўлакларини ўзида қамраб олади.

Алгоритм. У ақлий ва амалий тадбирлар изчиллигини белгиловчи тафсилотдир. У ўқитишнинг мустақил воситаси ҳамда таълимий программаларнинг қисми бўлиши мумкин.

III-қисм. ИННОВАЦИОН ТЕХНОЛОГИЯЛАР ЁРДАМИДА ТАЪЛИМ САМАРАДОРЛИГИНИ ОШИРИШ ЙЎЛЛАРИ

Шу билан бир қаторда ўқитиш жараёнини олдиндан лойихалаштириш зарур, бу жараёнда ўқитувчи ўқув предметининг ўзига хос томонини, шароитни, ТСОни, энг асосийси, талабанинг имконияти ва эҳтиёжини  ҳамда ҳамкорликдаги фаолиятни ташкил эта олишини ҳисобга олиши керак. Шундагина, керакли кафолатланган натижага эришиш мумкин. қисқа қилиб айтганда, талаба-талабани таълимнинг марказига олиб чиқиш керак.

Ўқитувчи томонидан ҳар бир дарсни яхлит ҳолатда кўра билиш ва уни тасаввур этиш учун бўлажак дарс жараёнини лойиҳалаштириб олиш керак. Бунда ўқитувчини у томонидан бўлажак дарсни технологик харитасини тузиб олиши катта аҳамиятга эгадир, чунки дарснинг технологик харитаси ҳар бир мавзу, ҳар бир дарс учун ўқитилаётган предмет, фаннинг хусусиятидан, талаба-талабаларнинг имконияти ва эҳтиёжидан келиб чиққан ҳолда тузилади.

Бундай технологик харитани тузиш осон эмас, чунки бунинг учун ўқитувчи педагогика, психология, хусусий услубика, педагогика ва ахборот технологиялардан хабардор бўлиши, шунингдек, жуда кўп услублар. Усулларни билиш керак бўлади. Ҳар бир дарсни ранг-баранг, қизиқарли бўлиши аввалдан пухта ўйлаб тузилган дарснинг лойихалаштирилган технологик харитасига боғлиқ.

Дарснинг технологик картасини қай кўринишда ёки шаклда тузиш, бу ўқитувчининг тажрибаси, қўйган мақсади ва ихтиёрига боғлиқ. Технологик карта қандай тузилган бўлмасин, унда дарс жараёни яхлит ҳолда акс этган бўлиши ҳамда аниқ белгиланган мақсад, вазифа ва кафолатланган натижа,  дарс жараёнини ташкил этишнинг технологияси тўлиқ ўз ифодасини топган бўлиши керак. Технологик картани тузилиши ўқитувчини дарсни кенгайтирилган конспектини ёзишдан халос этади, чунки бундай картада дарс жараёнинг барча қирралари ўз аксини топади.

ЎзДЖТИ «Касб таълими» йўналишидаги бакалаврлар (5140900) йўналиш бўйича ўқув режаси 5 та блокга бўлинган: 

1. Гуманитар ва ижтимоий-иқтисодий фанлар бўйича дарслар: Ўзбекистон тарихи ва демократик жамият қурилиш асослари, фалсафа ва чет тиллари кафедраларида ўтказилади;

2.  Математика ва тиббий-илмий фанлар бўйича: Биомеханика ва анатомия, физиология, спорт тиббиёти ва даволаш жисмоний тарбияси, Биохимия ва спорт биохимияси кафедраларида ўтказилади.

3. Умумий касбий фанлар блоки бўйича: Жисмоний тарбия назарияси ва усулияти, Педагогика ва психология, Жисмоний тарбиятарихи ва спортни бошқариш ҳамда спорт педагогик кафедраларида таълим олишади.

4.  Ихтисослик фанлари, Жисмоний тарбия назарияси ва усулияти кафедрасида олиб борилади.

Амалиёт ЖТНваУ ҳамда ЖТТваБ кафедраларида 5-7 семестрларда ишлаб чиқариш бўлими орқали ташкил қилинади.

Жисмоний тарбия назарияси ва усулияти кафедраси «Касб таълими» йўналишидаги бакалаврларга мутахассислиги учун 3 блокдаги «Педагогик маҳорат» ва «Педагогик технологиялар» фанларини, 4-блокда ихтисослик фанлари бўйича «Спорт педагогик маҳоратини ошириш назарияси ва усулияти» фанлари бўйича ўқув дарсларини олиб боради.

«Педагогик маҳорат» ва «Педагогик технологиялар» фанлари 3 блок бўлганлиги сабабли Математика ва тиббий илмий фанлар билан махсус фанлар ўртасида илмий ва назарий боғлиқликни таъминлаши, махсус фанларни ўрганиш ва чуқур билим эгаллаш учун зарур бўлган фундаментал умумий касбий билимларни, амалий кўникма ва малакаларни шакллантиришга қаратилган.

«Спорт педагогик маҳоратини ошириш назарияси ва усулияти» предмети эса бакалавриат йўналиши бўйича мувофиқ касб соҳаларида эришилган асосий ютуқлар, муаммолар ва уларнинг ривожланиш истиқболлари ҳақида тасаввур ҳосил қилиш, коллежларда «Жисмоний тарбия ўқитувчиси» йўналиши бўйича махсус билимларни, касб фаолияти кўникмаларини малакаларини шакллантириш, талабанинг муайян магистратура мутахассислиги бўйича келгусида таълимни давом эттиришга 

онгли муносабатда бўлишига кўмаклашиши зарур.

Юқорида кўрсатилган предметларни таълим бериш технологиясини такомиллаштириш учун Педагогик технология-лардан кенг фойдаланиш зарур:

Педагогик технология нима?

Педагогик технология – бу жамият эҳтиёжидан келиб чиқиб, олдиндан белгиланган киши ижтимоий сифатларини самарали шакллантирувчи ва аниқ мақсадга йўналтирилган ўқув жараёнини мажмуа сифатида кўриб уни ташкил қилувчи қисмлари бўлган ўқитувчи (педагог)нинг ўқитиш воситалари ёрдамида талаба (талаба)ларга маълум бир шароитда муайян кетма-кетликда кўрсатган таъсирини назоратда тутувчи ва таълим натижасини баҳолаб борувчи технологиялашган таълимий тадбирдир – деган хулосага келади (Б.Зиямухамедов,2003).

Педагогик технологиянинг аввалги услублардан афзаллиги. У таълим жараёнини бир бутунликда кўриб, таълим мақсади, унинг мазмуни, билим бериш усуллари ва воситалари ҳамда таълим олувчи ва таълим берувчиларни комплексга келтириб, таълим босқичларини лойихалаб, таълим жараёнини назорат қилиш ва таълим натижаларини баҳолаш каби қисмларини ўзаро узвий  боғлаб комплексга келтириб туриб, унинг лойихасини тузиши-дадир.

Унинг анъанавий услублардан кейинги фарқи, у талабаларни ўзларига берилган билимларни ёқлаб олиб айтиб беришига эмас, балки таълим ва тарбия жараёнининг якунида амалий
 ишларнинг бажарилишига йўналтирилганлигидадир.

Таълим амалиётига нисбатан педагогик технологиянинг уч сатҳи белгиланади: умумий педагогик, хусусий, услубик, локал (модул).

Умум педагогик технология яхлит таълим жараёнини ифода қилади.

Хусусий услубик технология бир фан доирасидаги ўқув-тарбия жараёнини амалга ошириш услублари ва воситаларидан иборат бўлади.

Локал (модул) технология ўқув тарбия жараёнининг махсус бўлимларига технологяини тадбиқ қилишни ифода қилади. Бу технология хусусий дидактик ва тарбиявий вазифаларни ҳал қилишга қаратилади.

Касбий таълим тизимида таълим технологиялари фунда-ментал ва амалий билимларни ўзлаштирилишини, харакат-ларнинг рефлективлигини акс эттиради ва ўз касбий фаолиятини шакллантиради.

Педагогик технологиянинг тузилмаси. У концептуал асос, таълим жараёнини мазмуни, технологик жараёндан иборат бўлади.

Педагогик технологиянинг мезонларидан бири бошқарувга асосланганмдадир. У ўқув жараёнини диагностикаси, уни режалаштириш ва амалга оширишни лойихалаш, ундаги ўқитиш услублари ва воситаларини ўзгартириб туришдан иборат бўлади.

Педагогик технологиянинг самарадорлик мезони таълим жараёнининг аниқ шароитларида олинадиган юксак натижаларни кўзда тутади.

қайта тиклаш. Педагогик технология мезонларидан бири-дир.Унда Педагогик технология бошқа ўқув юртларида қўллаш имконияти тушунилади.

Шундай қилиб, олий ўқув юртларида мутахассисларнинг касбий тайёргарлиги мураккаб ва доимий харакатдаги тизимни ташкил этади. Бу тизимда бўлғуси ўқитувчининг технологик тайёргарлиги алоҳида ўрин тутади. У бўлғуси педагогнинг ин-теллектуал ривожланиши, фаол ўқиши, ижодий шахснинг ривожланиши, тафаккурнинг касбий йўналганлигини идрок қилиш, ўқув-билим фаолиятини ташкил этишда тадқиқий (илмий) тамойилларни амалга ошириш билан боғланган.

Бўлғуси педагогнинг технологик тайёргарлиги олий ўқув юрти таълим жараёнида фойдаланиладиган ва кенг тарқалган педагогик технологиялар: муаммоли ўқитиш, ўқитишнинг табақалаштирилган ва индивидуал технологияси, програм-малаштирилган ўқитиш технологияси, компьютер ахборот технологияси, муаллифлик технологиясидир.

Жисмоний маданиятнинг умумий назариясига кириш, атамаларини аниқлаш ва илмий тадқиқот усуллари» мавзу бўйича ўтиладиган дарс лойихасини тузишнинг назария асоси.

Педагогик технология тамойилларининг биринчиси муайян ўқув фани, модул ёки дарс мавзуидан кутилган асосий мақсадни шакллантириб олиш бўлганлиги туфайли, бу мавзунинг умумий мақсадини қуйидагича белгиладик: «Жисмоний тарбия назарияси ва усулияти» ўқув фани билимларининг ижтимоий, сиёсий, иқтисодий аҳамияти ҳақида, жисмоний маданият ва бошқа асосий тушунчаларнинг моҳияти, фан ва унинг бўлимлари ҳамда илмий текшириш услубларини тушунтириш йўли билан талабаларда бу билимларга бўлган эҳтиёжни шакллантириш.

Педагогик технологиянинг иккинчи тамойили дарснинг умуми мақсадидан келиб чиқиб, мавзуни «қисмларга», яъни «модулларга» ажратиб, ҳар бир модулнинг мақсадини ҳамда модуллар ичида ҳал қилиниши лозим бўлган масалалар тизимини аниқлаб олишдир.

Мазкур дарснинг биринчи модули – талабаларда жисмоний тарбия назарияси ва услубияти ўқув фанига қизиқиш уйғотиш, унинг билимларин эгаллашга ижтимоий, сиёсий ва иқтисодий зарурият мавжудлигини илмий асослаб бериш учун 15 дақиқа ажратилди.

Бу модулда қуйидаги саволларга жавоб бериш кўзда тутилган:

1. Жисмони тарбия назарияси фанига кириш;

2. Жисмоний тарбия назарияси қандай билимларни ўз ичига бирлаштиради.

Иккинчи модулда »Жисмоний маданият»,»Жисмоний тарбия» ва «бадантарбия» атамасининг мазмуни ва моҳиятини очиб бериб, унинг фаолият сифатида. Предметлар бойлиги сифатида; Натижа сифатида; керакли натижаларни бир бутунлигига ишла-тилиши, жамиятда предмет бойлиги сифатида маданийлаштири-лиши билан  характерланади. Айрим аралаш ва қисман бир-бирига қўшилган тушунчалар уларнинг моҳияти очиб берилади, унга 25 дақиқа вақт ажратилган.

Учинчи модулда: Жисмоний маданият назарияси фани, жисмоний маданият ҳақидаги илмий билимлар тизимида умумий назарияни шаклланиш йўллари; жисмоний маданият назарияси фани ва ўқув предмети сифатида, жисмоний маданиятдан фойдаланишнинг типик йўналишлари ва шаклларининг тавсифи; жисмоний маданиятдан инсон ҳаётининг турли даврларида фойдаланишнинг илмий амалий асослари, илмий текшириш услублари (тажриба ва назарий тадқиқотлар) ҳажмига қараб 20 дақиқа ажратилди.

Тўртинчи модулда дарсни хулосалаш ва саволларга жавоб беришдек мақсад қўйилган ва унга 5 дақиқа вақт ажратилган. Дарсни хулосалаш жараёнида дарс бошида қўйилган ҳар бир мақсадга қай даражада эришганлик қисқача тушунтириб берилади.

Бешинчи модулда талабалар билимини баҳолашдан иборат бўлиб, унга 10 дақиқа вақт ажратилган. Бу модулда қўйилган мақсад ўтилган дарс самарасини аниқлаш бўлганлиги учун мавзу ичидаги саволлар юзасидан тузилган тест саволларни ифода этувчи аввалдан тайёр турган сўров варақасини талабаларга тарқатиб, уни 3 дақиқадан сўнг йиғиб олиш йўли билан, уларнинг рейтинг балларини аниқлаш ва гуруҳ журналига уларни қайд қилиб қўйишдир.

Олтинчи модулга 5 дақиқа ажратилиб, бу вақтда ўқитувчи талабаларга уйда бажариладиган ишларини айтиб, уни бажариш йўл-йўриғини ҳам кўрсатиб беради. Шунингдек, уйга берилган вазифа юзасидан тушган саволларга ҳам жавоб бериб учрашгунча хайр деб, дарсни тугатади.

«Жисмоний тарбия назариясива усулиятига кириш ва уни атамаларини аниқлаш» мавзуси бўйича ўтказиладиган 

дарс лойихаси

15 дақиқа                                                     модул 1.

	Мақсад: талабаларда жисмоний тарбия назарияси ва услубияти ўқув фанига қизиқиш уйғотиб, уларда ушбу фандан билим олиш ишти-ёқини пайдо қилиш


25 дақиқа                                                           модул 2

	Мақсад:Жисмоний тарбия назарияси ва усулияти билан боғлиқ асосий атамалар мазмуни ва моҳиятини очиббериб, назария ва услубиятнинг амалиётда ва бошқа спорт турларида қандай қўлланишини тушунтириб бериш


20 дақиқа                                                           модул 3

	Мақсад:Жисмоний тарбия назарияси тўғрисидаги фанни ташкил топиши, профессионал таълим берувчи эканлиги, уни бўлимлари, илмий текшириш услубларини тушунтириб бериш


5 дақиқа                                                           модул 4

	Мақсад: Дарсни хулосалаш ва  талабалардан тушган саволларга жавоб бериш


10 дақиқа                                                           модул 5

	Мақсад: Талабалар билимини баҳолаш учун тестли сўров варақаларини тарқатиб уларни йиғиб олиб жавобларини балларга айлантириб, рейтингларини синф журналига қайд қилиб қўйиш


5 дақиқа                                                           модул 6

	Мақсад: Уйга вазифа бериш ва уни бажариш йўлларини талабаларга тушунтириш. Уйга вазифа юзасидан тушган саволларга жавоб бериш


Дарс олдига қўйилган умумий мақсад:

	«Жисмоний тарбия назарияси ва усулияти» ўқув фани билимларининг ижтимоий, сиёсий, иқтисодий аҳамияти ҳақида «Жисмоний маданият ва бошқа тушунчаларнинг моҳияти, фан ва унинг бўлимлари ҳамда илмий текши-риш услубларини тушунтириш йўли билан талабаларда бу билимларга бўлган эҳтиёжни шакллантириш.


Ўқитувчи томонидан ўзи ўқитаётган фаннинг ҳар бир мавзуси ҳар бир  машғулоти бўйича тузилган юқоридаги каби технологик карта унга  фақат предметини яхлит ҳолда тасаввур этиб ёндошишга, тушунишига (бир семестр, бир ўқув йили бўйича), яхлит ўқув жараёнининг бошланиши, мақсадидан тортиб, эришиладиган натижасига кўра олишига ёрдам беради. Айниқса, технологик картани талаба талабанинг имконияти эҳтиёжидан келиб чиққан ҳолда тузилиши, уни шахс сифатида таълимнинг марказига олиб чиқишга олиб келади. Бу эса ўқитишнинг самарадорлигини оширишга имкон яратади.

Ўқитиш жараёнида талаба-талабаларга шахс сифатида қаралиши, турли педагогик технологиялар ҳамда замонавий услубларни қўлланилиши уларни мустақил, эркин фикрлашга, изланишга, ҳар бир масалага ижодий ёндошиш, масъулиятни сезиш, илмий тадқиқот ишларини олиб бориш, таҳлил қилиш, илмий адабиётлардан унумли фойдаланишга, энг асосийси, ўқишга, фанга, педагогика ва ўзи танлаган касбига бўлган қизиқишларини кучайтиради.

Бундай натижага эришиш амалиётда ўқув жараёнида инновацион ва ахборот технологияларни қўллашни тақозо этади. Улар жуда хилма-хилдир. Биз улардан баъзилари ҳақида тўхталиб ўтамиз ва уларни ўтказиш тартиби ҳақида қўлланма берамиз. Ушбу услубик қўлланмада келтирилган замонавий услублар ёки ўқитишнинг самарасини оширишга ёрдам беруви технологик трепинглар талаба талабаларлда мантиқий, ақлий, ижодий, танқидий, мустақил фикрлашни шакллантиришга, қобилиятларини ривожлантиришга, рақобатбардор етук мутахассис бўлишларига ҳамда мутахассисга керакли бўлгнан касбий фазилатларни тарбиялашга ёрдам беради.

  Ушбу услубик қўлланмадан фолйдаланувчилар ўқув жараёнини ташкил этиш учун хавола этилган технологик тренингларни худди шу тартибда ўтказишлари шарт эмас, ҳар қайси ўқитувчи бу тренингларни умумий шаклини олган ҳолда ўзларининг дарс технологияларини яратишлари, берилган тренингларни тўлиқ ёки уларнинг баъзи бир босқичлари, элементларини ишлатишлари мумкин.

Биз қуйида ўқитиш жараёнида қўллаш мумкин бўлган баъзи бир тренинглар (технологиялар)га тавсифнома бериб, баъзиларини ўтказиш тартиби тўғрисида услубик тавсиянома бериб ўтамиз.

«ТАРМОқЛАР» услуби – талаба-талабани мантиқий фикрлаш, умумий фикр доирасини кенгайтириш, мустақил равишда адабиётлардан фойдаланишни ўргатишга қаратилган.

«3х4» услуби – талаба-талабаларни эркин фикрлаши, кенг доирада турли ғояларни бера олиши, таълим жараёнида якка, кичик гуруҳ ҳолда таҳлил этиб, хулоса чиқара олиши, таъриф бера олишига қаратилган.

«БЛИЦ-ЎЙИН» услуби – ҳаракатлар кетма-кетлигини тўғри ташкил этишга, мантиқий фикрлашга, ўрганаётган предмети асосида кўп, хилма-хил фикрлардан, маълумотлардан кераклигини танлаб олишни ўргатишга қаратилган.

«ИНТЕРВЬЮ» техникаси – талаба-талаба савол бериш, эшита олиш, тўғри жавоб бериш, саволни тўғри тузишни ўргатишга қаратилган.

ИЕРАРХИЯ» техникаси – оддийдан мураккабга, мураккабдан оддийга ўтиш усулларини қўллаш орқали уларни мантиқий, танқидий, ижодий фикрлашга ўргатишга қаратилган.

«БУМЕРАНГ» техникаси – талаба-талабаларни дарс жараёнида, дарсдан ташқарида турли адабиётлар, матнлар билан ишлаш, ўрганилган материални ёдида сақлаб қолиш, сўзлаб бера олиш, фикрини эркин ҳолда баён эта олиш ҳамда бир дарс давомида барча талаба-талабаларни баҳолай олишга қаратилган.

«ТАЛАБА» тренинги – талаба-талабалар билан индивидуал ҳолда ишлаш ўқитувчи ва талаба ўртасидаги тўсиқни йўқ қилиш, ҳамкорликда ишлаш йўлларини ўргатишга қаратилган.

«ЎқИТУВЧИ ШАХСИ» тренинги – ўқитувчининг инновацион фаолиятини очиб берувчи «Ўқитувчи шахсига қўйиладиган талаблар» мавзусидаги мустақил фикрлашга, ижодий иншо ёзма орқали фикрларни баён қилишга қаратилган.

  «МУЛОқОТ» техникаси ўқитувчиларни аудитория диққатини ўзига жалб этиш, дарс жараёнида ҳамкорликда фаолият кўрсатишга, уни ташкил этишни ўргатишга қаратилган.

«БОШқАРУВ» техникаси ўқитувчиларни аудиторияни бошқаришдаги усуллари ҳамда талаба-талабаларни иш жараёнида бошқариш усуллари билан таништирувчи ва шунга ўргатишга қаратилган.

«Тармоқлар» услуби (Кластер)

Фикрларнинг тармоқланиши – бу педагогик стратегия бўлиб, у талабаларни бирон бир мавзуни чуқур ўрганишларига ёрдам бериб, талабаларнинг мавзуга тааллуқли тушунча ёки аниқ фикрни эркин ва очиқ равишда кетма-кетлик билан узвий боғлаган ҳолда тармоқлашларига ўргатади.

Бу услуб бирон  мавзуни чуқур ўрганишдан аввал талабаларнинг фикрлаш фаолиятини жадаллаштириш ҳамда кенгайтириш учун хизмат қилиши мумкин. Шунингдек, ўтилган мавзуни мустаҳкамлаш, яхши ўзлаштириш, умумлаштириш ҳамда талабаларни шу мавзу бўйича тасаввурларини чизма шаклида ифодалашга ундайди. қуйида биз, намуна сифатида мисол келтирдик:

«Бумеранг» технологияси

Мазкур технология бир машғулот давомида ўқув материалини чуқур ва яхлит ҳолатда ўрганиш, ижодий тушуниб етиш, эркин эгаллашга йўналтирилган. У турли мазмун ва характерга (муаммоли, мунозарали, турли мазмунли) эга бўлган мавзуларни ўрганишга яроқли бўлиб, ўз ичига оғзаки ва ёзма иш шаклларини қамраб олади ҳамда бир машғулот давомида ҳар бир иштирокчининг турли топшириқларни бажариши, навбат билан талаба ёки ўқитувчи ролида бўлиши, керакли баллни тўплашига имконият беради.

«Бумеранг» технологияси танқидий фикрлаш, мантиқли шакллантиришга имконият яратади; хотирани, ғояларни, фикрларни, далилларни ёзма  ва оғзаки шаклларда баён қилиш кўнимкларини риволжлантиради.

Таълим билан бир қаторда мазкур услуб тарбиявий характердаги қатор вазифаларни амалга ошириш имконини беради.

·  Жамоа билан ишлаш маҳорати;

· муомалалик;

· хушфеъллик;

· кўникувчанлик;

· ўзгалар фикрига ҳурмат;

· фаоллик;

· раҳбарлик сифатларини шакллантириш;

· ишга ижодий ёндашиш;

· ўз фаолиятининг самарали бўлишига қизиқиш;

· ўзини холис баҳолаш.

Асосий тушунчалар қуйидагилар:

Очиқ саволлар – бу саволлар муомала, сўзлашувни давом эттиришга имкон беради. Уларга қисқа, бир хил жавоб бериш мумкин эмас.

Ёпиқ саволлар – бу саволлар олдиндан «ҳа» ёки «йўқ» типидаги тўғри очиқ жавобларни беришни кўзда тутади.

Кўндаланг сўроқ - бир-бирига гуруҳлаб берилувчи қисқа саволлар қатори бўлиб, бу ўзига хос ахборотлар излаш ҳамда далилларни, оппонетлар позициясини аниқлаш ва муайян қарорлар қабул қилиш учун ажойиб имкониятдир.

Кўндаланг сўроқ пайтида мунозарага киришиш мумкин эмас. Бу вақтда фақат саволлар берилади, мунозарага киришилмайди.

«Скарабей» технологияси

«Скарабей» интерактив технология бўлиб, у талабаларда фикрий боғлиқлик, мантиқ, хотиранинг ривожланишига имконият яратади, қандайдир муаммони ҳал қилишда ўз фикрини очиқ ва эркин ифодалаш маҳоратини шакллантиради. Мазкур технология талабаларга мустақил равишда билининг сифати ва савиясини холис баҳолаш, ўрганилаётган мавзу ҳақидаги тушунча ва тасаввурларни аниқлаш имконини беради. У айни пайтда турли ғояларни ифодалаш ҳамда улар орасидаги боғлиқликларни аниқлашга имкон яратади.

«Скарабей» технологияси ҳар томонлама бўлиб, ундан ўқув материалининг турли босқичларини ўрганишда фойдаланилади.

· Бошида – ўқув фаолиятини рағбатлантириш сифатида («ақлий хужу»);

· Мавзуни ўрганиш жараёнида – унинг моҳияти, тузилиши ва мазмунини белгилаш, улар орасидаги асосий қисмлар, тушунчалар, алоқалар характерини аниқлаш; мавзуни янада чуқурроқ ўрганиш, янги жиҳатларини кўрсатиш;

· Охирида – олинган билимларни мустаҳкамлаш ва якунлаш мақсадида.

«Скарабей» технологияси талабалар томонидан осон қабул қилинади, чунки у фаолиятнинг фикрлаш, билиш хусусиятлари инобатга олинган ҳолда ишлаб чиқилган. У талабалар тажрибасидан фойдаланишни кўзда тутади, рефлектив кузатишларни амалга оширади, фаол ижодий излаш ва фикрий тажриба ўтказиш имкониятларига эга.

Мазкур технологиянинг айрим афзалликлари сифатида идрок қилишни енгиллаштирувчи чизма шакллардан фойдаланишни кўрсатиш мумкин.

«Скарабей» алоҳида ишларда, кичик гуруҳларда ҳамда ўқув жамоаларида қўлланиши мумкин.

Таълимдан ташқари мазкур услуб тарбиявий характердаги қатор вазифаларни амалга ошириш имконини беради:

· Ўзгалар фикрига ҳурмат;

· Жамоа билан ишлаш маҳорати;

· Фаоллик;

· Хушмуомалалик;

· Ишга ижодий ёндашиш;

· Имкониятларини кўрсатиш эҳтиёжи;

· Ўз қобилияти ва имкониятларини текширишга ёрдам беради;

· «мен»лигини ифодалашга имкон беради;

· ўз фаолияти натижаларига масъуллик ва қизиқиш уйғотади.

Асосий тушунчалари қуйидагилар:

Ассоциация – мантиқий боғлиқлик бўлиб, сезгилар, тасаввурлар, идрок қилиш, ғоялар ва бошқалар орасида ҳосил қилинувчи мантиқий алоқадир.

Ранжирлаш (муайян тартиб) – аҳамияти, муҳимлиги, мазмуни даражасига қараб тартиблаш.

«ВЕЕР» технологияси

Бу технология мураккаб, кўптармоқли, мумкин қадар, муаммо характеридаги мавзуларни ўрганишга қаратилган.

Технологиянинг моҳияти шундан иборатки, бунда мавзунинг турли тармоқлари бўйича бирйўла ахборот берилади. Айни пайтда, уларнинг ҳар бири алоҳида нуқталардан муҳокама этилади. Масалан, ижобий ва салбий томонлари, афзаллик, фазилат ва камчиликлари, фойда ва зарарлари белгиланади.

Бу, интерактив технология танқидий, таҳлилий, аниқ мантиқий фикрлашни муваффақиятли ривожлантиришга ҳамда ўз ғоялари, фикрларини ёзма ва оғзаки шаклда ихчам баён этиш, ҳимоя қилишга имконият яратади.

«ВЕЕР» технологияси умумий мавзунинг айрим тармоқларини муҳокама қилувчи кичик гуруҳларнинг, ҳар бир қатнашувчининг, гуруҳнинг фаол ишлашига қаратилган.

«ВЕЕР» технологияси мавзуни ўрганишнинг турли босқичларида қўлланилиши мумкин:

· бошида: ўз билимларини эркин фаоллаштириш;

· мавзуни ўрганиш жараёнида унинг асосларини чуқур фаҳмлаш ва англаб етиш;

· якунлаш босқичида: олинган билимларни тартибга солиш.

Асосий тушуналар қуйидагилар:

Аспект (нуқтаи назар) билан предмет, ҳодиса, тушунча текширилади.

Афзаллик – бирор нарса билан қиёслангандаги устунлик, имтиёз.

Фазилат – ижобий сифат.

Нуқсон – номукаммаллик, қоидаларга, мезонларга номувофиқлик.

Хулоса – муайян бир фикрга, мантиқий қоидалар бўйича далилдан натижага келиш.

Таълимдан ташқари «Елпиғич» технологияси тарбиявий характердаги қатор вазифаларни амалга ошириш имконини беради.

· Жамоа, гуруҳларда ишлаш маҳорати;

· Муаммолар, вазиятларни турли нуқтаи назардан муҳокама қилиш маҳорати;

· Муросали қарорларни топа олиш маҳорати;

· Ўзгалар фикрига ҳурмат;

· Хушмуомалалик;

· Ишга ижодий ёндашиш;

· Фаоллик;

· Муаммога диққатни жамлай олиш маҳорати.

Ўқитишнинг самарадорлигини оширишда ўқув жараёнида «Блиц-ўйин», «Чорраҳа», «Муамала технологияси» турли иш ўйинлари технологияси кабилардан ҳам фойдаланиш мумкин. Масалан, «Агар мер бўлсам», «Мен шундай қилган бўлардим» кабилар.

Юқорида мисол тариқасида келтирилган ушбу замонавий услублар тренингларда қўлланилган технологиялар талаба-талабаларда мантиқий, ақлий, ижодий, танқидий, мустақил фикрлашни шакллантиришга ёрдам беради.

Энди биз юқорида айтилган фикрлар ва тавсиялар асосида баъзи бир  педагогик технологиялар қўлланилган дарс услубикаларидан намуналар беришга ҳаракат қиламиз.

ФСМУ технологияси

ТРЕНИНГ ҲАқИДА ТУШУНЧА.

Ушбу технология мунозарали масалаларни ҳал этишда, баҳс мунозаралар ўтказишда ёки ўқув-семинари якунида (тингловчиларнинг ўқув семинари ҳақидаги фикрларини билиш мақсадида) ёки ўқув режаси асосида бирон бўлим ўрганиб бўлингач қўлланилиши мумкин, чунки бу технология тингловчиларни ўз фикрини ҳимоя қилишга, эркин фикрлаш ва ўз фикрини бошқаларга ўтказишга, очиқ ҳолда баҳслашишга, шу билан бир қаторда талаба талабаларни, ўқув жараёнида эгаллаган билимларини таҳлил этишга, қай даражада эгаллаганликларини баҳолашга ҳамда тингловчиларни баҳслашиш имкониятига ўргатади.

Мақсад.

Ушбу технология тингловчиларга тарқатилган оддий қоғозга ўз фикрларини аниқ ва қисқа ҳолатда ифода этиб, тасдиқловчи далиллар ёки инкор этувчи фикрларни баён этишга ёрдам беради.

Ўтказиш технологияси.

Ушбу технология бир неча босқичда ўтказилади:

1-БОСқИЧ

тренер тингловчилар билан бирга баҳс мавзусини ёки муҳокама этилиши керак бўлган муаммони, ёки ўрганилган бўлимни белгилаб олади;

тренер ўқув машғулотида аввал ҳар бир тингловчи якка тартибда ишлаши, кейин эса кичик гуруҳларда иш олиб борилиши ва ниҳоят дарс охирида жамоа бўлиб ишланиши ҳақида тингловчиларга маълумот беради;

машғулот давомида ҳар бир тингловчи ўз фикрини эркин ҳолда тўлиқ баён этиши мумкин эканлиги эслатиб ўтилади.

2-БОСқИЧ

ҳар бир тингловчига ФСМУ технологиясининг 4 босқичи ёзилган қоғозлар тарқатилади;

ф – фикрингизни баён этинг.

С – фикрингизни баёнига сабаб кўрсатинг

М – кўрсатган сабабингизни исботлаб мисол (далил) келтиринг

У – фикрингизни умумлаштиринг

Ҳар бир тингловчи якка тартибда тарқатилган қоғоздаги ФСМУнинг 4 босқичини ўз фикрларини ёзма баён этган ҳолда тўлатади.

3-БОСқИЧ

Ҳар бир тингловчи ўз қоғозларини тўлатиб бўлгач, тренер уларни кичик шуруҳларга бўлинишларини илтимос қилади ёки ўзи турли гуруҳларга бўлиш усулларидан фойдаланган ҳолда тингловчиларни киик гуруҳларга бўлиб юборади.

Тренер ҳар бир гуруҳга ФСМУ технологиясининг 4 босқичи ёзилган катта форматдаги қоғозларни тарқатади;

Тренер кичик гуруҳларга ҳар бирлари ёзган қоғозлардаги фикр ва далилларни катта форматда умумлаштирган ҳолда 4 босқич бўйича ёзишларини таклиф этади.

4-БОСқИЧ

кичик гуруҳларда аввал ҳар бир тингловчи ўзи ёзган ҳар бир босқичдаги фикрлари билан гуруҳ аъзоларини таништириб ўтади. Гуруҳ аъзоларининг барча фикрлари ўрганилгач, кичик гуруҳ аъзолари уларни умумлаштиришга киришади;

Гуруҳ аъзолари ФСМУ нинг 4 босқичини ҳар бири бўйича умумлаштириб, уни химоя қилишга тайёргарлик кўрадилар;

Фикрларни умумлаштириш вақтида ҳар бир тингловчи ўз фикрларини ҳимоя этиши, исботлаши мумкин.

5-БОСқИЧ

кичик гуруҳлар умумлаштирилган фикрларини химоя қиладиган гуруҳ вакили ҳар бир бочқични алоҳида ўқийди (иложи борича изоҳ бермаган ҳолда). Баъзи бўлимларни исботлаши, яъни гуруҳнинг айнан нима учун шу фикрга келганини айтиб ўтиши мумкин.

6-БОСқИЧ

Тренер машғулотга якун ясайди, билдирилган фикрларга ўз муносабатини билдиради;

қуйидаги саволлар билан тингловчиларга мурожаат қилади.

Ушбу тренинг ёрдамида нималарни билиб олдингиз ва нималарга ўргандингиз?

Ушбу технологияни ўқув жараёнида қўлланилиши қандай самара берди?

Ушбу технологияни қўлланилиши, талабаларда қандай хислатларни тарбиялайди, нималарни шакллантиради, уларнинг қандай фазилатларини ривожлантиради?

Ушбу технологиянинг  ўқув жараёнининг қайси босқичида қўлланилгани маъқул ва нима учун?

Ушбу технологияни дарс жараёнида қўлланилиши талаба талабаларга нима беради ва нимага ўргатади?

Ушбу технологияни яна қандай тартибда ёки қандай шаклда ўтказиш мумкин?

Ушбу тренингда тренернинг асосий вазифаси нимадан иборат.

ИЗОҲ: юқорида келтирилган саволлар ҳар бир тренингнинг мазмуни, мақсадидан келиб чиқиб тренер томонидан тингловчиларга ёки талаба-талабаларга берилиши мумкин.

Тарқатма материалнинг таҳминий нусхаси.

ФСМУ ТЕХНОЛОГИЯСИ

Ф – фикрингизни баён этинг.

С – фикрингиз баёнига бирон сабаб кўрсатинг.

М – кўрсатилган сабабни тушунтирувчи (исботловчи) мисол келтиринг.

У – фикрингизни умумлаштиринг.

«БЛИЦ-ЎЙИН» технологияси

ТРЕНИНГ ҲАқИДА ТУШУНЧА.

Ушбу технология талаба-талабаларни ҳаракатлар кетма-кетлигини тўғри ташкил этишга, мантиқий фикрлашга, ўрганаётган предмети асосида кўп, хилма-хил фикрлардан, маълумотлардан кераклигини танлаб олишни ўргатишга қаратилган. Ушбу технология давомида талаба-талабалар ўзларининг мустақил фикрларини бошқаларга ўтказа оладилар, чунки бу технология шунга тўлиқ шароит яратиб беради.

Мақсад.

Ушбу технология тингловчиларга тарқатилган қоғозларда кўрсатилган ҳаракатлар кетма-кетлигини аввал якка ҳолда мустақил равишда белгилаб, сўнгра ўз фикрини бошқаларга ўтказа олиш ёки ўз фикрида қолиш, бошқалар билан ҳамфикр бўла олишга ёрдам беради.

Ўтказиш технологияси.

Ушбу технология бир неча босқичда ўтказилади:

1-БОСқИЧ

Тренер ушбу тренинг бир неча босқичда ўтказилиши ҳақида тингловчиларга (талаба-талабаларга) тушунча беради. Ҳар бир босқичдаги вазифани бажаришга аниқ вақт берилиши, тингловчилар эса шу вақтдан унумли фойдаланишлари кераклиги ҳақида уларни огоҳлантиради;

Тренер ҳамма тингловчиларга алоҳида-алоҳида тарқатма материал беради ва тингловчилардан ушбу материални синчиклаб ўрганишларини сўрайди.

Тренер тарқатма материал мазмуни ва бажариладиган вазифани тушунтиради, яъни тарқатма материалда берилган 13 та ҳаракатни кетма-кетлигини тўғри белгилаш кераклиги, белгини эса қоғоздаги алоҳида ажратилган бўлимга рақамлар билан белгилаш кераклигини тушунтиради.

қўйилган вазифа аввал якка тартибда бажарилишини айтади.

2-БОСқИЧ

Тренер биринчи берилган вазифани ҳар бир тингловчи томонидан якка тартибда бажарилишини кузатади. қийналганларга ёрдам беради, ёки қайтадан тушунтиради.

Ҳар бир тингловчи тарқатма материалдаги «ЯККА БАҲО» бўлимига шу ерда берилган ҳаракатлардан ўзининг шахсий фикри асосида мантиқий кетма-кетлигини рақамлар билан белгилаб чиқади, яъни берилган 13 ҳаракатдан, унинг фикрича қайси бири биринчи бўлиши, қайси бири эса иккинчи бўлишини ва хакозо. Бу вазифани бажариш учун тренер тингловчиларга 10 дақиқа вақт беради.

3-БОСқИЧ

Тренер тингловчилардан 3 кишидан иборат кичик гуруҳлар ташкил этишларини сўрайди. 3 кишилик гуруҳлар тингловчиларнинг хоҳишларига қараб ёки рақамлар бўйича ташкил этилиши мумкин:

Кичик гуруҳлардаги тингловчиларнинг ҳар бири ўз ??? якка баҳо бўлимида белгиланган ҳаракатлар кетма-кетлиги билан бир-бирларини таништирадилар, кейин 3 кишида уч хил бўлган кетма-кетликни биргалашиб, бир-бирлари билан тортишиб, баҳслашиб, бир-бирларига таъсир ўтказиб, ўз фикрларига ишонтириб келишган ҳолда бир муқимга келиб уларга тарқатилган қозоғдаги «ГУРУҲ БАҲОСИ»  бўлимига рақамлар билан белгилаб чиқадилар.

Тренер кичик  гуруҳдаги тортишувларда иштирок этмайди. Фақат кичик гуруҳлар ва ҳар бир тингловчи фаолиятини кузатади. Бу вазифани бажариш учун 20 дақиқа вақт берилади.

4-БОСқИЧ. 

Барча киик гуруҳлар ўз ишларини тугатгач, тренер ҳаракатлар кетма-кетлиги бўйича тўғри жавобни беради, яъни тингловчилардан уларга тарқатилган қоғозлардан «ТЎ/РИ ЖАВОБ» бўлимини топишни ва унга тренер томонидан айтилган ҳаракатлар кетма-кетлигининг рақамларини ёзишни сўрайди.

5-БОСқИЧ.

Тренер «ТЎғРИ ЖАВОБ» бўлимида берилган рақамлардан «ЯККА БАҲО» бўлимида берилган рақамларни (ёки аксинча), яъни каттадан-кичикни айирган ҳолда «ЯККА ҲАТО» бўлимига чиққан фарқни ёзишни сўрайди. «ЯККА БАҲО» бўлимидаги сонларни юқоридан пастга қараб қўшиб чиқиб умумийсини ҳисоблашлари кераклигини уқтиради.

6-БОСқИЧ.

Худди шу тартибда «ТЎ/РИ ЖАВОБ» ва «ГУРУҲ БАҲОСИ» ўртасидаги фарқ каттадан-кичикни айириш орқали бажарилади. Чиқарилган фарқлар сони «ГУРУҲ ҲАТОСИ» бўлимига ёзилиб,  юқоридан пастга қараб қўшилади ва умумий сон келтириб чиқарилади.

7-БОСқИЧ

Тренер якка ва гуруҳ ҳатоларининг умумий сони бўйича тушунча беради, уларни алоҳида-алоҳида шарҳлаб беради.

«ЯККА ҲАТО» бўлимидаги умумий сонларнинг шарҳи.

Агар якка ҳатолар сони 30 гача бўлса, бундан тингловчиларда ташкилотчилик, конструктивлик қобилияти етарли, улар мустақил равишда ҳар бир ишни ташкил эта оладилар турли шароитлардаги ҳаракатлар вақтида мантиқан уларнинг кетма-кетлигини ташкил эта оладилар.

Агар якка ҳатолар сони 30 дан 40 гача бўлса, бундай тингловчиларда ташкилотчилик қобилияти етарли эмас, бирон бир ишни ёки фаолиятни ташкил этишларида қийналадилар ёки пала-партишликка йўл қўядилар. Шунинг учун улар алоҳида курсларда ўқишлари ёки мантиқан фикрлашга ўрганишлари  керак бўлади.

Агар ҳатолар сони 40 дан юқори бўлса, бундай тингловчиларда ташкилотчилик, мантиқий фикрлаш қобилияти етарли эмас, улар ўз устларида ишлашлари керак бўлади ёки махсус тренинглар, курсларда ўқишларига тўғри келади.

«ГУРУҲ ҲАТОСИ» бўлимидаги умумий сонларнинг шарҳи:

Агар ҳатолар сони 30 гача бўлса, бу гуруҳлардаги тингловчилар бир-бирларини тушунишга ҳаракат қилганлар, бир-бирларини ишолнтира олганлар ва натижада бир хил натижага эришганлар. Демак, гуруҳда самимий муносабат ўрнатилган, фикрлар бир жойдан чиққан.

Агар гуруҳнинг ҳатолар сони 30 дан 40 гача бўлса, бу гуруҳда тингловчиларнинг бир муқимга келишлари қийин бўлган, тортишувлар юзаки ёки ишонарсиз бўлган ёки гуруҳ аъзолари бир-бирларини тушунишга суст ҳолда интилганлар, ёки вазифага бепарвароқ бўлганлар, ёки бир-бирларини хафа қилиб қўйишдан чўчиганлар, ёки гуруҳнинг барча аъзолари юзаки ҳолда келишишган-у, аслида эса ҳар ким ўз фикрида қолган бўлиши мумкин. Самимий муносабат бу гуруҳда ўз аксини топмаган.

Агар гуруҳ ҳатосининг сони 40 дан ортиқ бўлса, бу гуруҳ аъзолари умуман бир-бирлари билан келиша олмаганлар, ўзаро ишонтириш бўлмаган. Ҳар ким ўз фикрида қолган. Самимий муносабат ўрнатилмаган.

ИЗОҲ: Бажарилган вазифани баҳолашнинг яна бир тури, қуйидагича? Тингловчиларнинг жавоблари тренер томонидан берилган «ТЎ/РИ ЖАВОБ»нинг ярмидан кўпига тўғри келган бўлса, демак, «қониқарли», 75% тўғри келган бўлса «яхши», 100% тўғри келган бўлса «аъло» деб белгилаш мумкин.

8-БОСқИЧ.

Мисол тариқасида «Мен «Коллектив ижодий иш» (КТД) – ташкилотчиси мавзусидаги блиц-ўйиннинг чизмасини келтиришимиз мумкин.

(ҳар бир ўқитувчи ўз предмети, ёки ўтаётган, ёки ўтган мавзуси асосида блиц-ўйин шаклидан фойдаланиб ўйин мазмунини тузиши мумкин);

Тренер машғулотни якунлайди. Гуруҳларнинг баъзиларига, уларнинг фаолиятларига ўз фикрини билдиради. Ушбу тренер уларни ниималарга ўргатганини, улар шу тренинг орқали нималарни  билиб олишганлари билан қизиқади ва керакли саволларни беради. Ушбу тренинг 1 соатга мўлжалланган.

Блиц-ўйин «Мен – ташкилотчиси)

	Гуруҳ баҳоси
	Гуруҳ ҳатоси
	Тўғри жавоб
	Якка ҳато
	Якка баҳо
	Гуруҳ ишидан четлашиш
	Ҳаракатлар мазмуни

	
	
	5
	
	
	
	Тадбирнинг режасини тузиш

	
	
	2
	
	
	
	Тадбирнинг мақсадини белгилаш

	
	
	3
	
	
	
	Тадбирнинг мазмунини танлаш

	
	
	8
	
	
	
	Тадбирни бошлаш йўлларини танлаш ва унинг сценарийсини ёзиш

	
	
	12
	
	
	
	Тадбирни репетиция қилиш

	
	
	7
	
	
	
	Олдиндан бўлажак тадбирга томошабинларнинг муносабатларини кўра билиш

	
	
	9
	
	
	
	Тадбирни вақтларга бўлиш

	
	
	1
	
	
	
	Тайёрланадиган тадбирни бошқа тадбирлар ўртасида долзарблигини баҳолаш

	
	
	4
	
	
	
	Тадбирни мавзусини тузиш

	
	
	6
	
	
	
	Бўлажак тадбирнинг қизиқарли, таъсирли нуқталарини танлаш

	
	
	13
	
	
	
	Ўтказиладиган тадбирнинг якуний таҳлили ва кейинги тадбирга тайёргарлик

	
	
	10
	
	
	
	Тадбирда ишлатиладиган турли техникаларни тайёрлаш масалаларини ҳал этиш

	
	
	12
	
	
	
	Тадбир ўтказиладиган жойни жиҳозлаш ҳамда керакли техникани тайёрлаш


«БУМЕРАНГ» ТЕХНОЛОГИЯСИ

ТРЕНИНГ ҲАқИДА ТУШУНЧА.

Ушбу технология талаба-талдабаларни дарс жараёнида, дарсдан ташқарида турли адабиётлар, матнлар билан ишлаш, ўрганилган материални ёдида сақлаб қолиш, сўзлаб бера олиш, фикрини эркин ҳолда баён эта олиш ҳамда бир дарс давомида барча талаба-талабаларни баҳолай олишга қаратилган.

Мақсад.

Тренинг давомида тингловчиларга тарқатилган материалларни улар томонидан якка ва гуруҳ ҳолатида ўзлаштириб олишлари ҳамда ўзаро суҳбат-мунозара орқали, турли саволлар орқали тарқатма материаллар, ундаги матнлар қай даражада ўзлаштирилганини назорат қилиш. Тренинг давомида талаба-талабалар томонидан баҳо балларини эгаллашга имконият яратиш.

Ўтказиш технологияси.

Ушбу технология бир неча босқичда ўтказилади:

1-БОСқИЧ.

Тренинг тўғридан-тўғри тингловчиларни 4-5 кишидан иборат кичик гуруҳларга бўлишдан бошланади.

Тренер ҳар бир гуруҳ ва унинг ҳар бир аъзосига мустақил ўрганиш, фикрлаш ва ёдда сақлаб қолиш учун алоҳида-алоҳида аниқ ёзма тарқатма материал беради (тарқатма материалда) тренер томонидан танланган умумий мавзу бўйича бирон бир ҳажмдаги матн берилган, уларнинг сони гуруҳлар ва тингловчилар сонига боғлиқ. Агар 4 та кичик гуруҳ бўлса, у ҳолда умумий мавзу 4 та кичик матнларга бўлиниб, ҳар бир гуруҳга берилади.

Фаолият самарали бўлиши учун ҳар бир гуруҳга берилган текстдан  ҳар бир тингловчига берилади. Шундай қилиб, 4 та гуруҳ умумий мавзу асосида 4 хил матнга эга, ҳар бир тингловчи эса  ўз гуруҳига тушган матнга эга бўлади.

2-БОСқИЧ.

Гуруҳларга берилган матнни гуруҳ аъзолари, якка тартибда алоҳида ўрганишлари, текстни эслаб қолишлари, кейин эса  керак бўлса бошқаларга ёки тренерга гапириб беришлари, иложи борича текстни ўзлаштириб олишлари кераклигини тренер уқтиради ва тайёргарлик учун матнни катта кичиклигига қараб 10-15 дақиқа вақт бериши, ўзи эса гуруҳ ва тингловчиларни иш фаолиятини кузатади.

3-БОСқИЧ

Тренер олдиндан тайёрлаб қўйилган рақамлар ёзилган кичик қоғозлар билан ҳар бир гуруҳ ёнига келиб гуруҳ аъзоларидан ушбу қоғозлардан биттадан рақам тортиб олишларини сўрайди (қоғозлар сони гуруҳдаги тингловчилар сонига боғлиқ, масалан гуруҳда 5 киши бўлса, қоғоздаги рақамлар 1, 2, 3, 4, 5 этиб тайёрланади, агар 4 та бўлса, 1 дан 4 гача ва х.). Гуруҳдаги барча тингловчилар рақамлар ёзилган қоғоздан олишлари керак. Нечта гуруҳ бўлса, шунча гуруҳ аъзолари сонига қараб рақамлар ёзилган қоғозлар тайёрланади.

Тренер рақамлар бўйича тингловчилардан янги гуруҳлар тузишларини сўрайди. Масалан, ҳамма 1 рақамини олганлар битта янги гуруҳ, 2 рақамлилар иккинчи гуруҳни 3 рақамлилар учинчи гуруҳни, 4 рақамлилар тўртинчи гуруҳни, 5 рақамлилар бешинчи гуруҳни ташкил этишларини сўрайди. Гуруҳ аъзолари янги гуруҳга ўтишларида ўзлари билан ўрганган матнларини оладилар.

4-БОСқИЧ

Рақамлар бўйича янги гуруҳлар тузилганда ҳар бир янги гуруҳда аввалги гуруҳлардан биттадан вакиллар ўз-ўзидан тўпланиб қолади, яъни 4 та гуруҳда 4 хил матн ўрганилган бўлса, бу янги гуруҳда ҳар биттасидан биттадан вакил тўпланади, умумий мавзу бўйича 4 тингловчи ва 4 хил матн тўпланади.

5-БОСқИЧ

Янги тузилган гуруҳнинг ҳар бир аъзоси энди ўзига 2 та вазифа, яъни ўқитувчи ва талаба вазифасини олади ва  қуйидагича фаолият кўрсатади:

1. Ўқитувчи (ўргатувчи) сифатида, ўзи аввал ўрганган материални гапириб беради, тушунтиради, ўзи мустақил ўрганган материалнинг асосий жойларига барчани диққатини жалб қилади, бошқа гуруҳ аъзоларининг тушуниш ва ўзлаштириш қобилиятларини текширади.

2. Талаба сифатида, гуруҳ аъзоларини навбатма-навбат сўзлаб, тушунтираётган, гапираётган матнларини этишади, таҳлил қилади, фикрлайди ва ёдда сақлаб қолишга ҳаракат қилади.

Тренер эса уларга ўз текстларини фақат сўзлаб беришлари кераклигини уқтиради ва бунга 20 дақиқа вақт беради (матн ҳажмига ва умуми мавзунинг қийин, осонлигига қараб вақт ажратилади).

Бу босқичда тренинг бошланишида тарқатилган барча материал тингловчилар томонидан ўзлаштирилган ҳисобланади.

6-БОСқИЧ

Гуруҳдагилар бир-бирларига ўз матнларини гапириб бериб барчалари ушбу матнларни билиб олишгач, тренер ўрганилган материал гуруҳ аъзолари томонидан қанчалик ўзлаштириб олинганини текшириб кўриш учун ҳар бир гуруҳ аъзоси бир-бирларига ўз матнларидан келиб чиққан ҳолда саволлар беришлари мумкинлигини тушунтиради. Шундай қилиб, гуруҳ ичидан ички назорат савол-жавоб орқали ўтказилади. Бу эса гуруҳдаги тингловчиларни бир-бирларига сўзлаб берган материалларини бошқалар томонидан ўзлаштирилганлик даражасини аниқлашга, мустаҳкамлашга ёрдам беради.

7-БОСқИЧ

Тренер барча тингловчиларни яна қайтадан аввалги жойларига қайтишларини сўрайди, яъни яна ҳамма машғулот бошланишидаги гуруҳларига қайтадилар.

8-БОСқИЧ

Тренер аудиториядаги тингловчиларнинг барчаси ҳаммага тарқатилган ёзма материаллар билан таниш эканликлари, улар ҳақида тўлиқ маълумотга эга бўлганликларини ҳисобга олган ҳолда аудиториядаги ҳар бир талаба-талабадан хоҳлаган материални сўраши мумкинлигини айтади.

9-БОСқИЧ

Тингловчиларга тарқатилган барча материални улар томонидан қай даражада ўзлаштирилганлиги даражасини аниқлаш мақсадида тренер ўқитувчи, ёки махсус гуруҳ, ёки оппонет гуруҳи томонидан берилган назорат саволларига жавобларни рейтинг баллари орқали баҳоланиши тушунтирилади. Масалан,  саволларга берилган жавоблар – агар тўлиқ жавоб бўлса – 3 балл, қўшимча қилинса – 2 балл, ўтилган жойдан луқма ташланса – 1 балл, жавоб берилмаса – 0 балл қўйилиши белгиланади.

Баҳо системасида – тўлиқ жавоб учун – 5 баҳо, қўшимча учун – 4 баҳо, луқма ташланса – 3 баҳо, жавоб бермаса – 2 баҳо, умуман иштирок этмаса – 1 баҳо қўйишни белгилаш мумкин.

Гуруҳ аъзоларининг жавобларини юқорида кўрсатилган тартибда баҳолаш, балларни қўйиб бориш, умумлаштириш учун ҳар бир гуруҳ ўзига гуруҳ қатнашчиларидан бирини «ҳисобчи» этиб тайинлаши мумкин («ҳисобчи» ҳам даврада бўлаётган савол-жавоблар мулоқотида иштирок этади).

10-БОСқИЧ

Ушбу босқичда тренер тарқатма материаллар асосида тузилган саволлар (5-6 та) билан талаба-талабаларга мурожаат қилади (саволлар иложи борича ҳамма матнларга тегишли бўлгани маъқул, шунингдек, тренер аудиториядаги барча талаба-талабаларни жавоб бериш учун қамраб олишга ҳаракат қилади).

Белгиланган саволларга жавоб бериш тугагач, тренер доскага гуруҳлар томонидан тўпланган балларни ёзади ва машғулотнинг кейинги босқичида ўтади.

11-БОСқИЧ

Тренер-ўқитувчи ҳар бир гуруҳни ўз ёзма материалларининг мазмунидан келиб чиққан ҳолда биттадан савол тайёрлашлари кераклигини айтади ва гуруҳларга савол тузишлари учун 5-7 дақиқа вақт ажратади.

12-БОСқИЧ

Бу босқичда гуруҳлар бир-бирларига саволлар берадилар, гуруҳлардаги «ҳисобчилар» эса гуруҳ аъзоларининг жавобларини юқорида белгиланган тартибда баҳо берадилар. Жавоблар тўғри бўлса, савол берган гуруҳ жавобни тўлдирмайди.

13-БОСқИЧ

Тренер-ўқитувчи гуруҳ аъзолари тўплаган балларни яна бир маротаба доскага ёзади ва тўпланган баллар (баҳолар) нинг умумий сонини аниқлайди. Тўпланган баллар (баҳолар)ни умумий сонини гуруҳ аъзоларига теппа-тенг бўлади (юқорида келишилганлик асосида).

ИЗОҲ: агар тўпланган балларни гуруҳ аъзоларига теппа-тенг бўлишда талаба-талабалар томонидан норозилик бўлса, яъни баъзи гуруҳ аъзолари  гуруҳнинг фаолиятида фаол иштирок этиб, умумий жамоавий фаолиятда пассив бўлган бўлишса, ёки умуман иштирок этмаган, қизиқмаган бўлишса, бундай ҳолатда вазиятни ечишни гуруҳ аъзоларига юклатилади. Гуруҳнинг ечими тўғри ҳисобланади, ёки тренер-ўқитувчи ўз фикрини билдириши мумкин, чунки у дарс жараёнида талаба-талабаларнинг жавоблари, фаол ёки пассивликларини кузатиб боради.

Умуман олганда, агар талаба-талаба фаоллик кўрсатмаган, ёки савол-жавобларда иштирок этмаган бўлса ҳам унинг шу дарс жараёнида бирон нарсани билиб олгани, эслаб қолиб ўзлаштирганини ҳисобга олган ҳолда унга  энг кичик балл берилиши мумкин.Бу талаба-талабани кейиналик шу шаклдаги дарсларда фаолроқ бўлишга ундайди. Юқоридаги каби вазият вужудга келса, уни ечимини ҳар бир ўқитувчи шароитга, фаолиятга қараб ўзи ҳал этиши ёки гуруҳ, жамоага ташлаши мумкин.

Баъзида гуруҳнинг «ҳисобчилари» балларни қўйишда ноаниқлик ёки қўшиб ёзишлари мумкин, натижада баъзи гуруҳларнинг умумий тўплаган баллари бошқа гуруҳларникидан жуда фарқ қилиши мумкин. Талаба талабаларнинг ҳаққоний баҳоланишлари уларнинг танлаган «ҳисобчи»ларига боғлиқ эканлигини тренер-ўқитувчи эслатиб ўтади. Агар умумий тўпланган  балларни гуруҳ аъзоларига тақсимланганда шу машғулот учун белгиланган максимал баллдан ортиб кетган бўлса, у ҳолда шу машғулот учун керакли баллни олиб қолиб, ортиқчасини кейинги машғулотларга ёки якуний назоратга ўтказиш мумкин.

14-БОСқИЧ

Ҳар бир талабага баллар қўйилгач (ҳар бир талаба баҳолангач), тренер машғулотга якун ясайди. Талаба-талабаларнинг фаолиятига баҳо беради, берилган жавобларга ўз фикрини билдиради ва қуйидаги саволлар билан уларга мурожаат қилади:

·  Бугунги машғулотдан нималарни билиб олдингиз?

· Нималарга ўргандингиз?

· Нималар сизлар учун янгилик бўлди?

· Яна нималарни билишни истар эдингиз?

15-БОСқИЧ

Тренер-ўқитувчи талаба-талабаларнинг жавобларини диққат билан тинглаб уларга миннатдорчилик билдиради ва дарсни якунлайди.

ТРЕНИНГ «МУЛОқОТ»

ТРЕНИНГ ҲАқИДА ТУШУНЧА.

Ушбу тренинг талаба-талабаларда дарс жараёнида мустақил фикрлашга, ўз фикрларини эркин ҳолда баён эта олишга ҳамда уларда баҳслашиш маданиятини тарбиялашга қаратилган бўлиб, одатда бундай машғулот тингловчиларни кичик гуруҳларга бўлган ҳолда ўтказилади.

Мақсад. 

Танланган мавзу, муаммо асосида тингловчиларнинг фикрларини ҳамда ушбу мавзуга бўлган муносабатларини аниқлаш, мустақил ҳолда умумий бир фикрга келишларига ва тўғри хулоса чиқаришларига ёрдам бериш, эркин ҳолда баҳслашишларига шароит яратиш.

Ўтказилиш тартиби.

Тренер машғулотни бошлашдан аввал тингловчиларни мулоқот, баҳс-мунозарани ўтказишга қўйилган талаблар, қоидалар билан таништиради, сўнгра ушбу тренинг босқичма-босқич ўтказилишини тушунтиради. 

1-БОСқИЧ

Тренер машғулотни ўтказиладиган мулоқотнинг мавзусини аниқлашдан бошлайди, масалан, «Сиз қайси маданият тарафдорисиз: Шарқ ёки Европа?». Шу мавзуни ўртага ташлаб тингловчилардан Шарқ маданияти ва Европа маданияти тарафдорларини аниқлаб олади. Уларни шу тартибда гуруҳларга бўлади.

2-БОСҚИЧ
Ҳар бир гуруҳдаги тингловчилар ўз мавзулари асосида керакли материаллар: далиллар, мисоллар, аниқ фикрлар, ўз фикрларини тасдиқловчи кўргазмали материаллар, имкони бўлса видеофильм, мақолалар, мутафаккир ва олимларнинг сўзлари ва бошқаларни тайёрлайдилар. Гуруҳдан бир кишини ҳимоя учун танлайдилар, қолганлар эса ўз фикрларини қўшимча қилишлари мумкин. Тренер гуруҳларни тайёргарлик кўришлари учун шароит ва имкониятга қараб вақт беради.

3-БОСҚИЧ
Гуруҳлар ҳимояга тайёр бўлгач, тренер гуруҳларнинг бирига ҳимоя учун сўз беради (ҳимояга чиқиш ихтиёрий равишда бўлиши мумкин). Гуруҳ вакили гуруҳ номидан сўзга чиқиб, уларга берилган мавзуни тайёрланган материаллар, далиллар асосида ҳимоя қилишга киришади. Гуруҳ вакили сўзини тугатгач, гуруҳнинг қолган аъзолари ўз фикрлари билан қўшимча фикрлар билдиришлари мумкин.

4-БОСҚИЧ
Машғулотнинг 3-босқичидаги каби бу босқичда ҳам тренер навбатдаги гуруҳ вакилига ҳимоя учун сўз беради. Иккинчи гуруҳ ҳам биринчи гуруҳ каби  ўз мавзуси бўйича ҳимоя қилади. Ҳимоя тугагач, тренер машғулотнинг кейинги босқичига ўтади. Ҳар иккала гуруҳнинг ҳимояси вақтида тренер иложи борича уларга ҳалақит бермасликка, ўз фикр ва мулоҳазасини билдирмасликка, савол бермасликка ҳаракат қилади, ҳеч қайси гуруҳга ён босмаган ҳолда мулоқотни бошқаради, гуруҳлар ҳимояси вақтида тартиб сақланишига ва мулоқотни ўтказишга қўйилган талаб, қоидаларни тўлиқ бажарилишига эришишга ҳаракат қилади. Бу босқичда, асосан, икки гуруҳ эркин, мустақил фаолият кўрсатишлари керак бўлади.

5-БОСҚИЧ
Гуруҳлар бир-бирларига савол беришни бошлайдилар. Гуруҳлар томонидан бериладиган саволлар улар ҳимояси вақтида айтилган далиллар, мисоллар, фикрларни янада ойдинлаштириш мақсадида, шунингдек, ўз гуруҳларининг фикрларини янада таъкидлаб, исботлаб, қолганлари ҳам шу фикрга қўшилишларига даъват қилиш учун берилиши мумкин. Тингловчилар эркин ҳолда ўзларининг чиқишлари билан барчага таъсир кўрсатишга, ўз фикрларини маъқуллашга ҳаракат қиладилар. Тренер бундай ҳолатга шароит, имконият яратади, яъни у баҳс-мунозарани самимийлик билан бошқаради.

6-БОСҚИЧ
Тренер ҳар икки томоннинг бир-бирларига саволлари, айтадиган фикрлари, маъқуллайдиган сўзлари тугагач, ҳар икки гуруҳ томонидан айтилган фикрларни умумлаштиради ва ўзининг бу масала ҳақидаги фикр ва мулоҳазасини баён этади ва гуруҳ тингловчилари томонидан тушган саволларга керакли жавобни беришга ҳаракат қилади.

Машғулот охирида тренер ҳар иккала гуруҳнинг машғулот жараёнидаги фаолиятларини таҳлил этиб, уларга миннатдорчилик билдиради ва машғулотни якунлайди.

Ушбу тренингнинг давомийлиги шароитга қараб белгиланади.

«қора қути» услуби

Таълим жараёнида мазкур услубни қўллашдан мақсад – талабалар томонидан мавзуни пухта ўзлаштиришга эришиш билан бирга уларни фаолликка ундаш, уларда ҳамкорликда ишлаш, маълум вазиятларни бошқариш ҳамда мантиқий тафаккур юритиш кўникмаларини шакллантиришдан иборат. Услубдан фойдаланишда қуйидаги ҳаракатлар ташкил этилади:


«Бешинчиси (олтинчиси, еттинчиси,,,) ортиқча» услуби

Талабаларнинг мантиқий тафаккур юритиш кўникмаларига эга бўлишларида ушбу услуб алоҳида аҳамиятга эга. Уни қўллашда қуйидаги ҳаракатлар амалга оширилади:


Мавзу моҳияти ёритувчи тушунчалар ўртасидаги мантиқий боғлиқликни кўрсата ва асослай олиш талабаларда мустақил фикрлаш, шахсий ёндашувларини асослай олиш, шунингдек, тенгдошларининг фикрлари билан шахсий мулоҳазаларини ўзаро таққослаш кўникмаларини ҳам шакллантиради.

ЖИСМОНИЙ ТАРБИЯ НАЗАРИЯСИ ФАНИ БЎЙИЧА ЛОЙИХАЛАШТИРИШ

Педагогик технологиянинг муваффақиятли лойиҳаланиши ва якуний натижанинг кафолатланиши ўқитувчининг дидактик масалалар моҳиятини англаб етиш даражаси ва дарсда уларни тўғри баҳолай олишига боғлиқдир.

Ҳар бир дарсда таълимнинг аниқ мақсади белгиланиши ўқитиш технологиясини лойиҳалашда муҳим шартлардан бири саналади. Бунда фан мавзулари бўйича ўқитишнинг ташхисланувчи мақсади аниқланади. Дарҳақиқат, ҳар қандай фан ўзининг пайдо бўлган вақтидан бошлаб катта билимлар ҳажмини тўплаган ва у юқори тезликда бойитиб бораяпти. Ўқитиш фақат зарурий ахборотларнигина танлаб олиш ва талабанинг ўзлаштириш қобилиятларига мос ҳолда улар ҳажмини миқдорий ўлчамга келтириш зарур.

Ҳар қандай фан босқичма-босқич ўрганган ҳолда ривожланиб боради. Ривожланишнинг узлуксиз жараёни турли фанларда турлича, ҳатто бир фан бўлимлари ўртасида ҳам нотекис кечади. Шу боис ўқув мавзулари бўйича мақсадни аниқ белгилаш учун абстракция поғоналари ва унга мос ўқув унсурини баён қилиш усулларидан фойдаланиш мақсадга мувофиқ.











 Мавзулар бўйича таълим мақсадини белгилашнинг абстракция           

                                 поғоналари

Ўқув предметининг илмийлик даражаси ва бу параметрлар ёрдамида талабалар билим сифатини баҳолаш учун коэффициент киритилади. Талабалар томонидан ўқув унсурини қай даражада ўзлаштириш уларнинг фаолиятига боғлиқ. Фаолият кўрсатма воситасида ёки кўрсатмасиз мустақил равишда бажарилади. Маҳсулдор фаолият маълум педагогик кўрсатмалар асосида ташкил этилади, бироқ бу ерда ҳаракатлар кетма-кетлиги, тартиб қоидалари айни вазиятда янгиланган ёки ҳеч кимга маълум бўлмаган усуллар воситасида амалга ошади.

Юқорида тилга олинган ўзлаштириш даражасини аниқлаш учун муносиб тестлар ишланиши керак. Тест – бу бирор бир фаолиятни бажариш учун маълум даражадаги билимни эгаллашга қаратилган топшириқлардир. Тестнинг тўғри бажарилганлигини ўлчаш ва баҳолаш мақсадида ҳар бир тестга эксперт услуби ёрдамида эталон ишлаб чиқилади.

Эталон ёрдамида тест ечимига олиб келадиган жиддий амаллар сонини аниқлаш қийин эмас. Талабанинг жавоби эталон билан солиштирилгач, тестнинг сифатли бажарилганлиги тўғрисида тегишли хулосага келинади ва тўғри ечилган амаллар сони ёрдамида ўзлаштириш коэффициенти аниқланади.

Ўзлаштириш коэффициенти. Эталон ёрдамида тест ечимига олиб келадиган жиддий амаллар сонини (Р) аниқлаш қийин эмас.

Талабанинг жавоби эталон билан солиштирилгач, тестнинг сифатли бажарилганлиги тўғрисида тегишли хулосага келинади ва тўғри ечилган амаллар сони (а) ёрдамида ўзлаштириш коэффициенти аниқланди:

К(қ а / р

К( ни аниқлаш ўзлаштириш сифатини ўлчаш амали ҳисобланади. Ўзлаштириш коэффициенти меъёрланади (0<К(<1) ва у баҳолаш мезони билан таққосланиши мумкин. Бу кўрсаткич ёрдамида ўқитиш жараёнининг тугалланганлиги тўғрисида ҳукм чиқарилади. Агар К(>0,7 миқдорда бўлса, ўқитиш жараёнини тугалланган (якунланган) дейиш мумкин, чунки талабаларнинг кейинги фаолияти ўз билимларини мустақил такомиллаштиришга қодир бўлади. Агар талабаларнинг ўзлаштириш коэффициенти К(<0,7 бўлса, кейинги фаолиятларида ҳатоликларга йўл қўядилар ва уларни тузатишга қурби ва қобилиятлари етишмайди.

Шундай қилиб, педагогик айланмага талабаларнинг тажрибани ўзлаштириш даражаси сифатини ўлаштириш коэффициенти К( ёрдамида аниқ ҳисоблаш услубикасини киритиш Птнинг муҳим принципларидан бирини ифодалашга имкон беради – бу таълимни тугалланганлик принипидир. Шу принцип туфайлигина мактабда ўқитиш жараёни сифатсизлигини келтириб чиқарувчи муаммолар ечими ва йўналишларини излаб топиш соҳасидаги дидактиканинг даврий ҳатоларидан бири очилади.

 Шундай қилиб, педагогик айланмага талабаларнинг тажрибани ўзлаштириш даражаси сифатини ўзлаштириш коэффициенти ёрдамида аниқ ҳисоблаш услубикасини киритиш педагогик технологиянинг муҳим тамойилларидан бирини ифодалашга имкон беради. Бу таълимнинг тугалланганлик тамойилидир. Мазкур тамойил мактабда ўқитиш жараёни самарасиз кечиши борасидаги муаммоларнинг ечими ва йўналишларини излаб топиш имконини беради.

Дидактик масалаларнинг учинчиси – «таълим мазмуни» ёки ахборотларнинг муайян мажмуаси бўлиб, улар ёрдамида ёш авлодга умуминсоний ва миллий тажрибалар узатилади.

Ўқув юртларида ўрганилаётган фанларнинг ўзлаштириш унсури ниҳоятда кўп, бироқ ҳар бир ўқув юрти турига қараб ўзлаштириш унсурининг сони чекланади. Мисол тариқасида Жисмоний тарбия назарияси ва услубияти фанини олайлик. Бу фан мавзулари бўйича ўзлаштириш унсури  олий ўқув юртлари  учун алоҳида аниқланади. Бунинг учун эса ўқув дастурлари ишлаб чиқилади.

Маълумки, билимларнинг талабалар томонидан эгалланиши уларнинг хусусий ўқув фаолияти натижаси туфайли рўй беради. Ҳар қандай ўқув фаолияти умумий лойиҳа бўйича қурилади ва тузатувчи ҳаракатларни мужассамлаштиради. Бу ҳаракатларни талабалар бевосита ўқитувчи ва дарслик ёрдамида бажаришлари мумкин. Ўзлаштириш унсури ўқув ҳаракатларининг алоҳида, ўзлаштиришнинг маълум босқичида намоён бўлади. Чунончи, мўлжалли ҳаракатнинг бажарилиши ва ўқув топшириқларининг ўзлаштирилиши қуйидагича таъминланади:

А. талабаларнинг ўқитувчи томонидан берилган тайёр топшириқларнинг моҳиятини тушуниб етишлари;

Б. уларнинг топшириқларни фаол қабул қилишлари;

В. талабаларнинг мустақил равишда ўқув топшириқларини бажаришлари;

Г. улар томонидан муайян ўқув топшириқларининг мустақил равишда бажарилиши.

Ўқув фаолиятининг муҳим тавсифномаларидан бири – унинг натижасидир. Ечимнинг объектив тўғрилиги, натижани олгунга қадар содир этилган ҳаракат ва қадамлар сони, вақт сарфи, субъект учун фаолиятнинг муҳимлиги, унинг якунидан талабанинг қаноатланиши, сарфланган ақлий ва жисмоний куч ҳажми ва бошқалар ўқув фаолиятининг самарали якунини кўрсатувчи омиллар ҳисобланади.

Жисмоний тарбия назарияси ва усулбияти фанни ўқитиш жараёнида педагогик технологиялардан фойдаланишга оид дарс ишланмаларини келтирамиз.

Демак, юқорида баён этилган фикрлардан англанганидек, хусусий фанларни ўқитиш жараёнига педагогик технологияларни тадбиқ этишда ўқув фанларининг ўзига хос хусусиятларини инобатга олиш муҳим аҳамиятга эга.

Мустақил ишлаш учун топшириқлар

1. Кўп йиллик спорт машғулотини оқилона қуриш бир қатор омилларни ҳисобга олган ҳолда амалга оширилади. Мазкур омилларни санаб беринг.

.

2.

3.

4.

5.

2. Спортчининг йиллик машғулотлари жараёни ва мусобақалари учун асос бўладиган усулий қоидаларни санаб беринг.

1.

2.

3.

4.

5.

3. Ёш спортчиларда жисмоний сифатлар ривожланадиган сенситив (таъсирчан) даврларни жадвалда (қ) белгиси билан кўрсатинг.

	Жисмоний сифатлар
	Ёши, йил

	
	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17

	Куч (максимал)
	
	
	
	
	
	
	
	
	
	
	
	
	
	
	
	
	

	Тезлик
	
	
	
	
	
	
	
	
	
	
	
	
	
	
	
	
	

	Тезлик-куч сифатлари
	
	
	
	
	
	
	
	
	
	
	
	
	
	
	
	
	

	Чидамлилик (аэроб имконият)
	
	
	
	
	
	
	
	
	
	
	
	
	
	
	
	
	

	Эгилувчанлик
	
	
	
	
	
	
	
	
	
	
	
	
	
	
	
	
	

	Мувозанат қобилиятлари
	
	
	
	
	
	
	
	
	
	
	
	
	
	
	
	
	


4. «Спортчиларнинг кучи йиллик тайёргарлиги босқичлари ва уларнинг вазифалари» жадвалини тўлдиринг.

	Кўп йиллик тайёргарлик босқичлари (номи)
	Алоҳида босқичларнинг асосий вазифалари (йўналиши)

	
	

	
	

	
	


5. Тушунчаларнинг таърифини бўш қолдирилган жойларга ёзинг.

Микроцикл – бу

Мезоцикл – бу

Макроцикл – бу

6. «Спорт машғулотида микроцикллар турлари ва уларга тавсиф бериш» жадвалини тўлдиринг.

ДАРС ЛОЙИҲАЛАРИ

Жисмоний тарбия назарияси ва услубити фани бўйича дарснинг мавзуси: Тезкорликни тарбиялаш.

Дарснинг мақсади: Тезкорлик тўғрисида талабаларга маълумотлар бериш асосида уларда спортга қизиқиш уйғотиш, ҳаётда ва меҳнатда тезкорлик машқларини қўллай билиш.

Дарс жараёнида қуйидаги вазифалар амалга оширилади:

1. Талабаларга тезкорликни тўғрисида тушунча бериш ва учта формалари мавжудлиги тўғрисида маълумотлар бериш.

2. Тезкорликнинг физиоллогик ва биологик асослари.

3. Ҳаракатлантирувчи реакция тезкорлигини тарбиялаш услубияти.

4. Ҳаракат тезкорлигини тарбиялаш услубияти.

5. Тезкорликни тарбиялаш муносабати билан кучни ошириш ва техник тайёргарлик.

Дарс жиҳозлари: изоҳли луғат, жадваллар, адабиётлар, тезкорликни чизмаси.

Дарс жараёнида қўлланиладиган интерфаол услублар: суҳбат, савол-жавоб, тест; «5х5х5», Кластер, «қора қути» услублари.

Дарснинг режаси: 

1. Тушунчанинг таърифи. Тезкорликнинг намоён бўлиш шакллари.

2. Тезкорликни намоён бўлишининг учта асосий шакли.

3. Оддий ва мураккаб  ҳаракат реакцияси айрим  характеристикаси

4. Кучни ошириш тайёргарлиги.

Дарснинг бориши:

I. 5х5х5 услуби ёрдамида билимларни ўзлаштириш.

Гуруҳ талабаларини 5 нафардан бўлиб, 5 та гуруҳга бўлинадилар. Мавзунинг умумий матни 5 қисмга бўлиниб, ҳар бир қисм ҳар бир гуруҳга  берилади ва гуруҳларга матнни ўрганиб чиқиш вазифаси топширилади. Матн гуруҳлар томонидан ўрганилгандан сўнг, гуруҳлар қайта ташкил этилади. ( ушбу ўринда ҳар бир гуруҳда аввалги бешта гуруҳнинг бир нафар аъзоси бўлиши шарт). Гуруҳлар қайта ташкил этилгандан сўнг ҳар бир талаба ўзи ўзлаштирган маълумотларни қолган талабаларга ҳикоя қилиб беради. Шу тарзда мавзу матн талабалар томонидан ўзлаштирилади.

II. Савол-жавоб асосида суҳбат ташкил этиш. Талабаларга қуйидаги саволлар берилади:

1. Тезкорликни таърифи.

2. Тезкорликнинг намоён бўлишининг учта асосий шакллари нималар?

3. Тезкорликнинг физиологик ва биохимик асосларини нима ташкил қилади?

4. Оддий реакция вақти спортчиларда ва шуғулланувчиларда қанча ва уларнинг фарқи, услубикаси?

5. Мураккаб реакция (ҳаракатдаги объектга бўладиган реакция ва танлаш реакциялари.

6. Ҳаракат тезкорлигини тарбиялаш услубик асослари.

7. Ҳаракатли тезлигининг спорт беллашуви ва унга қарши кураш йўллари.

8. Тезкорликни тарбиялашда куч ва техник тайёргарлик.

III. “қора қути” услуби ёрдамида ўзлаштирилган тушунчаларни мустаҳкамлаш.

Ушбу услуб воситасида қуйидаги ҳаракатлар ташкил этади:

Талабалар жуфтликка бирикадилар ва уларга оддий ва мураккаб реакция тезкорлигини, тарбиялашни реакция вақтларини ва тарбиялаш услубиятини карточкаларга қайд этиш вазифаси юкланади.

Ўқитувчи топшириқнинг гуруҳлар томонидан қандай бажарилганлигини текширади, уни тўғри бажарган жуфтликнинг бир аъзоси ўқитувчи ролини бажаради ва ёзув тахтасига реакция вақтларини:

Оддий реакция: 0,15-0,20 сек.баъзиларда эса 0,10-0,12 сек.га тенглигини;

Мураккаб реакцияда: Ҳаракатдаги объект тўсатдан пайдо бўлганда объектга реакция кўрсатиш 0,26 сек. – 1 сек.кетишини ёзади.

Сўнгра талабалардан ушбу саналар қандай маънони англатишини сўрайди, тўғри жавоб бераолган талаба ўқитувчи ролини ижро этади ва талабалардан мавзу моҳиятини очиб беришга хизмат қилувчи 5 та тушунчани карточкаларга ёзишни сўрайди.

Ушбу талаба ўқитувчи ёрдамида топшириқни жуфтликлар талабалари қандай бажарганларини текширадилар ва ёзув тахтасига қуйидаги атамаларни ёзадилар: Спорт тезланиши, аналитик ёндашиш, сенгамотор, ҳаракат объектига бўладиган реакция, танлаш реакцияси, дам олиш интерваллари. Ўқитувчи ролини бажараётган талаба тенгдошларидан ушбу сўзлар нималарни англатишини сўрайди.

IY. “Бешинчиси ортиқча” услуби ёрдамида ўзлаштирилган билимларни мустаҳкамлаш.

Талабаларга қуйидаги вазифаларни бажариш топширилади: берилган тушунчалар рўйхатидан мавзуга таалуқли бўлмаган тушунчаларни аниқланг ва уларни рўйхатдан чиқаринг, ҳаракатларингиз моҳиятини изоҳланг: тезкорлик, ҳаракат реакциясининг латент вақти; айрим ҳаракатлар тезлиги; ҳаракатлар частотаси, оддий реакция, аналитик ёндашиш; сенсор, мураккаб реакция, ҳаракатдаги объектга бўлган реакция, танлаш реакцияси, стабиллашув, кучни ошириш.

Y. “Кластер” услуби ёрдамида ўзлаштирилган билимларни мустаҳкамлаш.

Талабалар гуруҳларга бўлинадилар ва уларга белгиланган вақт ичида мавзу бўйича қандай тушунчаларни ўзлаштирган бўлса, уларни қоғозга ёзиш вазифаси топширилади. Фикрлар тугагандан сўнг гуруҳ аъзолари тушунчаларни мантиқий жиҳатдан бир-бирига боғлаб чиқадилар.

Вазифани бажариш жараёнида фикрларнинг тўғри ёки нотўғрилигига аҳамият бермаслик, нимаики ўйлаган бўлса, шуни ёзиб бориш талаб этилади. Ёзувнинг техник (орфографик, мантиқий ва х.) жиҳатларига эътибор бермаслик айтиб ўтилади.

ТЕЗКОРЛИКНИ ТАРБИЯЛАШ


ОЛИЙ  ПЕДАГОГИК ТАЪЛИМДА ИНТЕГРАЛ ТЕХНОЛОГИЯЛАР

Республикамизда олий таълим тизими янги ривожланиш поғонасига кўтарилди: икки босқичли таълим – бакалавриат ва магистратура фаолият кўрсата бошлади; давлат таълим стандартлари ишлаб чиқилди; талабаларнинг мустақил билим олишини якка тартибда амалга ошириш жорий этилаяпти, таълим мазмунида фан ва ишлаб чиқариш интеграцияси ўз аксини тобора кўпроқ топмоқда; профессор-ўқитувчиларнинг касбий маҳоратини оширишга эътибор кучайтирилганлиги алоҳида таҳсинга лойиқ.

Ўқув-тарбиявий жараённи ривожланган давлатлар тажрибалари асосида такомиллаштириш, унинг иштирокчилари – ўқитувчи ва талаба (магистр) фаолиятини «субъект-субъект» қонуниятлари асосида ташкил этиш зарурати бугун барча олий ўқув юртларида педагогика ва психология фанларини ўқув режасига киритиш лозимлигини ҳаётнинг ўзи исботлади. Галдаги вазифа – бу фанларни ўқитишга алоҳида эътибор қаратиш, инновацион педагогик фаолиятнинг сиру-синоатларини тадқиқ қилиш асосида амалий хулосаларни қўлга киритишдир. Зеро, Кадрлар тайёрлаш миллий дастури жамиятни тўлиқ педагоглаштириш муаммосини кун тартибига қўяётгани назардан четда қолмаслиги керак.

Ўзбекистонда шахс манфаати ва таълим устуворлиги эътироф этилган бир даврда педагогика фани эркин Шахсни шакллантириш қонуниятлари, ёшлар шахсини ҳаётга мослаштиришнинг шакл ва услублари, мазмуни ва принципларини ўрганади. Эндиликда педагогика ўз предмети, фанлар билан алоқаси, педагогик билимлар тизими ва уларнинг мантиқий тузилмаси, назарий педагогик билимларни тарбияга. Таълим амалиётига қўллаш масалаларига доир муаммоларни қайтадан янгича талқинда қўймоқда. Демак, педагогикада тадқиқотларнинг долзарблиги, бир томондан, жамият эҳтиёжи – ўқув-тарбия тизимини янада ривожлантириш билан, бошқа томондан, педагогик билимларнинг янгиланиш ва ривожланиш даражаси билан белгиланар экан.

Бугунги кунда педагогик назария ва амалиёт муаммоларини тадқиқ қилиш технологик ёндашув асосида олиб борилиши  лозим. Педагогика мутлоқ технологик фандир ва у таълим доирасининг барча қатламларини қамраб олади.

Педагогика фани предмети жамият эҳтиёжи ва ривожланаётган шахс қизиқишига ҳамоҳанг тарзда сунъий тарбиявий жараённи қуриш қонуниятларини ўрганади ва уни изчил амалга оширади. Ана шу сунъий тизим «Педагогик тизим», унда кечадиган жараёнлар эса «Педагогик технология» деб аталади. Педагогик тизим ташқарисида ҳеч қандай мақсадли таълим-тарбия жараёни кечмайди ёки педагогик технология – бу амалиётга жорий этиладиган педагогик тизим лойиҳасидир. Бу тизимни такомиллаштириш, асосан, қуйидаги йўналишларда олиб борилмоқда:

· дидактик бирликларни йириклаштириш;

· ўқитиш натижаларни олдиндан белгилаш, режалаштириш;

· таълим жараёнини психологиялаштириш;

· компьютерлаштириш.

Бугунги кунга келиб, шубҳасиз, бу йўналишлар бўйича маълум ютуқларга эришилди. Агар бу йўналишлар аниқ таълим-тарбия мақсадини ечишга қаратилган ҳолда яхлитлаштирилса ёки интеграл ҳолатга келтирилса, бу амал натижасида кучли технология вужудга келади. Бу технология интеграл технология деб аталади ва юнонча сўз бўлиб, «бир бутунлик», «узлуксизлик» маъноларини англатади. Интеграл технологиялар учун янги машғулот шакли – семинар-практикум яратилади. Унинг мазмуни: машғулотни ўтказиш учун талабалар кичик гуруҳларга бирлашади ва ҳар бир гуруҳ чегараланган вақт давомида бажара оладиган топшириқ олади. Ана шу топшириқни олгандан бажаришга киришадилар ва бунда таълим-тарбия жараёни объектини тўғри танлаш жиддий аҳамият касб этади. Объект обдон тадқиқ қилингач, натижалари бўйича кичик гуруҳлар «ҳисоб» берадилар,  яъни машғулот «публик ҳимоя» кўринишида ташкил этилади. қарабсизки, талабалар ўз-ўзини ўқитиш, баҳс, мунозара, мавқеини мустаҳкамлаш орқали ўқув мавзуларини чуқур ўрганадилар ва шу тарзда якуний натижа  таъминланади. 

«Муаммоли вазият»

	«Муаммоли вазият» тури
	«Муаммоли вазият» сабаблари
	Вазиятдан чиқиб кетиш ҳаракатлари

	Интизомнинг йўқлиги.

Табиатнинг ифлосланиши

Автомобилни бузилиши

Мулоқотни йўқлиги 

Химиявий ҳодисалар ва бошқалар
	1. Дарсга қизиқмаслик.

2. Дарсга кеч келиш

3. Тарбиясизлик

4. Дарсга тайёрмаслик

5. Ларсни бузиш

6. Ўқитувчининг аудиторияни бошқара олмаслиги.

ёки
	Ўқитувчининг профессионал даражали шахси, ташқи кўриниши, нутқи.

Тушунтира билиши.


Академик лицей ва касб-хунар коллежларида кўпинча бошқарма вакиллари, раҳбар ходимлар, услубистлар, ўқитувчилар ўқитувчиларнинг дарсларига кириш, дарсни таҳлил қилишда нималарга эътибор бериш кераклиги ҳақида кўпинча бош қотиришади. Шу сабабдан биз бу тўпламга шу масала юзасидан баъзи бир тавсияларни киритдик. Аслида ўқитувчининг дарсига кириш ва уни таҳлил қилиш, биринчи навбатда, дарсга кираётган шахснинг қўйган мақсадига боғлиқ. Масалан: «Мен янги мавзуни баён қилишдаги тажрибангизни (ёки баҳолашингизни, мавзуни мустаҳкамлагингизни, тўлиқ дарс жараёнини ташкил этишингизни, талаба-талабалар билан мулоқотингизни ва бошқаларни ўрганмоқчи (кузатмоқчи, оммалаштирмоқчи) эдим». Шунга қараб дарс таҳлили ўтказилади. қуйида берилган тавсиялар кўп йиллик тажрибалар ва кузатишлар натижасида ҳамда ҳозирги кун талаби асосида тузилган.

ДАРСГА КИРИШ ВА ТАҲЛИЛ ЭТИШ ТЕХНИКАСИ

Бозор иқтисодиёти шароитида таълим мазмунига қўйиладиган  талаблар янада кучайди. Ўтказилаётган социологик тадқиқотлар шуни кўрсатмоқдаки, бугунги талабаларнинг аксарияти ўқишга қизиқмай қўйишди. Бунинг сабабларидан бири дарс мобайнида ўқитувчи билан талаба ўртасида умуман мулоқотнинг йўқлигидадир. Шунингдек, мактабда, ўрта махсус ўқув юртларида ҳамкорлик педагогикаси, халқ тарбияшунослиги ва педагогик руҳшунослик хизмати тўғри йўлга қўйилмаганлигидадир. Умуман олганда муаллим ўзининг кучли ва заиф томонларини ҳар доим англаши керак. Айрим муаллимлар ўзларининг заиф томонларини, аниқса билимсиз эканликларини ёпиш уун талабага ортиқча талаблар қядилар. Ўқитувчининг бўш томонини эса талаба тез англайди. Шунинг учун у хадиксираб эмас, балки ўқитувчи ҳурматини жойига қўйиб муносабатга киришиши мумкин. Бундай руҳий кайфиятни баъзан ўқитувчи сезмайди. Талаба эса муаллифни ҳар доим кузатиб боради. Ундан илиқ гап, меҳр-мурувват кутади.

Ҳозир фанда таълимнинг тарбиявий аҳамиятини очиб бериш муаммоси турибди. Шундай шароитда ўқитувчининг ташқи қиёфаси ҳам баъзан тарбиявий аҳамият касб этади. Лекин буларнинг ичида энг муҳими – энг зарури ва талаба учун энг аҳамиятлиси – ўқитувчининг билимдонлиги, янгилик ва дунёвий билимларга чанқоқлиги ҳамда унинг сўзи билан ишнинг мувофиқ келишидир ҳамда талабаларни изланишга, билимларни мустақил эгаллашга, ҳар бир фаннинг моҳиятини тушунишга, ишга ижодий ёндошишга ундаши ва талабанинг эркин фикрлаши, мустақил ишлаши учун шароит яратишидадир.

Кўп йиллик иш тажрибаси ва кузатишлар шуни тақозо этадики, ўқитувчи ҳамиша ўз устида ишлаши, билим, кўникма ва малакасини такомиллаштириб бориши керак, унинг кундан-кунга педагогик маҳоратини ўсиб бориши,  янги педагогик ва ахборот технологияларини қўллай олиши унинг фаолиятида намоён бўлади. Ўқитувчининг фаолияти, унинг маҳоратини одатда кузатиш ёки дарсларини кузатиш ва таҳлил қилиш орқали билиш мумкин. Ўқитувчи фаолияти ва унинг дарсларини кузатиш ҳамда таҳлил этишни кўпинча бошқарманинг инспектори, ўқув юрти раҳбари ёки услубистлар, ўқитувчи ва услуб бирлашма бошлиқлари амалга оширадилар. Одатда ўқитувчининг дарсига кириш лозим деб топилса, айниқса ташқаридан келган шахсларни дарсга киритишдан бурун ўқитувчилик касби одобига кўра, қайси синфга ва қайси дарсга кириш кераклиги огоҳлантирилиши лозим. Аввало, услуб бирлашма раиси, имконият бўлмай қолган тақдирда маъмурият аъзоларидан бири ташқаридан келган кузатувчини бирга олиб кириши даркор. Шундай ҳолда баъзи бир англашилмовчиликлар ва психологик тусиқларнинг олди олинган бўлади.

Ўқитувчи билан бирга дарсга кириб келиб, орқа ўриндиклардан бирига ўтиргач, дарс бошланади. Ўқитувчи дарсга кирганда қўлида ёки синф хонасида – синф журнали, ўқув дастури, календар –мавзу режаси, дарснинг технологик картаси бўлиши керак.

Мутахассис сифатида ўқитувчининг дарсини кузатмоқчи, таҳлил этмоқчи бўлсангиз, қуйидагиларга эътибор беришингиз лозим:

ДАРС ТАҲЛИЛИНИНГ АСОСИЙ ТАРКИБИЙ қИСМЛАРИ:

1. Ўқитувчининг дарсга қандай тайёргарлик кўрганлиги.

Ўқитувчида дарснинг ўқув режасини борлиги, мавзу бўйича турли ишланмаларни борлиги,  шу билан бир қаторда турли дидактик тарқатма материалларни, кўргазмали қуролларни тайёрланганлиги. Дарсни таҳлил қилувчи томонидан ўқитувчининг дарсга тайёргарлиги билан юзаки танишиб чиқилмайди, сабаби унинг дарсга бўлган тайёргарлиги бутур дарс давомида кузатилади ва таҳлил этилади.

2. Дарсга мақсад ва вазифаларни қўйилиши.

Ўқитувчи ҳар бир дарсга аниқ мақсад қўядими? Мақсадни қанчалик тўғри қўяди?

 3. Ташкилий таҳлили, яъни дарс ўтиладиган хонанинг дарсга тайёрлиги аввало болалар кайфияти соғлиги ва синф хонаси, досканинг тозалиги, бўр ва намланган латтанинг борлиги, синф хонасининг тозалиги, мабодо уларнинг номи ёзилган варракчанинг ўқитувчи столига қўйилиши кабилардан ташқари ўқитувчининг дарсга хозирлиги, унинг ташқи қиёфасига ҳам эътибор берилади.

4. Дидактик (таълимий) таҳлили. Таҳлилнинг бу турида мавзунинг илмийлиги ва изчиллиги, оддийдан мураккабга томон йўналиши, кўрсатмалилик ва берилаётган билим, янги ахборотларнинг ҳаётийлиги, жонли ва равон тилда ёритиб берилиши.

5. Услубик (услубий) таҳлил.  Бунда ўқитувчи фаолиятининг икки томони назарда тутилади.

Биринчидан, қуйидаги дастур асосида мавзу неча соатга мўлжалланган бўлса уни қандай усул асосида талабанинг ёши ва индивидуал-психологик хусусиятини ҳисобга олганда етказиб бера олиши, талабаларни ўйлашга, изланишга мажбур этиши ва унга шароит яратиши.

Иккинчидан, ўзининг ўқитувчи сифатидаги тажрибалари қай даражада эканлиги намойиш этиш.

Мана шу иккинчи қисмида ўқитувчининг ижодкорлиги, услубик маҳорати кўзга ташланиши лозим. Илғор педагогик ва новаторлик тажрибалари мана шу ердан бошланади.

6. Услубологик таҳлилда. Халқ таълими йўналишидаги қарорлар, талаблар, давлат тили, миллий руҳ, маданиятнинг гўзал дурдоналари, шу соҳа бўйича буюк олимлар алломаларнинг қилган ишлари, фикрлари, ўзгаришлар асос қилиб олиниши мумкин.

7. Психологик таҳлилга, аввало талабанинг кайфияти, унинг соғлиги, жамоадаги соғлом муҳит, талабанинг хушёрлиги, диққатнинг барқарорлиги ва кўлами, фанга бўлган қизиқиш, дарс бераётган ўқитувчисига муносабати, талабанинг ҳозиржавоблиги, сезгир ва топқирлиги, идроки, янги ва аввалги материалларни эсда сақлаши, образли ва мантиқий тафаккури, талаба фантазияси, олдида турган маъсулиятга нисбатан талабанинг иродали ёки иродасизлиги, талабадаги қобилият, билим, кўникма ва малакалар кўлами каби томонлар киради. Ўқитувчининг фавқулодда  вужудга келган вазиятдан чиқа олиши, ўзини бошқара олиши.

8. Педагогик таҳлил: Таҳлилнинг бу тури анча мураккаб, масъулиятли бўлиб, ўқитувчининг ташқи қиёфаси синф билан тил топа олиши маҳорати, унинг маданияти, одобидан ташқари қандай қилиб дарс жараёнида умуминсоний тарбиянинг таркибий қисмларини талабага бера олиши ҳамда ўқитувчининг нутқ маданияти назарда тутилади.

Ҳозирги кунда долзарб бўлиб турган миллий тарбия экологик, иқтисодий, аҳлоқий, жинсий, меҳнат, нафосат ҳамда миллий истиқлол ғоясини сингдириш, тарбия элементлари қандай амалга оширилади?

Бу тарбия турларидан қай бирига айнан шу дарсда эътибор берилди?

Дарснинг тарбиявий таъсирининг самараси қандай бўлди?

Бу масалалар педагогик таҳлилнинг асосини ташкил этади. Яна шуни айтиш керакки, ўқитувчининг маъноли нутқини ҳеч қачон бошқа нарсага қиёслаб ёки алмаштириб бўлмайди.

9. Ўқитувчининг ҳамкорликдаги вазифаси таҳлили:

· Талабаларни фикрлашга ўргатиш.

· Аниқ фикр ва материалларни ўрганиб, мулоҳаза юритиш, фикр билдириш.

· Талабаларни изланишга, қидириб топишга ўргатиш.

· Талабани ўзи мустақил фикрга эга бўлиши.

10. Талабани таҳлил ёки хулоса қисмида ўзининг мутахассис сифатидаги таклиф ва йўл-йўриқларини баён этасиз.

Дарс якунини таҳлил этиш жараёнида аввало дарс ўтган мутахассис гапиргани маъқул. Сўнг таҳлилда иштирок этувчилар гапиради.

ИЗОҲ: Ўқитувчининг дарсига ва унинг фаолиятига бир дарс таҳлили бўйича хулоса чиқариб бўлмайди, танқидий бахс бериш учун ўқитувчининг ҳар хил шаклдаги бир неча дарсини кузатиш керак бўлади.

Дарсни кузатувчилар анъанавий, ноанъанавий, ривожлантирувчи таълимнинг мақсади ва мазмунига қараб дарсни таҳлил қилишларига қуйидаги қўшимча материал ёрдам бериши мумкин.

Дарсни таҳлил қилиш бўйича ёрдамчи материал

Бошланғич (асосий) мақсад


	Аниқ, сўзсиз бажарувчи шахсини тайёрлаш
	
	Шахсни ривожлантириш, жаҳон стандарти талабига жавоб берадиган, ўзига, бошқа инсонга, жамиятга, давлатга, табиатга ва меҳнатга ўзининг тўғри муносабатини билдира оладиган, мустақил фаолият юрита оладиган ижодкор, тадбиркор шахсни тайёрлаш, мустақил ишлашга, ўз-ўзини тарбиялашга шароит яратиш

	
Дастур асосида ўрганиш (ёдлаш)
	Кўрсатма
	Фан соҳасида борилаётган саволларга жавоб беришда ўзи мустақил жавоб топа олиши, ёдлаш эмас, фан мазмунини ўзи тушуниб етиши, керакли билимни қидириб топа олиши.



	
Билим, кўникма, малакани шакллантириш
	Таълимий (дидактик) мақсадлар
	Дарс жараёнида талабаларга ўз фикрларини мустақил баён этишга ўргатиш, керакли адабиётлардан усталик билан фойдаланиш, уларни излашга ва топишга ўргатиш

	
Информацион репродуктив 

Репродуктив муаммоли
	услублар
	Муаммоли, қисман изланишли, ахборот- репродуктив, актив

	
Фронтал (бир неча талабадан) якка ҳолда


	Дарс вақтида талабалар фаолиятини ташкил этиш формалари
	Якка ҳолда жуфт бўлиб гуруҳли фронтал шаклида

	
	Ноанъана-вий дарслар
	


Юқорида келтирилган кўпгина технологиялар Инновацион технологиялар Марказида яратилган бўлиб, Марказ ўз ишини Низомий номидаги ТДПУ да амалга оширади.  Марказ ишида кўчма семинарлар ҳам амалга оширилади.

Кўчма семинарларни тайёрлашда Марказ ҳар бир ўқув юртларининг ўқув-тарбиявий жараёни хусусиятларидан келиб чиққан ҳолда керакли дастурларни тайёрлайди ва амалга оширади. Ушбу семинарларда барча машғулотларда ўқитувчилар керакли технологиячларни машқ қилиш орқали ўрганадилар.

Ушбу тўпламга, биз инновацион технологиялар томонидан яратилган «Тарбиявий технологиялар» дастури асосида тайёрланган «Ритуаллар тизими ва уларнинг тарбиявий аҳамияти» мавзусидаги услубий тавсияни ҳам киритдик, чунки академик лицей ва касб-хунар коллежларида олиб борилаётган тарбиявий ишлар, тадбирларда ҳам ҳозирги кун талаби асосида янги шакллар, услублар, услублар қўлланиши талаб этилмоқда. Тарбиявий ишларга янгитдан ёндашув қўшимча маълумотларни, тавсияларни, технологик усулларни талаб қилади. Шу сабабдан, биз ушбу материални сизнинг эътиборингизга ҳавола этмоқдамиз. Бу тавсиядан ҳар бир ўқитувчи ўқув-тарбия жараёнида фойдаланиши мумкин.

Х О Т И М А

Ўзбекистонда таълим-тарбия соҳасини ислоҳ қилишнинг асосий омилларидан бири «Шахс манфаати ва таълим устиворлиги»дир.

Жисмоний тарбия назарияси ва усулияти фанини ўқитиш жараёнини икки томонлама ўқитувчининг ўргатувчанлик фаолияти йиғиндисидан иборат эканлиги эътироф этилади.

Ўқув қўлланма биринчи навбатда англай олиш, педагогик фаолиятга нисбатан бироз ижодий ва технологик ёндашиш машғулотларининг қизиқарли бўлишини таъминлаш билан бирга талабалар томонидан ҳар бир мавзу бўйича билимларнинг пухта эгалланиши учун замин яратади.

Замонавий педагогик технология педагогик тизим лойихаси сифатида фан асослари бўйича талабаларнинг билиш фаолиятини мақсадга мувофиқ ҳолда ташкил этиш ва амалга оширишни кўзда тутади.

Технологик ёндашув асосида педагогик фаолиятни ташкил этиш индивидуал ва ижодий хусусиятга эга. Шу боис таълим ва тарбия жараёнини йўлга қўйишда янги педагогик технологиялардан фойдаланиш ҳар бир педагогнинг шахсий имкониятлари, касбий маҳорати ҳамда ижодкорлик лаёқати даражасига боғлиқ.

Лойихаланган педагогик технология замонавийлик, мақбуллик, илмийлик, техник воситалар билан таъминланганлик, объектив назорат каби сифат кўрсаткичлар билан тавсифланса, у  шубҳасиз, янги ҳисобланади ва таълим стандартлари муаммоларини чегараланган вақт доирасида еча олади. Лойиха муаллифи бўлган ўқитувчи эса янги касбий фаолият – «Педагог –технолог» даражасига кўтарилади.

Ўқув қўлланмада келтирилган инновацион лойихалар, интерактив услублар жисмоний тарбия дарс лойихалари жисмоний тарбия факультетларининг, жисмоний тарбия инситутининг ўқитувчилари учун намуна сифатида тавсия этилмоқда.

Республикада жисмоний тарбия назарияси ва услубияти ҳамда спорт педагогик фанларида бериладиган таълимнинг демократик тамойилини янада ривожлантириш, янги педагогик технология назарияси ва амалиётга таянади.

К.Керр методика


лари





Мавзулар бўйича таълим мақсадини аниқ белгилашнинг абстракция поғоналари





Биринчи абстракция по\она





Иккинчи абстракция по\она





Объектнинг хусусият ва сифатлари қайд этилиб, ызлаштириш унсури одатдаги тилда тушунтирилади





Фан учун хусусий былган тушунча, атама ва қонуниятларни ызлаштириш унсурининг таркибини ташкил қилиб, илмий тилда баён этилади.





Учинчи абстракция по\она





Тўртинчи абстракция по\она





Фанга тегишли маълум щодисалар уларнинг сонли назариялари асосида тушунтирилади





Тавсифлашнинг юқори даражали умумлашмасидан фойдаланган щолда амалга ошириш билан белгиланади





воситаси





Реакциянинг латент ва=ти





Максимал тезлик





тезкорлик





Айрим щаракатлар тезлиги





Тезликни ортиб бориш фоизи





Спорт тезланиш





Щаракатлар частотаси





Морофон тезлик





Тезликнинг нисбатан стабилланиш фоизи





Мураккаб реакиция





Оддий реакция





Аналитик ёндашиш





Ҳаракатдаги реакция





Танлаш реакцияси





Тўпни кўриши





Тўпни йўналиши





3 босқич





2


бос=ич





1 бос=ич





сенсамотор





Режани  амалга ошира бошлаш





Тыпни йыналиши ва учиш тезлигини бащолаш





Боксда ра=иби щеч кутилмаганда щам чап щам ынг =ыл билан хилма-хил зарб беришга щаракат =илиши





Тарбиялаш услубияти





Техника маш=ни тез бажаришга имкон бериш





Маш=лар бажаришда иродавий зыр бериш маш=ини усули эмас, бажариш тезлиги





Такрорий маш= методи





Бажариш шиддати





Масофанинг узунлиги





Тикланиш даври





Дам олиш





Такрорлаш сони





Тезликнинг бар=арорлаши





Маш=нинг давомийлиги маш=нибажариш ва=тида чарчаш былмаслиги





Максимал тезликни ортиши щисобига





Максимал кучни ортиши щисобига








Тезкорликни тугаши





Дам олиш интерваллари





Динамик стратипнинг сыниши





Физиологик ва биохимик асослари





Рецепторда =ыз\олишнинг пайдо былиши





=ыз\олишнинг марказий нерв тизимига ытиши





=ыз\олишнинг асаб йыллари быйлаб ытиб бориши ва эффектор сигнал щосил былиши





Сигналнинг МНСдан мушакларга ытказилиши





Мускулларни =ўз\олиши ва унда механик активликни пайдо былиши





Ҳимояланаётган кимса бир рақибнинг қайси усулда хужум қилаётганига қараб, ҳимоя вариантларидан бирини танлайди











Ы=увчилар жуфтликка бириктириладилар; жуфтликларга мавзу мощиятини ёритувчи асосий тушунчалар (таянч сызлар, саналар, ра=амлар, белгилар ва щ.о.)ни карточкаларга =айд этиш вазифаси юкланади;


Ы=итувчи ы=увчилар билан щамкорликда гурущлар томонидан топшири=нинг бажарилишини текширадилар;


Топшири=ни ты\ри бажарган гурущнинг бир аъзоси ы=итувчи ролини бажаради ва топширишнинг ечимини ёзув тахтасига ёзади;


Синф ы=увчилари ёзув тахтасида =айд этилган фикрни шарщлайдилар (таянч сызлар, саналар, ра=амлар, белгилар =андай маънони англатишини айтадилар);


Ты\ри жавоб берган ы=увчи ы=итувчи ролини бажариб жуфтликларга мавзу мощиятини ёритувчи схема, жадвал ёки тасвир яратишни топширади ва ы=итувчи ёрдамида топшири=нинг бажарилишини текширади.








Ўрганилаётган мавзу моҳиятини очиб беришга хизмат қилувчи тушунчалар тизимини шакллантириш; 


Ҳосил бўлган тизимдан мавзуга тааллуқли бўлган тўртта (бешта, олтита,,,,,,,,) ва тааллуқли бўлмаган битта тушунчанинг ўрин олишига эришиш;


 Ўқувчиларга мавзуга тааллуқли бўлмаган тушунчани аниқлаш ва уни тизимдан чиқариш вазифасини топшириш;


Ўқувчиларни ўз ҳаракатлари моҳиятини шарҳлашга ундан (мавзуни мустащкамлаш мақсадида ўқувчилардан тизимда сақланиб қолган тушунчаларга ҳам изоҳ бериб ўтишлари щамда улар ўртасидаги мантиқий боғлиқликни асослашларини талаб этиш лозим).








